
Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы 2012 оны 08 дугаар сарын 17-ны өдөр (Баасан гариг)-ийн хуралдаан 17 цаг 26 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Чуулганы үдээс хойшх нэгдсэн хуралдаанд ирвэл зохих 71 гишүүнээс нийт 65 гишүүн ирж, 91.5 хувийн ирцтэй байв. Үүнд:

Өвчтэй: Н.Номтойбаяр;

Тасалсан: Р.Амаржаргал, Сү.Батболд, Ж.Батсуурь, О.Содбилэг, Ш.Түвдэндорж;

Нэг. Монгол Улсын Их Хурлын дэд даргыг сонгох тухай асуудал

Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Байнгын хорооны ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, Хууль зүйн байнгын хорооны зөвлөх Б.Баасандорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нарын бүрэлдэхүүнтэй ажлын хэсэг байлцав. 

Ардын намын бүлэг байгуулах талаар Улсын Их Хурлын гишүүн Н.Энхболд, Ё.Отгонбаяр, Су.Батболд, С.Бямбацогт Д.Дэмбэрэл нар үг хэлэв.

Улсын Их Хурал дахь Ардчилсан намын бүлгээс Улсын Их Хурлын дэд даргад нэр дэвшүүлэх саналыг Ардчилсан намын бүлгийн ахлагч Д.Эрдэнэбат танилцуулсан болно.

Улсын Их Хурлын гишүүн С.Бямбацогт, Д.Оюунхорол, С.Ганбаатар нарын асуусан асуултад  Улсын Их Хурлын гишүүн, Улсын Их Хурлын дэд даргад нэр дэвшигч С.Баярцогт хариулж, тайлбар хийв.

Улсын Их Хурлын гишүүн Б.Бат-Эрдэнэ, С.Ганбаатар, Н.Энхболд, Ц.Дашдорж, Р.Гончигдорж, Ж.Батзандан, Ё.Отгонбаяр, Д.Оюунхорол, Ц.Даваасүрэн, Д.Лүндээжанцан, С.Бямбацогт, Ц.Нямдорж, Г.Баярсайхан нар санал хэллээ.

З.Энхболд: - 1.Улсын Их Хурлын гишүүн Сангажавын Баярцогтыг Улсын Их Хурлын дэд даргаар сонгох саналыг дэмжье.
Зөвшөөрсөн: 
51

Татгалзсан:
           10

Бүгд:


61

83,6 хувийн саналаар дэмжигдлээ.

З.Энхболд: - 2.Монгол Улсын Их Хурлын дэд даргыг сонгох тухай Монгол Улсын Үндсэн хуулийн 24 дүгээр зүйлийн 1 дэх хэсэг, Монгол Улсын Их Хурлын тухай хуулийн 12 дугаар зүйлийн 12.1; 12.2 дахь хэсэг, 14 дүгээр зүйлийн 3.2 дахь заалт, санал хураалтын дүнг үндэслэн Монгол Улсын Их Хурлаас тогтоох нь:

1. Монгол Улсын Их Хурлын дэд даргаар Ардчилсан намын бүлгээс Улсын Их Хурлын гишүүн Сангажавын Баярцогтыг сонгосугай.

2. Энэ тогтоолыг батлагдсан өдрөөс нь эхлэн дагаж мөрдсүгэй гэсэн тогтоолын төслийг баталъя.

Зөвшөөрсөн: 
51

Татгалзсан:
            7
Бүгд:


58
87,9 хувийн саналаар тогтоол батлагдлаа.
Уг асуудлыг 18 цаг 48 минутад хэлэлцэж дуусав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хууль, тогтоолын эцсийн найруулгыг сонсов. (18:50)

Хоёр. Өргөдлийн байнгын хорооны даргыг сонгох тухай асуудал

Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Байнгын хорооны ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, Хууль зүйн байнгын хорооны зөвлөх Б.Баасандорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нарын бүрэлдэхүүнтэй ажлын хэсэг байлцав.

Өргөдлийн байнгын хорооны даргад нэр дэвшигчийг Улсын Их Хурлын гишүүн Н.Батцэрэг танилцууллаа.

Улсын Их Хурлын гишүүдээс санал, асуулт гараагүй болно.

Энхболд: - Өргөдлийн байнгын хорооны даргаар Раднаагийн Бурмааг сонгохыг дэмжье гэсэн саналаар санал хураалт явуулъя.
Зөвшөөрсөн: 
55
Татгалзсан:

 3

Бүгд:


58
94,8 хувийн саналаар дэмжигдлээ.

Уг асуудлыг 18 цаг 58 минутад хэлэлцэж дуусав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хууль, тогтоолын эцсийн найруулгыг сонсов. (19:00)

Гурав. Монгол Улсын Засгийн газрын тухай хуульд өөрчлөлт оруулах тухай хуулийн болон дагалдах бусад хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл (эцсийн хэлэлцүүлэг)

Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Байнгын хорооны ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг нарын бүрэлдэхүүнтэй ажлын хэсэг байлцав.
Төрийн байгуулалтын байнгын хорооны санал, дүгнэлтийг Байнгын хорооны дарга А.Бакей танилцууллаа.

Улсын Их Хурлын гишүүдээс асуулт, санал гараагүй болно.

· Соёлын тухай хуульд өөрчлөлт оруулах тухай хуулийн төслийн талаарх саналын томъёолол
З.Энхболд: - 1.Төслийн 1 дүгээр зүйлээр өөрчлөн найруулж байгаа 13 дугаар зүйлийн 1 дэх хэсгийн 11 дэх заалтын “ном, хэвлэл” гэснийг хасах саналыг дэмжье.

Зөвшөөрсөн: 
42
Татгалзсан:

14

Бүгд:


56
75,0 хувийн саналаар санал дэмжигдлээ.

· Усны тухай хуульд нэмэлт, өөрчлөлт оруулах тухай хуулийн төслийн талаарх саналын томъёолол
З.Энхболд: - 2.Төслийн 2 дугаар зүйлд “5 дугаар зүйлийн 5.5 дахь хэсэг, 11 дүгээр зүйлийн 11.1.4 дэх заалт, 18 дугаар зүйлийн 18.1.5 дахь заалт, 24 дүгээр зүйлийн 24.2 дахь хэсэг, 28 дугаар зүйлийн 28.4, 28.15 дахь хэсэг” гэж нэмэх саналыг дэмжье.

Зөвшөөрсөн: 
45
Татгалзсан:

12

Бүгд:


57
78,9 хувийн саналаар санал дэмжигдлээ.

· Төмөр замын тээврийн тухай хуульд нэмэлт, өөрчлөлт оруулах тухай хуулийн төслийн талаарх саналын томъёолол
З.Энхболд: - 3.Төслийн дугаар зүйлд 17 дугаар зүйлийн 17.2 дахь хэсэг, 25 дугаар зүйлийн 25.4 дэх хэсэг, 27 дугаар зүйлийн 27.8 дахь хэсэг, 27.10 дахь хэсэг гэж тус тус нэмэх саналыг дэмжье.

Зөвшөөрсөн: 
46
Татгалзсан:

11
Бүгд:


57
80,7 хувийн саналаар санал дэмжигдлээ.

· Биеийн тамир, спортын тухай хуульд нэмэлт, өөрчлөлт оруулах тухайн хуулийн төслийн талаарх саналын томъёолол
З.Энхболд: - 4.Төслийн 4 дүгээр зүйлийн “хуулийн” гэсний дараа “5 дугаар зүйлийн 5.1 дэх хэсгийн “болон” гэсний өмнөх “төрийн захиргааны байгууллага” гэснийг, гэж нэмэх саналыг дэмжье.

Зөвшөөрсөн: 
42
Татгалзсан:

15

Бүгд:


57
73,7 хувийн саналаар санал дэмжигдлээ.

· Хувийн хамгаалалтын тухай хуульд өөрчлөлт оруулах тухай хуулийн төслийн талаарх саналын томъёолол
З.Энхболд: - 5.Төсөлд Хувийн хамгаалалтын тухай хуулийн 10 дугаар зүйлийн 10.1 дэх хэсгээс “соёл” гэснийг хасах тухай зүйл шинээр нэмэх саналыг дэмжье.

Зөвшөөрсөн: 
44
Татгалзсан:

13

Бүгд:


57
77,2 хувийн саналаар санал дэмжигдлээ.

· Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийн талаарх саналын томъёолол
З.Энхболд: - 6.Төслийн 1 дүгээр зүйлд “хуулийн” гэсний дараа “104 дүгээр зүйлийн 104.3 дахь хэсэг,” гэж нэмэх саналыг дэмжье.

Зөвшөөрсөн: 
44
Татгалзсан:

13

Бүгд:


57
77,2 хувийн саналаар санал дэмжигдлээ.

· Зарим хуульд нэмэлт, өөрчлөлт оруулах талаарх санал
З.Энхболд: - 7. Инновацийн тухай хуулийн  7 дугаар зүйлийн гарчиг, 7.1, 10.1.1, 13.4, 13.8, 13.15, 14.3, 15.2, 20.3.1, 20.3.2, 27.6 дахь хэсэг, заалтуудад заасан “үндэсний хөгжил, шинэтгэлийн асуудал эрхэлсэн төрийн захиргааны байгууллага” гэснийг тус тус “үндэсний хөгжил, шинэтгэлийн асуудал эрхэлсэн төрийн захиргааны төв байгууллага” гэж өөрчлөх саналыг дэмжье.

Зөвшөөрсөн: 
43
Татгалзсан:

14

Бүгд:


57
75,4 хувийн саналаар санал дэмжигдлээ.

З.Энхболд: - 8.Засгийн газрын тусгай сангийн тухай хуулийн 26.7 дахь хэсгийн “Хууль зүй, дотоод хэргийн асуудал эрхэлсэн Засгийн газрын гишүүн” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх саналыг дэмжье.

Зөвшөөрсөн: 
42
Татгалзсан:

15

Бүгд:


57
73,7 хувийн саналаар санал дэмжигдлээ.

З.Энхболд: - 9.Жолоочийн даатгалын тухай хуулийн 8.3, 19.8 дахь хэсэгт заасан “дотоод хэргийн асуудал эрхэлсэн Засгийн газрын гишүүн” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх саналыг дэмжье.
Зөвшөөрсөн: 
40
Татгалзсан:

17

Бүгд:


57
70,2 хувийн саналаар санал дэмжигдлээ.

З.Энхболд: - 10. Хүн худалдаалахтай тэмцэх тухай хуулийн 5.2, 6.2, 12.2, 16.2, 16.5 дахь хэсгийн “хууль зүй, дотоод хэргийн асуудал эрхэлсэн төрийн захиргааны төв байгууллага” гэснийг “хууль зүйн асуудал эрхэлсэн төрийн захиргааны төв байгууллага” гэж өөрчлөх саналыг дэмжье.

Зөвшөөрсөн: 
39
Татгалзсан:

18

Бүгд:


57
68,4 хувийн саналаар санал дэмжигдлээ.

З.Энхболд: - 11.Улсын Их Хурлын 2012 оны 34 дүгээр тогтоолоор баталсан “Төрөөс өндөр технологийн талаар баримтлах бодлого”-ын 5.7 дахь заалтын “төрийн захиргааны” гэсний дараа “төв” гэж нэмэх саналын дэмжье.
Зөвшөөрсөн: 
41
Татгалзсан:

16

Бүгд:


57
71,9 хувийн саналаар санал дэмжигдлээ.

З.Энхболд: - 12.Концессын тухай хуулийн 6.2, 6.3 дахь хэсэг, 25.1.1 дэх заалтын “Төрийн өмчийн асуудал эрхэлсэн төрийн захиргааны байгууллага”, 18 дугаар зүйлийн 18.2 дахь хэсгийн “төлөвлөлтийн асуудал эрхэлсэн төрийн захиргааны байгууллага” гэснийг тус тус “Эдийн засаг, хөгжлийн бодлогын асуудал эрхэлсэн төрийн захиргааны төв байгууллага” гэж өөрчлөх саналыг дэмжье.

Зөвшөөрсөн: 
42
Татгалзсан:

15

Бүгд:


57
73,7 хувийн саналаар санал дэмжигдлээ.

З.Энхболд: - 13.Мэдээллийн ил тод байдал ба мэдээлэл авах эрхийн тухай хуулийн 9.2 дахь хэсгийн “Төрийн өмчийн асуудал эрхэлсэн төрийн захиргааны байгууллага” гэснийг “Эдийн засгийн хөгжлийн асуудал эрхэлсэн төрийн захиргааны төв байгууллага” гэж өөрчлөх саналыг дэмжье.

Зөвшөөрсөн: 
40
Татгалзсан:

17

Бүгд:


57
70,2 хувийн саналаар санал дэмжигдлээ.

З.Энхболд: - 14.Чөлөөт бүсийн тухай хуулийн 6.2, 6.3, 7.3 дахь хэсгийн “Ерөнхий” гэснийг “эдийн засаг, хөгжлийн” гэж өөрчлөх саналыг дэмжье.

Зөвшөөрсөн: 
43
Татгалзсан:

13

Бүгд:


56
76,8 хувийн саналаар санал дэмжигдлээ.

З.Энхболд: - 15.Монгол Улсын Их Хурлын чуулганы хуралдааны дэгийн тухай хуулийн 25.4.2 дахь заалтын “санхүү, төсвийн” гэсний өмнө “эдийн засгийн хөгжлийн” гэж нэмэх саналыг дэмжье.

Зөвшөөрсөн: 
40
Татгалзсан:

16

Бүгд:


56
71,4 хувийн саналаар санал дэмжигдлээ.

З.Энхболд: - 16.Төр, хувийн хэвшлийн түншлэлийн талаар төрөөс баримтлах бодлого батлах тухай Улсын Их Хурлын 2009 оны 64 дүгээр тогтоолын хавсралтын 7.1 дэх заалтын “төрийн өмчийн асуудал эрхэлсэн төрийн захиргааны байгууллага” гэснийг “эдийн засгийн хөгжлийн асуудал эрхэлсэн төрийн захиргааны төв байгууллага” гэж өөрчлөх саналыг дэмжье.

Зөвшөөрсөн: 
36

Татгалзсан:

20

Бүгд:


56

64,3 хувийн саналаар санал дэмжигдлээ.

З.Энхболд: - 17.Монгол Улсын хөгжлийн банкны тухай хуулийн 14.1 дэх хэсгийн “Төлөөлөн удирдах зөвлөл болон” гэсний дараа “эдийн засгийн хөгжлийн” гэж нэмэх, 23.1 дэх хэсгийн “санхүү, төсвийг” гэснийг “эдийн засгийн хөгжлийн” гэж өөрчлөх саналыг дэмжье.

Зөвшөөрсөн: 
42
Татгалзсан:

13

Бүгд:


55
76,4 хувийн саналаар санал дэмжигдлээ.

З.Энхболд: - 18.Төсвийн тогтвортой байдлын тухай хуулийн 17.1 дэх хэсгийн “санхүү төсвийн гэсний өмнө ”эдийн засгийн хөгжлийн” гэж нэмэх саналыг дэмжье.

Зөвшөөрсөн: 
39
Татгалзсан:

15

Бүгд:


54
72,2 хувийн саналаар санал дэмжигдлээ.

Төслүүдийг батлах санал хураалт явуулав.

З.Энхболд: - 1.Монгол Улсын Засгийн газрын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
38
Татгалзсан:

17

Бүгд:


55
69,1 хувийн саналаар батлагдлаа.

2.Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төслийг баталъя.

Зөвшөөрсөн: 
41
Татгалзсан:

14

Бүгд:


55
74,5 хувийн саналаар батлагдлаа.

3.Засгийн газрын агентлагийн эрх зүйн байдлын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

13

Бүгд:


54
75,9 хувийн саналаар батлагдлаа.

4.Төсвийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
54

Татгалзсан:

13

Бүгд:


41

75,9 хувийн саналаар батлагдлаа.

5.Автотээврийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
43
Татгалзсан:

11

Бүгд:


54
79,6 хувийн саналаар батлагдлаа.

6.Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

13

Бүгд:


54
75,9 хувийн саналаар батлагдлаа.

7.Соёлын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
44
Татгалзсан:

11

Бүгд:


55
80,0 хувийн саналаар батлагдлаа.

8.Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
40
Татгалзсан:

15

Бүгд:


55
72,7 хувийн саналаар батлагдлаа.

9.Эрчим хүчний тухай хуульд нэмэлт, өөрчлөлт оруулах тухай хуулийн төслийг баталъя.
Зөвшөөрсөн: 
41
Татгалзсан:

15

Бүгд:


56
73,2 хувийн саналаар батлагдлаа.

10.Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
37
Татгалзсан:

17

Бүгд:


54
68,5 хувийн саналаар батлагдлаа.

11.Эрүүл мэндийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
43
Татгалзсан:

11

Бүгд:


54
79,6 хувийн саналаар батлагдлаа.

12.Ойн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
42
Татгалзсан:

12

Бүгд:


54
77,8 хувийн саналаар батлагдлаа.

13.Усны тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

14

Бүгд:


55
74,5 хувийн саналаар батлагдлаа.

14.Хөдөлмөрийн тухай хуульд өөрчлөлт оруулах хуулийн төслийг баталъя.

Зөвшөөрсөн: 
44
Татгалзсан:

11

Бүгд:


55
80,0 хувийн саналаар батлагдлаа.

15.Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслийг баталъя.

Зөвшөөрсөн: 
42
Татгалзсан:

13

Бүгд:


55
76,4 хувийн саналаар батлагдлаа.

16.Мэргэжлийн боловсрол сургалтын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
39
Татгалзсан:

15

Бүгд:


54
72,2 хувийн саналаар батлагдлаа.

17.Төмөр замын тээврийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
37
Татгалзсан:

17

Бүгд:


54
68,5 хувийн саналаар батлагдлаа.

18.Жижиг, дунд үйлдвэрийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
43
Татгалзсан:

11

Бүгд:


54
79,6 хувийн саналаар батлагдлаа.

19.Биеийн тамир, спортын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

14

Бүгд:


55
74,5 хувийн саналаар батлагдлаа.

20.Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
43
Татгалзсан:

12

Бүгд:


55
78,2 хувийн саналаар батлагдлаа.

21.Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай хуульд нэмэлт оруулах тухай хуулийн төслийг баталъя.

Зөвшөөрсөн: 
41
Татгалзсан:

13

Бүгд:


54
75,9 хувийн саналаар батлагдлаа.

22.Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
39
Татгалзсан:

16

Бүгд:


55
70,9 хувийн саналаар батлагдлаа.

23.Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг  баталъя.

Зөвшөөрсөн: 
39
Татгалзсан:

16

Бүгд:


55
70,9 хувийн саналаар батлагдлаа.

24.Архидан согтуурахтай тэмцэх тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
40
Татгалзсан:

15

Бүгд:


55
72,7 хувийн саналаар батлагдлаа.

25.Гэр бүлийн хүчирхийлэлтэй тэмцэх тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

14

Бүгд:


55
74,5 хувийн саналаар батлагдлаа.

26.”Замын-Үүд” эдийн засгийн чөлөөт бүсийн эрх зүйн байдлын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
36
Татгалзсан:

19

Бүгд:


55
65,5 хувийн саналаар батлагдлаа.

27.Хувийн хамгаалалтын тухай хуульд өөрчлөлт оруулах тухай хуулийн төслийг баталъя.
Зөвшөөрсөн: 
38
Татгалзсан:

17

Бүгд:


55
69,1 хувийн саналаар батлагдлаа.

28.Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

14

Бүгд:


55
74,5 хувийн саналаар батлагдлаа.

29.Инновацийн тухай хуульд нэмэлт оруулах тухай хуулийн төслийг баталъя.

Зөвшөөрсөн: 
37
Татгалзсан:

18

Бүгд:


55
67,3 хувийн саналаар батлагдлаа.

30.Засгийн газрын тусгай сангийн тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
40
Татгалзсан:

15

Бүгд:


55
72,7 хувийн саналаар батлагдлаа.

31.Жолоочийн даатгалын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

14

Бүгд:


55
74,5 хувийн саналаар батлагдлаа.

32.Хүн худалдаалахтай тэмцэх тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
39
Татгалзсан:

16

Бүгд:


55
70,9 хувийн саналаар батлагдлаа.

33.Төрөөс өндөр технологийн аж үйлдвэрийн талаар баримтлах бодлого батлах тухай Улсын Их Хурлын 2010 оны 34 дүгээр тогтоолд өөрчлөлт оруулах тухай Улсын Их Хурлын тогтоолын төслийг баталъя.

Зөвшөөрсөн: 
40
Татгалзсан:

15
Бүгд:


55
72,7 хувийн саналаар батлагдлаа.

34.Концессын тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
40
Татгалзсан:

15

Бүгд:


55
72,7 хувийн саналаар батлагдлаа.

35.Мэдээллийн ил тод байдал ба мэдээлэл авах эрхийн тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
42
Татгалзсан:

12

Бүгд:


54
77,8 хувийн саналаар батлагдлаа.

36.Чөлөөт бүсийн тухай хуульд өөрчлөлт оруулах тухай хуулийн төслийг баталъя.

Зөвшөөрсөн: 
41
Татгалзсан:

13

Бүгд:


54
75,9 хувийн саналаар батлагдлаа.

37.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг баталъя.

Зөвшөөрсөн: 
39
Татгалзсан:

15

Бүгд:


54
72,2 хувийн саналаар батлагдлаа.

38.Монгол Улсын хөгжлийн банкны тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн: 
35
Татгалзсан:

19

Бүгд:


54
64,8 хувийн саналаар батлагдлаа.

39.Төсвийн тогтвортой байдлын тухай хуульд нэмэлт оруулах тухай хуулийн төслийг баталъя.

Зөвшөөрсөн: 
37
Татгалзсан:

17

Бүгд:


54
68,5 хувийн саналаар батлагдлаа.

40.Тогтоолын хавсралтад өөрчлөлт оруулах тухай Улсын Их Хурлын тогтоолын төслийг баталъя.

Зөвшөөрсөн: 
36
Татгалзсан:

18

Бүгд:


54
66,7 хувийн саналаар батлагдлаа.

Уг  асуудлыг 19 цаг 38 минутад хэлэлцэж дуусав.

Монгол Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх тогтоолын эцсийн найруулгыг сонсов. (19:40)

Дөрөв. Засгийн газрын гишүүдийг томилох тухай асуудал
Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Байнгын хорооны ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, Хууль зүйн байнгын хорооны зөвлөх Б.Баасандорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн нарын бүрэлдэхүүнтэй ажлын хэсэг байлцав.
Засгийн газрын гишүүдийг томилуулах саналаа Монгол Улсын Ерөнхий сайд Норовын Алтанхуяг танилцуулав.

Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар томилох тухай Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Байнгын хорооны дарга А.Бакей танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.
Хуралдааныг Улсын Их Хурлын дэд дарга С.Баярцогт даргалав.

Улсын Их Хурлын гишүүн Н.Энхболд Улсын Их Хуралд Монгол Ардын намаас сонгогдсон гишүүдийг төлөөлж хэлэлцэж буй асуудалтай холбогдуулан тус намын гишүүд хуралдаж, зөвшилцөх шаардлагатай байгаа тул завсарлага авахыг хүсэв.
Улсын Их Хуралд Монгол Ардын намаас нэр дэвшиж сонгогдсон Улсын Их Хурлын гишүүд бүлэггүй тул завсарлага авах эрхгүй болохыг хуралдаан даргалагч сануулж, завсарлага өгсөнгүй.
Харин гишүүдийг 15 минут хооллохыг зөвшөөрсөн тул түр завсарлаж, хуралдаан 20 цаг 50 минутад үргэлжлэв. 

Хуралдааныг Улсын Их  Хурлын дарга З.Энхболд даргалав.

Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргад нэр дэвшигч Ч.Сайханбилэгийн талаар Улсын Их Хурлын гишүүн Р.Гончигдорж, Н.Батцэрэг нар үг хэллээ.

З.Энхболд: - Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын  даргаар Чимэдийн Сайханбилэгийг томилох саналыг дэмжье.
Зөвшөөрсөн: 
38

Татгалзсан:

 3

Бүгд:


 41

92,7 хувийн саналаар дэмжигдлээ.

Монгол Улсын Засгийн газрын гишүүн, Гадаад хэргийн сайдаар томилох тухай Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Цолмон танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

З.Энхболд: - Монгол Улсын Засгийн газрын гишүүн, Гадаад хэргийн сайдад Лувсанвандангийн Болдыг томилох саналыг дэмжье.
Зөвшөөрсөн

41

Татгалзсан

 1

Бүгд


42

97,6 хувийн саналаар дэмжигдлээ.
Монгол Улсын Засгийн газрын гишүүн, Хууль зүйн сайдаар томилох тухай Хууль зүйн байнгын хорооны санал, дүгнэлтийг Улсын Их Хурлын гишүүн Р.Гончигдорж танилцууллаа.

Улсын Их Хурлын гишүүн Ц.Даваасүрэн, Н.Батцэрэг нарын тавьсан асуултад Хууль зүйн сайдад нэр дэвшигч, Улсын Их Хурлын гишүүн Х.Тэмүүжин хариулж, тайлбар хийв.

Улсын Их Хурлын гишүүн Ж.Батзандан, Ц.Даваасүрэн, Г.Уянга, Л.Цог нар нэр дэвшигчид хандан үг хэлсэн болно.
З.Энхболд: - Монгол Улсын Засгийн газрын гишүүн, Хууль зүйн сайдад Хишигдэмбэрэлийн Тэмүүжинг томилох саналыг дэмжье.
Зөвшөөрсөн

41

Татгалзсан

 0

Бүгд


41

100 хувийн саналаар дэмжигдлээ.
Монгол Улсын Засгийн газрын гишүүн, Барилга, хот байгуулалтын  сайдаар томилох тухай Эдийн засгийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Б.Гарамгайбаатар танилцуулав.

Улсын Их Хурлын гишүүн О.Баасанхүү, Х.Болорчулуун нарын тавьсан асуултад Барилга, хот байгуулалтын сайдад нэр дэвшигч, Улсын Их Хурлын гишүүн Ц.Баярсайхан хариулж, тайлбар хийв.

Улсын Их Хурлын гишүүн А.Бакей, Ц.Цолмон, Д.Батцогт, О.Баасанхүү нар нэр дэвшигчид хандан үг хэлсэн болно.
З.Энхболд: - Монгол Улсын Засгийн газрын гишүүн, Барилга, хот байгуулалтын сайдад Цэвэлмаагийн Баярсайханг томилох саналыг дэмжье.
Зөвшөөрсөн

39
Татгалзсан

 2
Бүгд


41

95,1 хувийн саналаар дэмжигдлээ.
Монгол Улсын Засгийн газрын гишүүн, Батлан хамгаалахын сайдаар томилох тухай Аюулгүй байдал, гадаад бодлогын байнгын хорооны санал, дүгнэлтийг Улсын Их  Хурлын гишүүн, Байнгын хорооны дарга Ц.Цолмон танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

З.Энхболд: - Монгол Улсын Засгийн газрын гишүүн, Батлан хамгаалахын сайдад Дашдэмбэрэлийн Бат-Эрдэнийг томилох саналыг дэмжье.
Зөвшөөрсөн

38

Татгалзсан

 2

Бүгд


40

95,0 хувийн саналаар дэмжигдлээ.
Монгол Улсын Засгийн газрын гишүүн, Боловсрол, шинжлэх ухааны сайдаар томилох тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн, Байнгын хорооны З.Баянсэлэнгэ танилцуулав.

Улсын Их Хурлын гишүүн Н.Батцэрэгийн тавьсан асуултад Боловсрол, шинжлэх ухааны сайдад нэр дэвшигч, Улсын Их Хурлын гишүүн Л.Гантөмөр хариулж, тайлбар хийлээ.

Улсын Их Хурлын гишүүн Д.Батцогт, Б.Болор, Ж.Батзандан, Х.Болорчулуун, Ц.Даваасүрэн, Н.Батцэрэг нар нэр дэвшигчид хандан үг хэлсэн болно.
З.Энхболд: - Монгол Улсын Засгийн газрын гишүүн, Боловсрол, шинжлэх ухааны сайдад Лувсаннямын Гантөмөрийг томилох саналыг дэмжье.

Зөвшөөрсөн

37
Татгалзсан

 2

Бүгд


39
94,9 хувийн саналаар дэмжигдлээ.
Монгол Улсын Засгийн газрын гишүүн, Зам, тээврийн сайдаар томилох тухай Эдийн засгийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Б.Гарамгайбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.
Улсын Их Хурлын гишүүн Ц.Даваасүрэн санал хэлэв.

З.Энхболд: - Монгол Улсын Засгийн газрын гишүүн, Зам, тээврийн сайдад Амаржаргалын Гансүхийг томилох саналыг дэмжье.
Зөвшөөрсөн

36

Татгалзсан

 3

Бүгд


39

92,3 хувийн саналаар дэмжигдлээ.
Монгол Улсын Засгийн газрын гишүүн, Соёл, спорт, аялал жуулчлалын  сайдаар томилох тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн, Байнгын хорооны дарга З.Баянсэлэнгэ танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.
Улсын Их Хурлын гишүүн Ц.Даваасүрэн санал хэлэв.

З.Энхболд: - Монгол Улсын Засгийн газрын гишүүн, Соёл, спорт, аялал жуулчлалын сайдад  Цэдэвдамбын Оюунгэрэлийг томилох саналыг дэмжье.
Зөвшөөрсөн

38
Татгалзсан

 2
Бүгд


40
95,0 хувийн саналаар дэмжигдлээ.
Монгол Улсын Засгийн газрын гишүүн, Уул уурхайн сайдаар томилох тухай Эдийн засгийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Б.Гарамгайбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.
Улсын Их Хурлын гишүүн Ц.Даваасүрэн, Ж.Батзандан, М.Батчимэг, Х.Болорчулуун, Д.Батцогт, Г.Баярсайхан нар үг хэлэв.

З.Энхболд: - Монгол Улсын Засгийн газрын гишүүн, Уул уурхайн сайдад Даваажавын Ганхуягийг томилох саналыг дэмжье.
Зөвшөөрсөн

40

Татгалзсан

 1

Бүгд


41

97,6 хувийн саналаар дэмжигдлээ.
Монгол Улсын Засгийн газрын гишүүн, Үйлдвэр, хөдөө аж ахуйн сайдаар томилох тухай Эдийн засгийн болон Байгаль орчин, хүнс, хөдөө аж ахуйн байнгын хорооноос гаргасан хамтарсан санал, дүгнэлтийг Улсын Их Хурлын гишүүн Д.Ганбат танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.
Улсын Их Хурлын гишүүн Ц.Даваасүрэн, С.Одонтуяа, Н.Батцэрэг нар санал хэлэв.

З.Энхболд: - Монгол Улсын Засгийн газрын гишүүн, Үйлдвэр, хөдөө аж ахуйн сайдад Халтмаагийн Баттулгыг томилох саналыг дэмжье.
Зөвшөөрсөн

36
Татгалзсан

 3
Бүгд


39
92,3 хувийн саналаар дэмжигдлээ.
Монгол Улсын Засгийн газрын гишүүн, Хөдөлмөрийн сайдаар томилох тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн С.Одонтуяа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
З.Энхболд: - Монгол Улсын Засгийн газрын гишүүн, Хөдөлмөрийн сайдад Ядамсүрэнгийн Санжмятавыг томилох саналыг дэмжье.
Зөвшөөрсөн

37

Татгалзсан

 3

Бүгд


40

92,5 хувийн саналаар дэмжигдлээ.
Монгол Улсын Засгийн газрын гишүүн, Хүн амын хөгжил, нийгмийн хамгааллын сайдаар томилох тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн С.Одонтуяа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
З.Энхболд: - Монгол Улсын Засгийн газрын гишүүн, Хүн амын хөгжил, нийгмийн хамгааллын сайдад Содномзундуйн Эрдэнийг томилох саналыг дэмжье.
Зөвшөөрсөн

36
Татгалзсан

 3

Бүгд


39
92,3 хувийн саналаар дэмжигдлээ.
Монгол Улсын Засгийн газрын гишүүн, Эдийн засгийн хөгжлийн сайдаар томилох тухай Эдийн засгийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Б.Гарамгайбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
З.Энхболд: - Монгол Улсын Засгийн газрын гишүүн, Эдийн засгийн хөгжлийн сайдад Нямжавын Батбаярыг томилох саналыг дэмжье.
Зөвшөөрсөн

35
Татгалзсан

 4
Бүгд


39
89,7 хувийн саналаар дэмжигдлээ.
З.Энхболд: - Монгол Улсын Их Хурлын тогтоол, Монгол Улсын Засгийн газрын зарим гишүүнийг томилох тухай, Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Монгол Улсын Их Хурлын тухай  хуулийн 14 дүгээр зүйлийн 14.3.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.7 дахь хэсэг, Монгол Улсын Засгийн газрын тухай хуулийн 21 дүгээр зүйлийн 21.1 дэх хэсэг, Засгийн газрын бүрэлдэхүүний тухай хууль, санал хураалтын дүнг үндэслэн Монгол Улсын Их Хурлаас тогтоох нь:

Засгийн газрын гишүүн, сайдаар дорд дурдсан хүмүүсийг томилсугай.

1. Монгол Улсын сайд, Засгийн газрын Хэрэг эрхлэх газрын даргаар Чимэдийн Сайханбилэгийг
2. Монгол Улсын Засгийн газрын гишүүн, Гадаад харилцааны сайдаар Лувсанвандангийн Болдыг
3. Монгол Улсын Засгийн газрын гишүүн, Хууль зүйн сайдаар Хишигдэмбэрэлийн Тэмүүжинг
4. Монгол Улсын Засгийн газрын гишүүн, Барилга, хот байгуулалтын сайдаар Цэвэлмаагийн Баярсайханыг
5. Монгол Улсын Засгийн газрын гишүүн, Батлан хамгаалахын сайдаар Дашдэмбэрэлийн Бат-Эрдэнийг
6. Монгол Улсын Засгийн газрын гишүүн, Боловсрол, шинжлэх ухааны сайдаар Лувсаннямын Гантөмөрийг
7. Монгол Улсын Засгийн газрын гишүүн, Зам, тээврийн сайдаар Амаржаргалын Гансүхийг
8. Монгол Улсын Засгийн газрын гишүүн, Соёл, спорт, аялал жуулчлалын сайдаар Цэдэвдамбын Оюунгэрэлийг
9. Монгол Улсын Засгийн газрын гишүүн, Уул уурхайн сайдаар Даваажавын Ганхуягийг
10. Монгол Улсын Засгийн газрын гишүүн, Үйлдвэр, хөдөө аж ахуйн сайдаар Халтмаагийн Баттулгыг
11. Монгол Улсын Засгийн газрын гишүүн, Хөдөлмөрийн сайдаар Ядамсүрэнгийн Санжмятавыг
12. Монгол Улсын Засгийн газрын гишүүн, Хүн амын хөгжил, нийгмийн хамгааллын сайдаар Содномзундуйн Эрдэнийг
13. Монгол Улсын Засгийн газрын гишүүн, Эдийн засгийн хөгжлийн сайдаар Нямжавын Батбаярыг томилсугай.
Тогтоолын 2 дугаар заалт. Энэ тогтоолыг 2012 оны 8 дугаар сарын 17-ны өдрөөс эхлэн дагаж мөрдсүгэй.

Уг асуудлыг 23 цаг 08 минутад хэлэлцэж дуусав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хууль, тогтоолын эцсийн найруулгыг сонсов. (23:10)

З.Энхболд: - Монгол Улсын Их  Хурлын тогтоол, Монгол Улсын Засгийн газрын гишүүдийг үүрэгт ажлаас нь чөлөөлөх тухай, Монгол Улсын Засгийн газрын гишүүд, сайд нарыг шинээр томилсонтой холбогдуулан Монгол Улсын Үндсэн хуулийн 25 дугаар зүйлийн 1.6 дахь заалт, Монгол Улсын Засгийн газрын тухай хуулийн 21.1 дэх хэсгийг үндэслэн Монгол Улсын Их Хурлаас тогтоох нь:

1. Дорд дурдсан хүмүүсийг Засгийн газрын гишүүн, сайдын үүрэгт ажлаас нь чөлөөлсүгэй.

1.1 Миеэгомбын Энхболдыг Монгол Улсын Засгийн газрын гишүүн, Шадар сайдын 

1.2 Гомбожавын Занданшатарыг Монгол Улсын Засгийн газрын гишүүн, Гадаад харилцааны сайдын
1.3 Дамдингийн Хаянхярвааг Монгол Улсын Засгийн газрын гишүүн, Сангийн сайдын 

1.4 Цэндийн Нямдоржийг Монгол Улсын Засгийн газрын гишүүн, Хууль зүй, дотоод хэргийн сайдын
1.5 Дамдингийн Цогтбаатарыг Монгол Улсын Засгийн газрын гишүүн, Байгаль орчин, аялал жуулчлалын сайдын
1.6 Жадамбын Энхбаярыг Монгол Улсын Засгийн газрын гишүүн, Батлан хамгаалахын сайдын

1.7 Ёндонгийн Отгонбаярыг Монгол Улсын Засгийн газрын гишүүн, Боловсрол, соёл, шинжлэх ухааны сайдын
1.8 Цэдэвийн Дашдоржийг Монгол Улсын Засгийн газрын гишүүн, Зам, тээвэр, барилга, хот байгуулалтын сайдын
1.9 Төгсжаргалын Гандийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайдын
1.10  Түнжингийн Бадамжунайг Монгол Улсын Засгийн газрын гишүүн, Хүнс, хөдөө аж ахуй, хөнгөн үйлдвэрийн сайдын
1.11  Дашдоржийн Зоригтыг Монгол Улсын Засгийн газрын гишүүн, Эрдэс баялаг, эрчим хүчний сайдын
1.12  Нямдаваагийн Хүрэлбаатарыг Монгол Улсын Засгийн газрын гишүүн, Эрүүл мэндийн сайдын
1.13  Чимэдийн Хүрэлбаатарыг Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргын үүрэгт ажлаас чөлөөлсүгэй. 

2 дугаар заалт. Энэ тогтоолыг 2012 оны 8 дугаар сарын 17-ны өдрөөс эхлэн дагаж мөрдсүгэй.

З.Энхболд: - Энэ тогтоолыг төслийг баталъя.

Зөвшөөрсөн

94,9 хувийн саналаар тогтоол батлагдлаа.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хууль, тогтоолын эцсийн найруулгыг сонсов. (23:17)

Хуралдаан 23 цаг 21 минутад өндөрлөв. 

           Тэмдэглэлтэй танилцсан:
ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА
   Ц.ШАРАВДОРЖ

Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ





                      М.НОМИНДУЛАМ
МОНГОЛ УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИЙН
АНХДУГААР ЧУУЛГАНЫ 2012 ОНЫ 08 ДУГААР САРЫН 17-НЫ

ӨДӨР /БААСАН ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ
Хуралдаан 17 цаг 26 минут эхлэв.
З.Энхболд: - Өрөөндөө байгаа бол танхим руугаа яаравчлан ирнэ үү. Өнөөдөр сайдууд, Улсын Их Хурлын дэд дарга, Өргөдлийн байнгын хорооны дарга нарын томилгоотой. Дээр  нь өчигдрийн үлдээсэн Төрийн байгуулалтын байнгын хорооны үлдсэн асуудлуудыг хэлэлцэж дуусгана. Танхимдаа ирэхийг урьж байна. Мэндийг хүргэе. Өнөөдрийн Зургаа дахь удаагийн Улсын Их Хурлын анхдугаар чуулганы 2012 оны 08 дугаар сарын 17-ны өдрийн нэгдсэн хуралдааны ирц ирвэл зохих 71-ээс 47 гишүүн хүрэлцэн ирж, 66,2 хувьтай байна. Өнөөдрийн нэгдсэн хуралдааны хэлэлцэх асуудлыг танилцуулъя. Өнөөдөр 4 асуудалтай байгаа. 

1. Улсын Их Хурлын дэд даргыг сонгох тухай асуудал

2. Өргөдлийн байнгын хорооны даргыг сонгох тухай асуудал
3. Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл, холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийнэ. 

4. Засгийн газрын гишүүдийг томилох тухай асуудал байгаа. 

Ийм 4 асуудал хэлэлцэнэ. Хэлэлцэх асуудлын дараалалтай холбоотой саналтай гишүүд байна уу? Дараалалтай холбоотой санал байхгүй учраас хэлэлцэх асуудлаа баталъя. Одоо хэлэлцэх асуудалдаа оръё. 49 байна даа кнопоор.  Харахад 33-аас их байна даа. За хэлэлцэх асуудалдаа оръё гишүүд ээ. 

Нэг. Монгол Улсын Их Хурлын дэд даргыг сонгох тухай асуудал

Монгол Улсын Үндсэн хуулийн Хорин дөрөвдүгээр зүйлийн 2 дахь хэсэг, Монгол Улсын Их Хурлын тухай хуулийн 12 дугаар зүйлийн 1-д заасны дагуу Улсын Их Хурлын тухайн сонгуулийн дүнд бий болсон нам, эвслийн бүлэг тус бүрээс Улсын Их Хурлын дэд даргыг сонгодог. Өнөөдөр Ардчилсан намын бүлгээс сонгогдох Улсын Их Хурлын дэд даргын асуудлыг хэлэлцэх гэж байна. Одоо Улсын Их Хурал дахь Ардчилсан намын бүлгээс Улсын Их Хурлын дэд даргад нэр дэвшүүлэх саналаа танилцуулахыг Ардчилсан намын бүлгийн ахлагч Д.Эрдэнэбатаас хүсч байна. Д.Эрдэнэбат гишүүнийг индэрт урьж байна. Илтгэлийн дараа асуучих.

Д.Эрдэнэбат: - Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 12 дугаар зүйлийн 1 дэх хэсэг болон 12 дугаар зүйлийн 2 дахь хэсэгт заасны дагуу Улсын Их Хурал дахь Ардчилсан намын бүлэг төрийн ажлын туршлагатай, мэдлэг, боловсрол зэргийг харгалзан үзэж Монгол Улсын Их Хурлын дэд даргад Улсын Их Хурлын гишүүн Сангажавын Баярцогтыг нэр дэвшүүлж байна.

Улсын Их Хурлын дэд даргад нэр дэвшүүлж байгаа Сангажавын Баярцогт нь 1967 онд Сэлэнгэ аймгийн Сүхбаатар суманд төрсөн. Эдийн засгийн онолын багш, эдийн засагч, хуульч мэргэжилтэй, олон улсын эдийн засгийн ухааны магистр цолтой. Англи, орос, герман хэлтэй.

Сангажавын Баярцогт нь 1989 оноос Монголын Хувьсгалт Залуучуудын Эвлэлийн хорооны нарийн бичгийн даргаас ажлын гараагаа эхлүүлсэн.

Сангажавын Баярцогт нь сонгогч олныхоо итгэлийг хүлээн 1990 онд анхны ардчилсан чөлөөт сонгуулиар Ардын Их Хурлын депутат, Улсын Бага Хурлын гишүүнээр, 1996-2000, 2000-2004, 2004-2008, 2008-2012 оноос Улсын Их Хурлын гишүүнээр, нийтдээ Монгол Улсын хууль тогтоох байгууллагад 5 удаа сонгогдон ажиллаж байгаа бөгөөд Байгаль орчны сайд, Монгол Улсын сайд, Засгийн газрын Хэрэг эрхлэх газрын дарга, Сангийн сайд зэрэг Монгол Улсын Засгийн газрын гишүүний хариуцлагатай албанд гурван удаа томилогдон ажилласан төрийн ажлын арвин туршлагатай, өндөр мэдлэг чадвартай төрийн түшээ, туршлагатай парламентчдын нэг.

Тэрбээр Монгол Улсын анхны ардчилсан парламентад Ардын Их Хурлын депутат, Улсын Бага Хурлын гишүүнээр сонгогдон ажиллахдаа  Монгол Улсын шинэ Үндсэн хууль болон шилжилтийн үеийн гол суурь хуулиудыг боловсруулан батлалцахад түүхэн чухал үүрэг гүйцэтгэсэн.

Түүнчлэн Улсын Их Хурлын гишүүн, Засгийн газрын гишүүн, Байгаль орчны сайдаар ажиллахдаа Улсын Их Хурлын хууль, Улсын Их Хурлын дэгийн тухай хууль, Орон нутгийн Хурлын сонгуулийн тухай, Орон сууц хувьчлах тухай болон татварын 2 шатлалтай тогтолцооны тухай хуулиудыг санаачлан боловсруулж батлалцсан байна.

Мөн Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын даргаар ажиллахдаа Улсын Их Хурлын сонгуулийн тухай хууль, Төрийн албаны тухай хууль, Татварын ерөнхий хууль, Татварын өршөөлийн тухай хууль зэрэг хуулиудыг санаачлан боловсруулж, батлуулсан төдийгүй Их Монгол Улсыг байгуулагдсаны 800 жилийн ойг тэмдэглэн өнгөрүүлэх ажлын хэсгийн орлогч даргаар ажиллаж түүхэн тэмдэглэлт олон үйл ажиллагааг амжилттай  зохион байгуулсны дотор шинэчлэн засварласан Алтан өлгийд Д.Сүхбаатар, Х.Чойбалсан нарын бунхан болоод Ж.Самбуугийн шарилыг нүүлгэн шилжүүлэх ажил Төрийн ёслол хүндэтгэлийн өргөө, Эзэн Чингис хааны хөшөө цогцолборыг барьж байгуулах ажлыг удирдан зохион байгуулсан юм.

2008-2012 онд Улсын Их Хурлын гишүүн, Засгийн газрын гишүүн, Сангийн сайдаар ажилласан бөгөөд дэлхий нийтийг хамарсан хямралыг даван туулах хөтөлбөр, Олон улсын валютын сантай хамтран тогтворжуулах хөтөлбөрийг амжилттай хэрэгжүүлсэн төдийгүй Төсвийн тогтвортой байдлын тухай хууль, Төсвийн тухай хууль, Төрийн болон орон нутгийн хөрөнгөөр бараа ажил үйлчилгээ худалдан авах тухай зэрэг хуулиудыг шинээр болон шинэчлэн баталж, төсвийн шинэчлэлийг шинэ шатанд гаргасан. 

Сангажавын Баярцогт нь Монгол Улсын шинэ Үндсэн хууль болон шилжилтийн үеийн гол суурь хуулиудыг боловсруулан батлалцсан бөгөөд өнөөгийн эрх зүйн тогтолцоог бүрдэхэд түүний санаачлан батлуулсан олон хуулиуд чухал үүрэг гүйцэтгэж байна.

Улсын Их Хурлын эрхэм гишүүд ээ,

Улсын Их Хурал дахь Ардчилсан намын бүлгээс Монгол Улсын Их Хурлын дэд даргад Монгол төрийн туршлагатай парламентч, Улсын Их Хурлын гишүүн Сангажавын Баярцогтын нэрийг дэвшүүлж байгааг хүлээн авч дэмжиж өгнө үү.

Анхаарал тавьсанд баярлалаа.

З.Энхболд: - Д.Эрдэнэбат гишүүнд баярлалаа. Одоо нэр дэвшигчээс асуулт асууж, байр сууриа илэрхийлж болно. Асуулттай гишүүд кнопоо дарж жагсаалтад орно уу. Дамдины Дэмбэрэл, С.Ганбаатар гишүүнээр асуулт тасаллаа. За Ц.Дашдорж гишүүн сүүлд нэмэгдлээ. Нямаагийн Энхболд гишүүн асууя. 

Н.Энхболд: - Би нэр дэвшигчээс асуух гээгүй юм. Манай намын бүлгээс 8 дугаар сарын 14-ний өдөр Улсын Их Хуралд албан ёсоор Их Хурлын дэд даргад Миеэгомбын Энхболдын нэрийг дэвшүүлж байгаа албан бичгээ өгсөн. Тэрийг яагаад ярихгүй байгаа юм бэ? Сая өөрөө хэлсэн бас, Улсын Их Хурлын сонгуулийн үр дүнд бий болсон намын бүлэг тус бүрээс нэг дэд дарга томилно гээд хуулийн заалт уншчихлаа шүү дээ. Яг энэнийхээ дагуу л явж байгаа. Намын бүлэг Улсын Их Хурлын сонгуулиар байгуулагдчихсан, тэгээд бүлгийнхээ өмнөөс Миеэгомбын  Энхболдын нэрийг Их Хурлын дэд даргад дэвшүүлж байгаа юм. Энийг яагаад орхиод явж байгаа вэ? Сая дэд даргын асуудал ярина гэхээр нь бид нар энэ маань орж ирнэ гэж бодоод байж байсан чинь энэ чинь одоо юу болж байна аа? 

З.Энхболд: - За Улсын Их Хурлын чуулганаар хэлэлцэх асуудлыг саналтай байна уу гэж асуудаг. Тэр үед өөрөө энэ асуудлыг хөндөх ёстой байсан. Гэвч асуудлыг хариулъя. Дэгийн тухай хуулиар Ардын намаас сонгогдсон гишүүд бүлэгтэй болох нь одоо боломжгүй байгаа. Энэ 24 цагийн хуулийг өөрчилсөний дараа бүлгийг уншиж, албан ёсны болгох боломжтой. Хууль зөрчиж болохгүй байгаа учраас уншиж болохгүй байна гэдэг хариуг чуулган дээр өгсөн. Тэр хариуг бас дахиад өгье. Бүлэгтэй болсон тохиолдолд дэд даргын асуудал бол нээлттэй байгаа. Нямаагийн Энхболд гишүүний микрофоныг өгье. 

Н.Энхболд: - Одоо хуульд биччихсэн юмыг хууль биш гээд ярьчихсан байх юм өөрөө сонин дээр ярилцлага өгөөд. Дэгийн тухай хуулин дотор 11.4-т маш тодорхой дээр нь хууль гээд нэртэй, тэгээд Их Хурлын анхдугаар чуулганыг тангараг өргөж дуустал Ерөнхийлөгч, Их Хурлын даргыг томилтол хамгийн ахмад настай гишүүн зохион байгуулж, даргална гээд биччихсэн ийм хууль байж байгаа шүү дээ.  Тийм хууль байхгүй гээд ярьсан байх юм. Одоо болохоор өөр хуулийн заалт уншаад, хууль ийм учраас гээд яриад суугаад байх юм. Энийг одоо бид нар яаж ойлгох вэ? Энэ чинь энд байгаа хэдэн хүний асуудал биш шүү дээ. Ард нь өчнөөн олон сонгогчид байж байна. Үндсэн хуулиар бүлэг бол Их Хурлын сонгуулийн үр дүнд бий болно гээд заачихсан байгаа. Энэ бидний тухай асуудал бишээ, бидний ард байгаа тэр олон зуун мянган сонгогчдын асуудал шүү дээ. Тэгэхээр ямар асуудал дээр хууль яриад, ямар асуудал дээр нь хууль бус журам гээд ойлгоод байгаа юм бэ? Үүнд бас тайлбар авмаар байна. 

З.Энхболд: - Өөрөө болохоор хариултыг нь мэдэж байгаа. Тайлбар бол маш ойлгомжтой байгаа. Тэгээд одоо бид дэгийнхээ тухай явахгүй бол болохгүй. З.Энхболд гэсэн хүний хэвлэлд өгсөн ярилцлагаар хөөцөлдөөд байвал энэ дэгэнд байхгүй юм л даа. Тэгээд тэрийг хуулийнхаа дагуу л ярихаас өөр зам байхгүй гэдгийг би түрүүн хэлсэн. Одоо 3 дахь удаа давтаж хэлж байна. Энэ дагуу танай бүлэг хууль санаачлах тухай яриад энэ танхимаас гарсан шиг санагдах юм. Одоогийн байдлаар би бол санаачилсан хууль өргөж, хүлээж аваагүй байгаа гэдгийг бас хэлье. За одоо Ё.Отгонбаяр гишүүн нэр дэвшигчээс асуулт асууна. 

Ё.Отгонбаяр: - За Улсын Их Хурлын даргаар сонгогдсон гэж үзэж байгаа З.Энхболд гишүүнээс асуумаар байна. Энэ дэгийн тухай хууль
З.Энхболд: - Ё.Отгонбаяр гишүүнээ дэгээ барихыг дахиж сануулъя. Надаас асуух асуулт байхгүй. С.Баярцогт нэр дэвшигчээс асууж болно. 

Ё.Отгонбаяр: - За тэгвэл би Ардчилсан намын дарга, Ерөнхий сайдад эмгэнэл илэрхийлье. Монгол Улсад Ардчилал нас барж байгаа юм байна. Ардчилсан намын төр барьж байгаа үед ийм байдал үүсч байна. Цөөнхийг сонсохгүй болж байгаа юм байна. Төр данхаасан бодлого хэрэгжүүлэлт хяналт нь нэг газар цугларсан ийм бүтцийг баталлаа. Одоо Улсын Их Хурал дотроосоо Засгийн газрын гишүүдээ тавих юм байна. Хяналтгүй болж байгаа юм байна. Бидний үгийг сонсохгүй гэж байгаа юм байна. Ингэж ардчиллыг уландаа гишгэж, хаяж болохгүй байх. Энийг та бүхэн анхаараарай гэж хэлэх гэсэн юм. 

З.Энхболд: - За дэгээрээ явна. Одоо бол зөвхөн С.Баярцогт нэр дэвшигч хариулна, Ерөнхий сайд л хариулахгүй. Дэгийн хуулийг мөрдөхийг гишүүдэд би уриалж байна. Дэгийн хууль зөрчигдөх юм бол микрофоныг таслах эрх надад байгаа. Дараагийн гишүүн Су.Батболд.

Су.Батболд: - Би горимын санал гаргамаар байна. Одоо энэ 25 хүнтэй байгуулагдсан байгаа бүлгээс дэд дарга сонгогдох ёстой. Тийм учраас би Улсын Их Хурлын даргаас горимын саналаар санал хураалгаж өгөхийг хүсч байна. Тийм учраас С.Баярцогт гишүүн, Миеэгомбын Энхболд гишүүн хоёрыг хамтад нь дэд даргад санал хураалгаж өгөх тийм горимын саналыг Улсын Их Хурлын гишүүдээс санал хурааж өгөөч гэж хүсч байна. 

З.Энхболд: - Горимын саналаар яадаг юм. Тамгын газар Д.Насанжаргал аа? Яахав, хэлэлцэх асуудалд ороогүй юмыг нь араас нь нэмж оруулъя гэдэг горимын санал байна шүү дээ.  Д.Насанжаргал чи хариулаад байх даа.

Д.Насанжаргал: - Энэ зүгээр, Су.Батболд гишүүний гаргасан санал бол хэлэлцэх асуудалтай холбогдуулж гаргаж байгаа санал гэж ойлгож болохоор байна. Яагаад гэвэл өнөөдөр ийм асуудал хэлэлцэнэ гээд Их Хурлын дарга хэлчихлээ шүү дээ. Уг нь тэрэнтэй холбогдож гарч ирж байна л даа. Тэгээд энийгээ дараагаар нь зүгээр яг хэлэлцэж байгаа асуудалтай холбогдуулж гаргаж ирж байгаа энэ саналыг горимын санал гэж үзэх үү, үгүй юу гэдэг дээр ойлгомжгүй болчихоод байна. Хэрвээ горимын санал гэж үзэхийн бол горимын саналаар нэг удаа санал хураалгаж болно. 

З.Энхболд: - Яахав, Су.Батболд гишүүнд би хариулт хэлээд байхъя. Дэд даргыг сонгох асуудлыг та бид батлахдаа тараагдсан материалын хүрээнд ойлгосон байгаа шүү дээ. Миеэгомбын Энхболд гишүүнийг Их Хурлын дэд даргад нэр дэвшүүлсэн анкет бол тараагдаагүй байгаа. Яагаад гэдгийг нь би хэлсэн байгаа. Эхлээд бүлэг болох ёстой, дараа нь бүлгийнхээ баланкан дээр М.Энхболдын нэрийг дэвшүүлсэн бичиг ирүүлэх ёстой шүү дээ. За өөрийн чинь асуулт С.Баярцогт гишүүнээс биш учраас би таслаад, С.Бямбацогт гишүүнд үг өгье. С.Бямбацогт гишүүн асуулт асууна. С.Бямбацогт гишүүн асуултаа асууя, дэгийнхээ дагуу явъя. 

С.Бямбацогт: - Тодруулж асууг л даа. Улсын Их Хурлын гишүүн чинь бүрэн эрхтэй шүү дээ бас. Нэг удаа тодруулах тэр гишүүнийх нь эрхийг эдлүүл л дээ. Тодруулах эрхтэй шүү дээ Их Хурлын гишүүн. Бүгдээрээ л адилхан Их Хурлын гишүүд шүү дээ. Ард түмнээс сонгогдсон шүү дээ. Энэ гишүүнд эрхийг нь эдлүүл л дээ. Тодруулга асуулт өгөөч ээ,  

З.Энхболд: -  С.Бямбацогтын хугацаа яваад байна. Асуух уу?

С.Бямбацогт: - Гишүүн тодруулъя гээд байна шүү дээ. Улсын Их Хурлын гишүүн чинь санал хэлэх, үг хэлэх, асуулт асуух, асуултаа тодруулах.. 

З.Энхболд: - Су.Батболд гишүүний горимын саналыг хураах шаардлагагүй гэж,

С.Бямбацогт: - Хуульд заасан эрхийг нь эдлүүл л дээ.

З.Энхболд: - Их Хурлын өнөөдрийн хуралдааны хэлэлцэх асуудлыг та бүхэн асуухад, асуудалгүй гэсэн. Тэгээд алхаа тогшсон. Дэд дарга нарыг биш, дэд даргыг гэж хэлсэн. Байгаа байгаа, С.Баярцогтын материал тарсан байгаа. Яасан юм Ж.Чимгээ? За С.Баярцогтын материалыг тараагаад өгчих. За Улсын Их Хурлын дэд даргад  нэр дэвшигч С.Баярцогтын анкетыг тараах хүртэл С.Баярцогтыг танихгүй гэж байгаа учраас анкетыг нь тараах  хүртэл асуулт, хариултаа явуулж байя. С.Бямбацогт гишүүн асууя, асуухгүй бол би дараагийн гишүүнд..

С.Бямбацогт: - Асууя, цагаа эхнээс нь явуулчихъя дарга аа, бас маргаан гараад.

З.Энхболд: - С.Бямбацогт гишүүний микрофоныг эхлүүлье.

С.Бямбацогт: - За баярлалаа. За Улсын Их Хурлын дэд даргад нэр дэвшиж байгаа С.Баярцогт гишүүнээс асууя. Сая Улсын Их Хурлын томилгоо хууль бус болсон уу, хууль ёсны болсон уу? Та энийг хариулж өгөөч? Энэ дээр Улсын Их Хурлын тухай хуулийн Нэгдүгээр зүйлийн 2-т Шинээр сонгогдсон Улсын Их Хурлын гишүүдийн тангараг өргөх ёслол үйлдэж дуустал Монгол Улсын Ерөнхийлөгч, Улсын Их Хурлын даргыг сонгож дуустал Улсын Их Хурлын насаар хамгийн ахмад гишүүн чуулганы хуралдааныг зохион байгуулж, даргална гээд заалт байдаг.  Энэ зөрчигдсөн үү? Энэтэй холбогдоод насаар хамгийн ахмад гишүүн гэдэг маань чуулганы хуралдааныг зохион байгуулна гэдэг маань чуулганы хуралдааны хурлыг зарлана, хурлын бэлтгэлийг хангах үүрэгтэй байдаг. Дэгийн тухай хуульд бас заасан байдаг. Ийм 2 заалт зөрчигдсөн үү, зөрчигдөөгүй юу? Энийг нэгдүгээрт хариулж өгөөч ээ. Хоёрдугаарт Үндсэн хуулийн 24 дүгээр зүйлийн 1-д  заасан байдаг. Улсын Их Хуралд 8-аас дээш суудал авсан сонгуулийн дүнгээр шүү! Сонгуулийн дүнгээр 8-аас дээш суудал авсан бүлэг тус бүрээс Улсын Их Хурлын дэд даргыг сонгоно гэсэн заалт байдаг. 

Өөрөөр хэлэхийн бол Үндсэн хуульд зааснаараа 8-аас дээш суудалтай нам бол бүлэг байгуулах эрхтэй, Монгол Ардын нам бол 25 суудалтай байгаа. Энэ 25 суудал авсан, ард түмний 40 гаруй хувийн саналыг авсан нам Улсын Их Хуралд дэд даргатай байж болох уу? Улсын Их Хуралд бүлэгтэй байж болох уу? Энэ дээр ямар байр суурьтай байдаг юм бэ? Энэ хуульд бас заасан байгаа л даа.  Улсын Их Хурлын тухай хуульд: “Улсын Их Хурлын дарга бол бүлэг байгуулсан тухай шийдвэрийг Улсын Их Хурлын нэгдсэн хуралдаан дээр албан ёсоор мэдээлнэ” гэсэн үүрэгтэй байгаа. Бусдаар энд Улсын Их Хурлын чуулганы хуралдаанаар хэлэлцэнэ, гишүүдээр санал хураалгаж, тогтоол батална гэсэн үг үсэг байхгүй байгаа, “мэдээлнэ”. Үндсэн хуулиндаа 8-аас дээш суудал авсан бол бүлэг байгуулагдана гээд заачихсан. Энэ заалтаа л бид барих ёстой. Ард түмний сонголт бидэнд 40 хувь гэсэн 25 суудлыг бидэнд олгосон. Энэ ард түмнийхээ төлөөлөл эрхээ эдэлмээр байна, үүргээ биелүүлмээр байна. Бид бүлэгтэй болмоор байна. Байнгын хороонд оролцож саналаа хэлэх, санал хураахад нь таслах эрхтэй оролцмоор байна. Улсын Их Хурлын дэд даргаа томилуулмаар байна. Энэ дээр та хууль зөрчсөн процесс яваад байна уу, зөрчөөгүй юу? Энийг яг хуулийн зүйл заалт барьж байгаад тайлбарлаж өгөөч гэсэн асуултыг танд тавья.

З.Энхболд: - Нэр дэвшигч С.Баярцогт гишүүн хариулъя.

С.Баярцогт: - За С.Бямбацогт гишүүний асуултад хариулъя, тэгэхдээ С.Бямбацогт гишүүн бол хуулийн тайлбарыг нэг хүнээс асуух бол зохисгүй. Монгол Улсын хуулийг бол хуулийн дагуу Монгол Улсын Дээд шүүх тайлбарладаг юм. Хэрвээ байгааг нь ойлгохгүй байвал. Тийм учраас албан ёсны тайлбар гаргуулъя гэж байгаа Монгол Улсын Дээд шүүхэд хангах ёстой нэгдүгээр асуултын хувьд. Хоёрдугаар асуултын хувьд бол энэ Үндсэн хуульд байгаа заалт бол юу гэсэн заалт байдаг юм бэ гэхээр Улсын Их Хурлын тухайн сонгуулийн дүнд бий болсон нам, эвслийн бүлэг тус бүрээс Улсын Их  Хурлын дэд даргыг сонгоно гэдгийг Үндсэн хуулийн нэмэлт хийхэд би өөрөө санаачилсан юм. Яагаад энийг санаачилсан юм бэ гэхээр 1996 онд анх удаа Ардчилсан Холбоо эвсэл олонхи болоод  дэд даргаа сонгох гэсэн чинь тухайн үеийн Монгол Ардын Хувьсгалт нам манай эвслээс Ц.Элбэгдорж даргыг нэрийг дэвшүүлсэн чинь Монгол Ардын Хувьсгалт намын зүгээс Н.Багабанди гишүүний нэрийг дэвшүүлээд, энийг хүлээж авахгүй бол гээд 3 сар хурал хаясан байхгүй юу. Тэгээд би ийм утгагүй юмнаас болж хурал хаяж болохгүй ээ, үнэхээр цаашдаа бүлэг байгуулах юм бол бүлэг болгоноос Их Хурлын нэг дарга гарч байя гэдэг энийг санаачилж оруулж ирсэн юм. Энэ бол өнгөрсөн түүхээс улбаатай. Яг л ийм үл ойлголцлоос бий болж гарч ирсэн ийм зүйл байгаа юм. Миний зүгээс бодож байгаа зүйл бол юу гэхээр 24 цагийн дотор гэж Үндсэн хууль, дараа нь Үндсэн хуулиас ургаж гарсан органик хууль, тэгээд салбарын хуулиуд байгаа. Тэгээд органик хууль дээр бий болсон зохицуулалт бол өөрөө Үндсэн хуулийг задалж, тайлбарлаж байгаа байхгүй юу. 

Тэгэхээр Үндсэн хуульд байгаа энэ бүлэг гэдэг заалт бол миний саналаар анх удаа орсон байхгүй юу. Тэрнээс бүлгийн тухай зохицуулалт Үндсэн хуульд ерөөсөө байгаагүй юм. Дараа нь энэ хууль өөрөө батлагдаад 24 цагаар журамласан хууль бол Монгол Ардын Хувьсгалт нам олонхи байхад зохицуулагдсан процедуртай хууль байхгүй юу. Энэ дотор 24 цагийн дотор өгөх ёстой гээд журамлачихсан. Тийм учраас энэ хуулийн заалт нь зөрчигдчихөөд байгаа учраас процедурын алдаа гарчихаад байна. Тийм учраас Улсын Их  Хурлын дарга бол ийм хууль бус юм хийж болохгүй. Өөрөө нэг орж ирээд би одоо энэ 24 цагийг өөрчилсөн хууль санаачилна гэж хэлж байсан. Үнэхээр өөрөө тэрийгээ санаачилбал энийг харин хэлэлцүүлж яриад, шийдвэрлүүлэх бүрэн бололцоотой. Бид нэг гаргасан алдаагаа засахын тулд дахиад дараагийн хуулийг зөрчиж болохгүй байхгүй юу. Ийм зохицуулалтууд хийх бол бүрэн бололцоотой гэж би хувьдаа үзэж байгаа, баярлалаа. 

З.Энхболд: - С.Бямбацогт гишүүн тодруулъя.

С.Бямбацогт: - Би сая асуусан л даа. Улсын Их Хурлын тухай хуулийн 11 дүгээр зүйлийн 2-т чуулганы хуралдаан нь Анхдугаар чуулганы насаар хамгийн ахмад гишүүн хуралдаан даргална гэсэн энэ хуулийн заалт зөрчигдсөн. Бусад намуудтай зөвшилцөнө гэсэн заалт зөрчигдсөн. Ингээд явж байхад энэ асуудал дээр та тодорхой хариулт өгөхгүй байна. Өөрсдөдөө ашигтай болохоор нэг өдрийн дотор хууль санаачилдаг шүү дээ. Их Хурлын гишүүн 3 Байнгын хороонд харьяалагдах, Монгол Улсын эрх ашгийг, ард түмний эрх ашгийг дөрөвхөн гишүүн Байнгын хороонд хуралдаад шийдвэрлэх хуулийг нэг л өдрийн дотор баталсан шүү дээ бас. Ийм байдлаар нэг болохоор хуулиа баримталдаг юм шиг, өөрсдөдөө ашигтай бол хуулиа нэг өдрийн дотор өөрчилж болдог ийм ярихдаа нэг өөр, хийхдээ нэг өөр хийгээд байж бас болохгүй л дээ. Энэ дээр хуулиа барих гэж байгаа бол хуулиа яс л баримаар байгаа юм. Хууль зөрчсөн үү, зөрчсөн. Хууль өөрчилсөн үү, өөрчилсөн. Ардын намын асуудал ард түмнээс сонгогдсон, Үндсэн хуульд заасан бүлэг байгуулах асуудлыг болохоор хууль зөрчиж болохгүй байна гэдэг юм уу, хуульд байж байгаа заалт зүйлийг../минут дуусав/

З.Энхболд: - С.Баярцогт гишүүн товчхон хариулчих.

С.Баярцогт: - За яахав асуудал бол Их Хурлын дэд даргаар сонгогдож байгаатай холбогдуулж асуух ёстой байх л даа. Миний зүгээр байр суурь бол Улсын Их Хурлын хамгийн насаар ахмад гишүүн Дамдингийн Дэмбэрэл гишүүн бол бүлэгт хамаарахгүйгээр намын үзэл бодолд юм уу, намын байр сууринаас хамаарахгүйгээр энэ чуулганыг удирдах ёстой байсан. Өөрөөр хэлбэл энэ 76 хүн бол аль нэг намаас эсвэл бие даагаад сонгогдоно. Энэ хүний тэр хурал удирдах үүрэг нь настай нь холбоотой болохоос биш, намын харьяалалтай нь холбоотой зохицуулалт биш байхгүй юу. Энэ бол монгол төр уламжлалаа хүндэтгэж ирсэн ахмадаа хүндэлдэг ийм л уламжлал. Би харин хувьдаа бол Д.Дэмбэрэл гишүүн энэ Улсын Их Хурлаар заасан энэ зүйлээ бол зөрчсөн гэж үзэж байгаа. Ийм зөрчил бий болоход зохицуулалт нь яах юм бэ? 

З.Энхболд: - За асуултад хариулж дууслаа. Д.Оюунхорол гишүүн асуултаа асууя.

Д.Оюунхорол: -  За баярлалаа. Би С.Баярцогт гишүүнээс л асуух юм шиг байна л даа. Би зүгээр өнөөдрийн энэ монголын улс төрийн нөхцөл байдлыг хараад их эмзэглэж байгаа. Ер нь эрчүүд давамгайлсан энэ парламентад яасан ухаалаг шийдвэрийг гаргаж чадахгүй монголын ард түмнийг эргэлзүүлсэн, бие биедээ ийм хүндэтгэлгүй хандаж байгаа, улс төрийн ардчиллыг ийм хүч түрсэн хэлбэрээр шийдвэрлэж байгаа, монголын  ард түмний сонгогчдын өгсөн саналыг ийм их үнэгүйдүүлж байгаа, Улсын Их Хурлын нэр хүндийн унагаж байгаа энэ үйл явдлыг хараад бол харамсаж байгаа юм. 

Яг миний асууж байгаа асуулт хэдийгээр С.Баярцогт гишүүнтэй холбоогүй ч гэсэн өнөөдөр бидний энэ зааланд суугаад ярьж байгаа зүйл нэмэгдэхүүний байрыг солиход нийлбэрийн чанар өөрчлөгддөггүй юм. Тэрэнтэй адилхан улс төрийн үндсэн нөхцөл байдлыг монголын ард түмэн гадна талд биднийг харж байгаа. Улс төрийн үнэлэлт дүгнэлтээ хүн бүр өгч чадаж байгаа. Тийм учраас өнөөдөр бид нар Үндсэн хуулиар олгогдсон Улсын Их Хурлын 25 гишүүний эрхийг хязгаарлаад, тэгээд өнөөдөр органик хуулиар зохицуулагдсан 24 цагийн тухай асуудлыг яриад сууж байгаа нь бид бие биедээ ямар их хүндэтгэлгүй, ямар их жижигхэн зүйлээр энэ асуудалд хандаж байгаа вэ гэдгээ ойлгох хэрэгтэй. Тийм учраас энэ зүйлээ үтэр түргэн зогсоогооч, Монгол төрийн хүндэтгээч, Монголыг ард түмнийг хүндэтгээч гэж би Ардчилсан намаас хүсч байна. Өнөөдөр монголын ард түмэн та бүхэнд 100 хувийн санал өгөөгүй. Монголын ард түмэн Монгол Ардын намд 25 гишүүн, 27 гишүүнийг сонгож, монголын ард түмэн 40 гаруй хувийн саналыг өгсөн. Тийм учраас та бүхэнд ард түмнээ хүндэтгээч. Энэ зааланд сууж байгаа 76 хүнээр бид асуудлыг хандаж ярьж болохгүй. Тийм учраас энэ асуудалдаа илүү их хүндэтгэлтэй хандаач, үнэхээр эмх цэгцтэй тийм ардчиллын үнэ цэнийг, итгэл үнэмшлийг, хүний эрхийг, эрх чөлөөний үнэт зүйлийг та бүхэн маань жинхэнэ утгаар нь ярьж, хэрэгжүүлж чадаж байгаа юм бол яг тэрийгээ ам ажил дээрээ, амьдрал дээр бодитойгоор хэрэгжүүлж, нэвтрүүлээч гэж би та бүхнээс уриалж байна. 

Өнөөдөр жишээлбэл бид ч гэсэн бас хэлэхгүй үггүй л сууж байна. Адилхан л бид тойрогт очоод өрсөлдөж яваад, ард түмнийхээ дуу хоолой болоод орсон ирсэн. Байнгын хорооны хуралд орчихоод үгээ хэлэх бараг эрх алга. Санал өгөөд саналаа тооцуулах эрх алга. Улсын Их Хурлын чуулганд орох эсэх нь бараг сайн дурын асуудал болоод явж байгаа нь өөрөө монголын төр ямар хариуцлагагүйн зуданд автчихсан байгаагийн хамгийн том жишээ болж байна. Тийм учраас энэ асуудалдаа илүү хариуцлагатай хандаж, улс төрийн ардчиллыг бие биедээ эерэг тааламжтай нөхцөлөөр бий болгож бүрдүүлэхийг би Улсын Их Хурлын даргаас ч бас хүсч байна. Улсын Их Хурлын нэр хүндэд ийм сөрөг нөлөөлөөд байгаа энэ улс төрийн акциа зогсоож өгөөч, биднийг олонхи нь, манайх жишээлбэл 46 суудал авчихаад Ардчилсан намын 27-д бол маш хүндэтгэлтэй ханддаг байсан. Энийг бол монголын улс төр ямар эерэг, ямар аятайхан зөөлөн болж байгаа юм бэ, үнэхээр ширээний 2 талд сууж байнга хэрэлддэг энэ нөхцөл байдлаа өөрчилж байгаа юм байна, улс төр эрүүл болж байгаа юм байна, улс төр эрүүл болж байгаа юм байна гэж хардаг байсан. Өнөөдөр та бүхэн тэднийг бас харж байсан хүмүүсийн нэг. Тийм учраас өнөөдөр энэ улс төрдөө хүндэтгэлтэй хандаж энэ одоо Улсын Их Хурал, Үндсэн хуулийн дээр Цэцээс өөр юм байдаггүй л гэж бид нар ярьдаг. Тэгвэл Цэцийн манай өгсөн өргөдлийг хэлэлцүүлээд, Цэцээ ажилд нь оруулаач, яасан удаан хугацаанд амардаг юм. Яагаад Цэц өнөөдөр Монгол Улсын Их Хурлын бүлэг өгчихсөн байгаа 25 хүний саналыг хэлэлцэхгүй, тэнд очоод хэвтчихээд байгаа юм. Үндсэн хуулийн Цэцийн гишүүдээ дуудаж авчраад Улсын Их Хурлын дарга томилдог юм чинь эндээс нь үүрэг өгөөд энэ асуудлыг нь хэлэлцээд болно бүтнэ, бүтэхгүй болно гэдгээ хэлээд шийдвэрийг нь гаргуулаач гэсэн ийм зарчмын саналуудыг тавьж байна. Тийм учраас би С.Баярцогт гишүүнийг та бол өөрөө Үндсэн хууль баталж байсан хүн. 8-ээс дээш гишүүнтэй бүлэг сонгуулийн үр дүнд бий болохын бол бүлэг байгуулж болно гэсэн заалтыг бараг та өөрөө санал гаргаж батлуулж байсан гэсэн. Тийм учраас өнөөдөр энэ органик хууль чинь../минут дуусав/

З.Энхболд: - С.Баярцогт гишүүн товчхон хариулчих.

С.Баярцогт: - Ер нь бол Ардчилсан нам бол байнга уян хатан ийм байр суурь гаргаж байсан. Би Монгол Улсын парламентад 5 дахь удаагаа сонгогдоод ажиллаж байгаа. 2 удаа бол энэ засгийн эрхийг шилжүүлэх асуудал дээр бол гацаа гарч байсан. 1996 онд Монгол Ардын Хувьсгалт намын бүлэг 3 сар хурал хаясан. Би одоо монголын ард түмэн, нийт улс төрчид бүгдээрээ тэрийг мартчихсан байгаад гайхаж байна. Тэр хурал хаясан шалтгаан  нь Улсын Их Хурлын дэд даргыг сонгохтой холбоотой асуудал байсан. Ийм өчүүхэн утгагүй зүйлээс болж хурал хаяж байсан. Би тэгээд Д.Оюунхорол гишүүний асуудлыг хүндэтгэлтэй хандаж байна. Тэгээд би С.Бямбацогт гишүүнийг гайхаж байна. Энэний өмнөх хурал дээр орж ирээд би одоо 24 цаг гэдэг хуулийг өөрчилнө, та нар харин хурдан батлаад өгөөрэй, би боловсруулаад өргөн барина гэж ярьж байсан шүү дээ. Энэ эрх бол 78 субъектэд нээлттэй байгаа. Улсын Их Хурлын 76 гишүүн, Засгийн газар, Ерөнхийлөгчид нээлттэй байгаа. Тэгэхээр энэ ажлаа яагаад хийхгүй байгаа юм бэ? Өөрсдийнхөө эрх ашиг нь хөндөгдчихсөн, энэ анхдугаар чуулганы онцлог бол Улсын Их Хурал Засгийн газрыг байгуулах асуудал байдаг. Тийм учраас байгууллагатай холбоотой асуудлууд дээр бол гишүүд хууль санаачлаад богино хугацаанд хийж хэрэгжүүлж болдог. Энэ бол анхдугаар чуулганы онцлог байхгүй юу. Энэ бол Ээлжит биш, Ээлжит бус чуулганаар зохицуулдаг харьцаа бол ерөөсөө биш.

Энэ удаа бол чуулган бол өөрөө 7 дугаар сарын 1-ний өмнө хаагдах ёстой байсан хуулиараа. Бид хааж чадаагүй. Нээлттэй хагас дутуу хийчихсэн. Тэгэхээр улс төрийн соёл хаанаа байна гэдэг дээр надаас асуугаад байгаа хүмүүс өөрсдөдөө дүгнэлт хийх ёстой. За баярлалаа.

З.Энхболд: - За тодруулъя Д.Оюунхорол гишүүн.

Д.Оюунхорол: - С.Баярцогт гишүүний саяын хэлдгээр С.Бямбацогт гишүүн манай бүлэг дээр орж ирээд энэ 24 цагтай холбоотой асуудлаар хуулийн төсөл өргөн барья гэдэг саналаа танилцуулсан, ярьсан. Бид бас бүлэг дээрээ энэ асуудлыг ярилцсан. Тэгээд өргөн барья гээд төслөө бичээд ер нь гарын үсэг зурахаар болоод цуглуулаад бэлдээд ярьж байтал анхдугаар чуулганаар та бүхний өргөн барьсан энэ хуулийг хэлэлцэхгүй. Тийм учраас энэ хуулийг өргөн барих шаардлагагүй юм байна гэсэн ийм дүгнэлтэд хүрсэн юм. Тийм учраас энэ асуудлыг тодруулж өгөөч. Үнэхээр анхдугаар чуулганаар энэ хуулийг батлахгүй гэж ярьсан юм бол бид энэ асуудлыг ярих шаардлагатай байсан юм уу, үгүй юу? Та энэ асуудлыг яг юу гэж бодож байсан юм?

З.Энхболд: - С.Баярцогт.

С.Баярцогт: - Надад их хүндэтгэлтэй хандаж байгаад би их баярлаж байна. Одоо бүгдээрээ надаас хуулийн тайлбар асуугаад байх юм. Тэгэхээр би дахиад хэлье. Улсын Их Хурлын болон Үндсэн хуулиар 78 субъектэд хууль санаачлах эрх нь бол нээлттэй байгаа. Энэ ганцхан С.Бямбацогт гишүүний эрхийн асуудал биш ээ, бүх 78 субъектэд нээлттэй байгаа. За баярлалаа.

З.Энхболд: - За Дамдины Дэмбэрэл гишүүн нэр дэвшигчээс асуулт асууя.

Д.Дэмбэрэл: - За С.Баярцогт гишүүний тухайд бол яах вэ сайд бол гэж давхиснаас Их Хурлын дэд даргаа хийнэ гэдэг нь танд илүү зохимжтой. Энэ утгаараа саналаа өгч Улсын Их Хурлын дэд даргад нэрээ дэвшүүлж ирүүлж ирж байгаа явдалд чинь харин баярлаж байна. Зөв л дөө, олон жил парламентад ажиллалаа. Улсын Их Хурлын дэд даргыг хийлгүй яахав. Энэ албан тушаалд бол та зохино. За тэгэхдээ саяын одоо анхдугаар чуулганы асуудлаар таны хариулж байгаа хариулттай харин санал нэгдэхгүй байна даа. Тэгэхдээ нэг зүйл дээр нэгдэж байна. Аль ч бүлгээс хамааралтай биш шүү дээ, тийм л дээ танай энд сууж байсан Ардчилсан намын бүлэг болон энэ эвслийн бүлгээс бол би хамааралгүй байх нь зөв шүү дээ. Өөр дээрээ тусгаад үз л дээ. Би бол чуулганы хуралдааныг зохион байгуулах миний үүрэг, 2 шаардлага тавьсан шүү дээ. Тангараг өргөсөн 69 гишүүнээ цөмийг нь нийлүүлээд хуралдаанаа явуулчихъя гэдэг чинь буруу юм уу? Хоосон стол, сандал хуралдуулж байдаг нь Д.Дэмбэрэл байж таарах юм уу? Тэгээд Их Хурлын даргыг сонгуулаад зогсож байгаа нь сайхан үйл юм уу? Би сайхан үйлийн эзэн байхыг боддог болохоос биш муу муухай үйлийн эзэн байхыг хичээдэггүй хүн. Нөгөө талаар би зөвшилцлөө явуулчихаарай, дуусгачих, наадах чинь дуусах гэж байна гэсэн шүү дээ. Гуравдугаарт би хурлын зарыг чинь хэлээд өгсөн шүү дээ. Ийм байдалтай байж байх бол асуудлыг мушгиж гуйвуулаад байгаа нь харамсалтай байна. 

Дэд дарга болчихоод харин ингэж ажиллаж болохгүй шүү. Танд зөвлөхөд ер нь дэд даргын асуудал дээр улс төрждөггүй шүү. Хуучин бол Нямаагийн Энхболд, Г.Батхүү нар бол тэгтлээ их улс төржөөд л ингэж дахиад байдаггүй. Ер нь энэ парламентыг хэтэрхий их улс төржүүлээд байна гэдэг бол монголын ард түмэнд ашиггүй болно шүү энэ талцаад байгаа чинь. Ийм байдал руу битгий их ороорой гэж зөвлөе, баярлалаа. Ер нь энэ горимын саналыг хураалгаж явдаг шүү дээ гишүүд ээ, энэ манай М.Энхболд даргыг дэд даргад сонгуулах уу, үгүй юу гэдэг асуудлаар горимын санал гарсан байна. Хураагдах байх, хуулийнхаа дагуу хураагаад явах нь бол ардчиллын зарчим. Ерөөсөө энэ горимын дагуу санал хураалгаж болдоггүй, цөөнх үгээ хэлж болдоггүй, дээр нь бүлэг байж болдоггүй, Улсын Их Хурлын дөрөвний нэг нь одоо болтол Байнгын хороодынхоо ажиллагаанд орох асуудал нь шийдвэрлэгдээгүй ийм байдлаар чуулган яваад байна гэдэг чинь ер нь нэг тийм хагас дутуу, хоёрын хооронд ажиллагаа л их  явж байна шүү. Ийм учраас хуулийг хүндэтгээд, горимын санал хураалгаад, бие биенийхээ үгийг сонсоод явах нь ач холбогдолтой гэж үзэж байна.

З.Энхболд: - Д.Дэмбэрэл гишүүн асуулт биш санал хэллээ. Одоо С.Ганбаатар гишүүн нэр дэвшигчээс асуулт асууна.

С.Ганбаатар: - За баярлалаа Их Хурлын дарга аа, босч хэлж байгааг минь болгоогоорой. Хамгийн гол нь өндөр дээд төрөө, та нарыг энд суух боломжийг бий болгож өгсөн ард иргэдээ хүндэтгэж үргэлж босч хэлж байх болно. За ингээд С.Баярцогт гишүүнээс асуух зүйл байна.  Монголын эдийн засаг, нийгмийн түүхэнд хамгийн ёс зүйгүй Оюу толгойн гэрээ гэдгийг та оролцож байгуулсан. Өнөөдөр тэр үед 2009 онд гэрээ байгуулж байхад 1 унци алт 600 доллар хүрэхгүй байхад одоо өнөөдөр 1 унци алт 1700 доллартай байгаа. Тэгэхдээ бид адилхан 5 хувийн роялти авахаар байгаа. 250 дахин тэдний алтны үнэ өсчихөөд байхад бидний авч байгаа хувь нь ижилхэн. Тэдний тоног төхөөрөмж зардал 250 дахин өссөн гэж би бодохгүй байна. Дээр нь 34 хувийн 1,8 тэрбум долларын өртэй болсон бид. 250 сая долларыг бас өндөр хүүтэйгээр бас авч байгаа. Энэ болгоны төлөөс болж жил болгон 100 гаран сая долларын төлбөр төлж байгаа энэ болгоныг Рио Тинто юм уу “Айвенхоу Майнз”-ын эздэд буруу өгч чадахгүй. Биднийг төлөөлж гэрээ зурсан хүмүүс даанч яав даа. Энэ гэрээг байгуулж байх үед бол бие даасан хөндлөнгийн эксперт, шинжээчдийн дүгнэлт гаргаач та нар юу ч мэдэхгүй шүү гэдгийг хоолойгоо цуцтал бид нар орилж байсан. Маш олон эрдэмтэд энэ дээр дүгнэлт гаргаж байсан. Ийм ёс зүйгүй, ийм аймшигтай гэрээ хийсэн хүнийг ийм өндөр албан тушаал хашуулахаар санал оруулж байгаа Ардчилсан намынхан юу бодож байгаа юм бэ? Асуулт бол С.Баярцогт гишүүнээ бусад энэ хуулийг энэ гэрээг байгуулсан хүмүүс чинь бол ёс зүйн хариуцлагаа үүрээд овоо энд орж ирсэнгүй байна. Таны хувьд бол ороод ирсэн юм байна. Ийм өндөр албан тушаал хаших ёс зүйн хэм хэмжээ танд байгаа юу гэж асууя, баярлалаа.

З.Энхболд: - Нэр дэвшигч С.Баярцогт гишүүн хариулъя.

С.Баярцогт: - За С.Ганбаатар гишүүний асуултад хариулъя. Оюу толгойн гэрээг байгуулах, үзэглэх асуудал бол хуулийн зохицуулалттай, энэ хувь хүнтэй холбоотой асуудал биш. 2006 оны Ашигт малтмалын тухай хуулиар энэ гэрээг үзэглэх эрхийг бол Сангийн сайд, Эрдэс баялаг, эрчим хүчний сайд, Байгаль орчны сайд 3-т бол үүрэг болгосон. Энэ бол Засгийн газраараа хэлэлцээд хамтын шийдвэр гаргаад, парламентдаа танилцуулаад, парламентад өгсөн чиглэлийн дагуу  хийсэн гэрээ байгаа. Та бол эдийн засгийн тооцоо бол хийж чадах байх. Аливаа татвар бол хувиар байдаг юм. Үнэ өсөхөөр ашиг буурдаг тухай ойлголт байхгүй. Тэр хувиараа татварын хэмжээ бол нэмэгдээд явдаг биет хэмжээ нь. Тэгэхээр бол таны тооцоо бол буруу байна гэдгийг хэлэх гэсэн юм. 

Хоёрдугаарт нь Оюу толгойн хэлэлцээр 5 Засгийн газар дамжаад 7 жил үргэлжилсэн. Энэ гэрээг төгсгөлийг нь хийх үүргийг хариуцаж байсан. Энийгээ нэр төртөө биелүүлсэн гэж боддог. Одоо бол үнэлж чадахгүй байх, энэ үйлдвэр ашиглалтанд ороод ирэх үед нь бол ард түмэн үнэлнэ. Монголын төр нэг ч төгрөг гаргахгүйгээр энэ Оюу толгойн бүтээн байгуулалтаас 60 хувийн ашгийг хүртдэг ийм гэрээ хийсэн. Одоо бол эдийн засгийн хувьд бол хүнд байдалд орж байна. Үндсэндээ монголд Оюу толгойгоос өөр бүтээн байгуулалт явагдахгүй байна. Тэгэхээр энэ зүйлд бол бодитойгоор хандах хэрэгтэй байхаа гэж бодож байна, баярлалаа.

З.Энхболд: - Гишүүд асуулт асууж дууслаа. Нэр дэвшигчийн талаар санал хэлэх гишүүд байна уу? Өөрөө кнопоо 2 дарчихаар алга болчихдог шүү дээ. Хуучин гишүүн байна тэрийгээ мэдэхтэйгээ дээ. Одоо санал хэлэх маягаар асуучих Ц.Дашдорж гишүүнээ. За саналтай гишүүд нэрээ өгье. Ё.Отгонбаяр, Х.Тэмүүжин, өөр байна уу? Картаа хийсэн үү? За кнопоо дарцгаа дарцгаа. Одоо орж ирж байна. Өшөө Ц.Нямдорж гишүүнийг гараар нэмчих. Тэгээд С.Бямбацогт гишүүнээр тасаллаа, одоо орж ирж байна за Ц.Нямдорж гишүүнээр тасаллаа. Б.Бат-Эрдэнэ гишүүн саналаа хэлье.

Б.Бат-Эрдэнэ: - За баярлалаа. Тэгэхээр зэрэг энэ хуулийн дагуу бол бүлгүүдээс нэр дэвшүүлсэн Их Хурлын дэд дарга бол томилогдоод явна. Нэр дэвшиж байгаа нэр дэвшигчийг бол дэмжиж байгаа. Тэгэхээр зэрэг ерөнхий бол өчигдөр Засгийн газрын бүтэц, бүрэлдэхүүний тухай хууль яригдсан. Юм бол нэлээн ойлгомжтой болоод л байгаа юм л даа. Би өчигдөр яригдсан үгээ үргэлжлүүлээд хэлэхгүй бол болохгүй байна. Их Хурлын гишүүддээ хандаж уриалахгүй бол болохгүй байна гэж ингэж бодоод байгаа юм. Бид бол энэ 2012 оны сарын өмнө явагдсан ард түмэн төрийн эрх барих дээд байгууллагаа сонгох энэ Улсын Их Хурлын сонгууль бол ерөөсөө гол нь улс үндэсний аюулгүй байдал, байгаль эх  нутаг, газар шороо, байгалийн баялгийн тэгш шударга хуваарилалт, энэ дотор Оюу толгой ч багтана. Энэ асуудал дээр л одоо төвлөрсөн, энэний төлөө тууштай байсан Их Хуралд ажиллаж байсан хүмүүсийг харж сонгосон, Иргэний хөдөлгөөнүүдээс гудамжинд жагсаж зогсч байсан хүмүүсийг итгэл хүлээлгэж сонгосон. Өнөөдөр эвслийн сонгогдсон нөхдүүд маань  ч мөн ялгаагүй энэ байр суурин дээр байж. Ард түмэн ямар нэгэн нам хүчин гэхээсээ илүү энэ эх орны төлөө өнөөдөр байгаль нь сүйрчихсэн, баялаг нь цөлмөгдчихсөн улс орны аюулгүй байдал, тусгаар тогтнол бол хаашаа гэхэд хэцүү энэ үед бол яг энэ байр суурин дээр тодорхой тууштай байх хүмүүст бол итгэл хүлээлгэж сонгосон шүү.  Энийг бол бид үнэхээр ухамсарлах, энэний төлөө зоригтой эр зориг гаргаж зүтгэх шаардлага байна шүү. Өчигдрөөс хойш яригдаж байгаа манай нөхдүүд маань ерөнхийдөө энэ байдлаасаа нэлээн ухарсан юм шиг юм харагдаад байна. Ялангуяа Ерөнхий сайд, өчигдөр Р.Амаржаргал гишүүн тэндээс тодорхой асуусан, би ч асуусан. Хариулж байгаа хариулт бол энэ байгаль орчин, ногоон хөгжлийн тухай асуудал бол Р.Амаржаргал гишүүний хэлж байгаа шиг их нарийн техник технологийн асуудал байдгийн байгаа биз, мэдэхгүй ээ. Энэ байгаль орчны асуудлыг тэр хариуцсан хүн нь томилогдохоороо энэ асуудлаа анхаарах юм байгаа биз гэсэн маягтай юм ярьж байгаа. 

Өчигдөр Төрийн байгуулалтын байнгын хороогоор Их Хурал энэ асуудлаа хэлэлцээд орж ирж байгаа тэр асуудал үнэхээр дутуу дулимаг байна. Тийм учраас бид хамт санаа сэтгэл нэгдээд, та бүхэн Ардчилсан намдаа талибууд гэж ад шоо үзэгдээд ингээд явж байсан. Одоо энэ Оюу толгойн гэрээг 57 дугаар тогтоолд нийцүүлж сайжруулахын төлөө зүтгэж явсан, эх орныхоо төлөө зүтгэж явсан нөхдүүд минь уусч болохгүй шүү. Үнэхээр ногоон үзэл гэдэг бол../минут дуусав/

З.Энхболд: - Асуулт биш үг хэлэх дээр нэмэлт цаг байхгүй. Одоо С.Ганбаатар гишүүн үг хэлнэ. 4 минут болсон байна Б.Бат-Эрдэнэ гишүүнээ. Гишүүдийг дэгээ барихыг сануулъя. Одоо бол С.Баярцогт гэдэг гишүүнийг Улсын Их Хурлын дэд даргад нэр дэвшүүлсэнтэй холбогдуулан үг  хэлнэ. Тэрнээс одоо Засгийн бүтэц тэр асуудал бол хэлэлцэх асуудлын гуравт угаасаа байж байгаа. Тэр үедээ юмаа ярьж сурцгаая. С.Ганбаатар гишүүний микрофоныг ноль-оос эхлүүлчихье. Одоохон минутыг чинь нольлож байна.

С.Ганбаатар: - За С.Баярцогт гишүүнд санал байна хэлье. Бид хоёр энэ Оюу толгойн гэрээний талаар хоёр өөр бодолтой байдаг юм байна. Энэ ойлголтоо нэг тийш нь болгохын тулд олон нийтийн өмнө нээлттэй эдийн засгийн тооцооны талаар болон гэрээнд орсон зүйл заалтуудын талаар хоёулаа нэг тийш нь болъё, хэн нь буруутай вэ гэдгээ тодорхойлъё. Тэнд харин хөндлөнгийн бие даасан шинжээчдийг бас хажуудаа суулгах ёстой. Ингээд энэ дээр үнэхээр монголын ард иргэд ашиггүй гэрээ байна гэдэг нь ойлгогдож тодорхой болохын бол гэрээ байгуулсан хүмүүстэй хариуцлага тооцох тал дээр та надтай санал нэг байна гэдэгт би итгэлтэй байна. 

Хоёрдугаарт энэ гэрээг Улсын Их Хурал дахиж  авч хэлэлцэх, ялангуяа хувь нийлүүлэгчдийн гэрээг авч хэлэлцэх шаардлагатай байгаа. Холбогдох сайдуудад дахин гэрээ хийх тэр Арбитрын хууль гэж аймшигтай тэр заалт байгаа. Энэ олон зүйлүүд дээр ингэж хамтран ажиллана гэдэгт би итгэлтэй байгаагаа илэрхийлье. Ингэснээрээ бид монголын ард иргэдийн өмнө энэ Оюу толгойн гэрээний талаар нэг тийш нь ойлголттой болно гэж бодож байна, миний урилгыг хүлээж авна гэдэгт итгэлтэй байна, баярлалаа.

З.Энхболд: - Цаг. 18 цаг өнгөрсөн байна гишүүдээ. Цаг сунгаад хуралдаад өнөөдрийнхөө төлөвлөсөн асуудлыг хэлэлцээд дуусгачихъя. Өнөөдөр бас 7 хоногийн сүүлчийн өдөр байна. Нямаагийн Энхболд гишүүн нэр дэвшигчийн талаар үг хэлнэ. 

Н.Энхболд: - Их Хурлын дэд даргаар ажиллах гэж байгаа хүн маань хуульд ингэж 2 өөр хандаж болохгүй. Түрүүчийн бүлэг байх тухай асуудал, хамгийн ахмад гишүүнээр удирдуулсан тухай асуудал дээр тайлбарлаад л байсан эндээс. Энэ энэ ийм учиртай би мэдэж байна, Үндсэн хууль батлахад ингэж санаагаар ингэж орсон, тийм учраас та нарын буруу гээд, өнөөдөр юм асуухаар энийг Дээд шүүх тайлбар гаргах ёстой. Дээд шүүхийн тайлбарыг нь тэр үед бас ярьж байсан шүү дээ, уншиж л байсан шүү дээ. Зөвшилцөнө гэдгийг ямар утгаар ойлгох вэ тэнд тодорхой биччихсэн байгаа юмнуудыг. Ийм байдалтайгаар хандаж болохгүй, туршлагатай парламенч хүн энийг чинь улс төрийн байр сууринаас асуудалд хандаж байна гэж үзэхээс өөр аргагүй болно шүү дээ, Их Хурлын дарга, дэд дарга нар бол хамгийн нейтральный байх ёстой хүмүүс. Аль бүлгээс сонгогдсон нь хамаагүй. Тэгээд энэ хариулт яагаад өгөхгүй байгаа юм би тэнд гайхаад байна л даа С.Баярцогт гишүүнийг. Дээд шүүх рүү чихээд энэ тэр. Хариулах гэхээр болохгүй байгаа байх л даа. Чадахгүй байгаа байх, ямар би улс төржиж шийдвэр гаргасан, тийм тайлбар хийж байсан гэж хэлэлтээ нь  биш. Энэ бүхний цаана бол энд сууж байгаа 25 хүний тухай асуудал биш гэж бид нар их олон дахин ярьж байгаа шүү дээ. Цаана нь монголын 300, 400 гаруй иргэний асуудал ярьж байна. Тэгээд ийм жижиг сажиг юмнаас болж тэр хүмүүсийн бид нараар дамжуулж төр барих эрхийг нь хасч болохгүй. Байнгын хороонд орох тухай бид нар саналаа хийгээд өгсөн. Одоо танайхаас гурав гурван хүн ор, эсвэл өөр боломж байхгүй гээд нэг өдрийн дотор баталсан хуулиа яриад байх юм. Гурав гурваар орсон ч гэсэн 25 хүнээс, 27 гэж бодъё, манай 2 гишүүн удахгүй ирнэ удахгүй. 24 хүн орчихоод цаана 3 хүн ерөөсөө Байнгын хороогүй үлдэх нь байна шүү дээ. Саяын гаргасан хуулиар бол. Хууль санаачлах тухай та нар санаачлахгүй яасан юм гээд байна. Санаачлах тухай ярьсан, ярилцсан бид нар. Түрүүчийн нэг өдрийн дотор баталсан хууль шигээ ингээд хурдан батлаад энэ асуудлыг шийдээд явах боломж байна гэж уг нь ойлголцсон юм. Анхдугаар чуулганаар ийм асуудал ярихгүй гэсэн. Хуульд 14.4-т байгаа шүү дээ Их Хурлын тухай хуулийн, 14-т нь анхдугаар чуулганаар ямар асуудлууд хэлэлцэж болох вэ гээд бүгдийг нь заачихсан байгаа. Их Хурлын дарга, дэд дарга нарыг сонгоно, Байнгын хороо, Дэд хороодын бүрэлдэхүүнийг баталж, хорооны дарга нарыг сонгоно, Ерөнхий сайдыг томилно, Засгийн газрын бүтэц бүрэлдэхүүний тухай хууль хэлэлцэн батална. Дээр нь Засгийн газрын гишүүдийг томилох, тэгээд зохион байгуулалтын бусад асуудлыг хэлэлцэн шийдвэрлэж болно гээд байж байгаа шүү дээ. Улсын Их Хурал дахь намын бүлэг бол Улсын Их Хурлын бүтцийн байгууллага, энийг хийж гүйцээсэн байх ёстой. Хууль барьж байгаа юм бол яагаад энийг бас барихгүй, мөрдөхгүй байгаа юм бэ? Яагаад мөрдүүлэхгүй байгаа юм Ардчилсан намын бүлэг. Одоо ямар телевизээр ярьж байхад амьтны нүдэн дээр бид нар цаанаа ийм санаатай учраас наадахыг чинь анхдугаар чуулганаар хэлэлцэхгүй гэж үзэж байгаа юм, хэлэлцүүлэхгүй гэж бодож байгаа юм гэж хэлэлтээ нь биш дээ тийм ээ Ардчилсан намын бүлэг. Гэтэл хууль маань өөрөө заалтанд байж байна шүү дээ. Яагаад энийг та бүхэн маань бидний ард байгаа сонгогчдыг хүндлээд нээрээ энд байгаа, энийг нь заавал гүйцээж дуусгаад анхдугаар чуулганаа хийх ёстой гэж ийм санаачилга гаргахгүй байгаа юм бэ? 

З.Энхболд: - За одоо бол асуулт биш, үг хэлж байгаа. Ц.Дашдорж гишүүн үг хэлнэ. 

Ц.Дашдорж: - Би ер нь тэр 24 цагтай холбоотой хуулийн төслийн хувьд анхдугаар чуулганаар ийм асуудал хэлэлцэхгүй гэдэг чиг гэдэг юм уу хариултыг Их Хурлын дарга өгсөн гэж ойлгоод байгаа шүү дээ. Ер нь бол юу гэдгийн анхдугаар чуулганаар хэлэлцэх асуудлууд гээд тодорхой заачихсан асуудлууд бий. Бусад асуудлын хүрээнд нь түрүүнд нь 17-21 гээд нэг Байнгын хороо байдаг байхад 10-16 болгоод өөрчилдөг Их Хурлын тухай хуульд хүртэл ингээд өөрчлөлт оруулчихаж болж байгаа байхгүй юу. Яг түүнтэй адилхан энэ Улсын Их Хурлын тухай хуульд өөрчлөлт оруулах бол бид болох гэхээр болохгүй анхдугаар чуулганаар ийм асуудал хэлэлцэхгүй гэдэг асуудлыг хөндөж тавиад байдаг учрыг нь би ойлгохгүй байгаад  байгаа юм. Түүнээс биш энэ 24 цагийн тухай хуулийг бол өргөн барья  гээд бид бол бэлдээд, анхдугаар чуулганаараа энийг хэрэгжүүлчихье, анхдугаар чуулганаар хэлэлцдэг асуудлуудын хүрээнд нь Их Хурлын бүтэц, зохион байгуулалт, Их Хурлын бүтцийн байгууллагуудыг нь бүгдийг нь байгуулчихъя ингээд асуудлаа шийдээд явж байгаа шүү дээ. Сая нэг Байнгын хороон дээр ороход бид нарын эрх бол үнэхээр зөрчигдөж байна шүү дээ. Хуучин бол яадаг байсан бэ гэхээр зарчмын зөрөөтэй санал гаргасан гишүүн тэрэн дээр санал өгөх эрхтэй, таслах эрхтэй оролцох эрхтэй л байдаг байсан шүү дээ. Тэр  хүртэл байхгүй болчихсон. Ингээд Их Хурлын гишүүний бүрэн эрх нь зөрчигдөөд яваад байгаа юм, өөрсдөө болохоор ашигтай хуулиа, өөрсдийгөө ашигтай хуулийг өөрсдөдөө гарц гаргаад явах бололцоотой юмыг болохоор ганцхан өдрийн дотор л хийгээд өгчихдөг, биднийхийг яагаад хийж болдоггүй юм бэ? Тэгэхээр бол би зүгээр Их  Хурлын даргад хэлж байгаа юм л даа. Энэ анхдугаар чуулганы хүрээнд нь энэ асуудлыг хэлэлцээд шийдвэрлэх бодит бололцоо байгаа юм уу, байхгүй юм уу, нэг.

Хоёрдугаарт нь бид одоо ер  нь энэ Байнгын хороонд харьяалагдаж эрхээ эдлэх бодит бололцоо бий юу үгүй юу? Энийг бол тэр Их Хурлын тухай хуулиар бол Их Хурлын дарга Улсын Их  Хурлын гишүүдийг ажиллах нөхцөлөөр хангаж өгнө гэсэн байж байгаа шүү дээ. Мэдээж та Их Хурлын удирдлагад орох гэж байгаа хүн энийг бол асуудлыг наашаа ярьж хөөрч, энэ улсууддаа нэгмөсөн ойлголт өгөх хэрэгтэй байна шүү дээ. Хамгийн гол нь нэг Их Хурлын гишүүн 2 Байнгын хороонд харьяалагддаг байсан одоо 3 болчихсон. Хэлэлцэгдэж байгаа асуудлуудын хүрээнд эцсийн шийдвэр гаргах түвшний хүрээнд бол их хумигдаж гарч ирж байгаа байхгүй юу даа. Уг нь олон талаас нь ярилцаад янз бүрийнхээ асуудлуудыг бодитойгоор тусгаад шийдвэрлээд явчих ийм бололцоо байдаг байсан шүү дээ. Би түрүүн асуулт асуух бодит бололцоо байсан бол нэг хөгийн юм асууя гэж бодож байсан юм л даа. Одоо тэгээд тийм бололцоо байхгүй болчихлоо шүү дээ, больё доо.

З.Энхболд: - Р.Гончигдорж гишүүн үг хэлнэ.

Р.Гончигдорж: - За баярлалаа. Ардчилсан намын бүлгээс Улсын Их Хурлын дэд даргад С.Баярцогт гишүүний нэрийг дэвшүүлсэн нь энийг гишүүд дэмжинэ байх гэж найдаж байгаа. Ер нь бол соёл байдаг, улс төрийн намаас, улс төрийн намын бүлгээс дэвшүүлж байгаа асуудал нь бол Улсын Их Хурал дээр сонгох, сонгогдох ажил нь бол ерөнхийдөө улс төрийн соёлоороо хийгддэг гэж ойлгож байгаа. Арга байхгүй дэд дарга сонгогдож байгаатай холбогдуулж Улсын Их Хурлын үйл ажиллагаатай холбоотой тулгамдсан асуудлыг ярьж байгааг бас ойлгож байна. Энд 2 зүйлийг хэлмээр байна. Дэд дарга аа, магадгүй дэд даргаа сонгосны дараагаар Байнгын хорооны үйл ажиллагаа бусад зохион байгуулалтын асуудлуудыг хариуцах байх. Би Улсын Их Хурлын дарга, Улсын Их Хурлын гишүүдэд Байнгын хороондоо харьяалагдах тухай асуудлаар Байнгын хорооныхоо саналаа ирүүлээч гэсэн албан ёсны бичгийг гишүүн болгонд өгсөн гэж ойлгож байгаа. Энэ бол гишүүд өөрсдөө зохион байгуулалтанд орж аль Байнгын хороонд орох саналаа өгөх бүрэн боломжийг аль хэдийнэ нээсэн байгаа. Энийг С.Баярцогт гишүүн цаанаа анхаарч ажиллаарай. Тэрийг нь хэрэгжүүлж өгөөрэй гишүүдээс санал ирсэн бол. 

Бүлгийн тухай асуудлыг өнөөдөр ярьж байна. Би олон удаа хэлж байгаа. Аливаа эрх бол үүргээр хангагдаж үүргээ хэрэгжүүлэх замаар эрхээ эдэлдэг гэдэг энэ зарчим бол Монгол Улсын төрийн байгууллага, Монгол Улсын төрийн түшээдийн нэгдүгээр аксиом байх ёстой. 24 цагийн дотор бүлэг байгуулагдах тухай асуудал Улсын Их Хурал нэгэнт сонгож байгуулсан бол төрийн эрх барих дээд байгууллагаа нэн даруй шуурхай бүх зохион байгуулалтыг нь хийж дуусгах үүргийг бидэнд өгсөн юм. Энэ үүрэг дотор Улсын Их Хурлын зохион байгуулалтын бүтцэд дотор орох хамгийн анхны алхам нь бүлэг байгуулагдахаас эхэлдэг. Бүлгээрээ дамжиж энэ дараагийн бүтцийн байгуулалтууд бол саналын томъёоллуудаараа санал санаачилгаараа явагддаг. Энэ үүрэг бол сонгогчдоос ард түмнээс авсан, ард түмэн бидэнд өөртөө хадгалагдах эрх мэдлийг шилжүүлэн өгсний төлөө бидний хамгийн том үүрэг. Энэ үүрэг яаж хэрэгжүүлэх нь хуулиар хуульчлагдаж хийгддэг нь хуульд захирагддаг төрийн жам. Хууль дээдэлнэ, хуульд захирагдана гэдэг маань ардчиллын үндсэн зарчим. Өнөөдөр яваад байгаа бүх юм энд захирагдахын төлөө явж байгаа. Мөн хурлыг даргалж, зохион байгуулна гэдэг бол үүргийн харилцаа болохоос биш, би орно, би даргалахгүй, би явуулахгүй гэдэг эрхийн харилцаа биш. Энэ болгоныг бид нар бүгдээрээ ойлгож байгаа. 

Дэд дарга цаашаа ажиллахдаа ингэж үүргээр нь дамжсан эрхээ хэрэгжүүлэх талыг нь хатуу барьж яваарай гэж би Их  Хурлын дэд даргаар сонгогдоход нь бол хэлмээр байна. Нөгөө талаас олон сонгогчид хохирч байна гэж, Ардчилсан намыг дэмжсэн дэмжээгүй бүх сонгогчдыг хэний ч сонгогдсон гишүүнийг, дэмжсэн дэмжээгүй бүх сонгогчдыг ард түмний элчийн хувьд энд сонгогдсон гишүүн болгон хариуцна. Тийм учраас та нар санаа зовж байгаа бол Улсын Их Хурлын хуралдаандаа ороод энэ үйл ажиллагаанд нь тасралтгүй ороод яв. Тэртээ тэргүй ард түмний элчийнхээ хувьд энэ хуралдаан, энэ хуралдаанд оролцож байгаа бүх бүтцийн нэгжүүд болоод гишүүд энийг хангаад явна. Биднээс юу хүсч байна вэ? Энийг хүсч байгаа. Өнөөдөр бид нар эрх мэдэл нь дуусчихсан сайдууд албан тушаалдаа удаан хугацаагаар байх нь зохисгүй гэж үзэж байна. Тийм учраас өнөөдөр Засгийн газрын гишүүдээ байгуулах ажлын өмнө хэргээр Улсын Их Хурлын дэд даргыг ерөнхийдөө улс төрийн соёлоороо томилдог энэ ажлыг хэдэн цаг саатуулж байна вэ? Саатуулж байгаагийн цаад агуулга ахиад энэ дээр байгаа хэдэн сайд нараа бас хэдэн цагаар хойш нь үргэлжлүүлж суулгах гэж байгаа атгаг улс төрийн харилцаа гэж тэгж таамаглаж хэлж болно, мөн үү? Ингэж болно. Өнөөдөр бид нар бусад сайдууд орж ирэх асуудал нь бидний асуудал биш, өнөөдөр бид нар Улсын Их Хурлаас тодорхой сайдуудыг 13 сайдыг томилуулах гээд санал нь орж ирчихээд байна. Эд нар дараагаар нь оруулж ирнэ. Заавал хүлээх ч албагүй../минут дуусав/

З.Энхболд: - За Ж.Батзандан гишүүн үгээ хэлье.

Ж.Батзандан: - Улсын Их Хурлын дэд даргад Ардчилсан намаас С.Баярцогт гишүүнийг нэр дэвшүүлж байгаа. С.Баярцогт гишүүнд хандаж бас хэдэн зүйлийг хэлье. Намын сахилга батын хүрээнд таныг дэмжинэ. Гэхдээ хэдэн зүйлийг хэлье. С.Ганбаатар гишүүний хэлсэн бол үнэн. Оюу толгойн гэрээг та дампууруулсан. Оюу толгойн гэрээг монголчуудад биш гадныханд ашигтай байдлаар хийсэн хүний нэг нь бол яах аргагүй та. Тавантолгойг дампууруулах ажлыг та бас гардан зохион байгуулсан. Өнөөдөр Тавантолгой хятадуудаас 400 сая долларын зээл авчихаад хятадуудын барьцаанд орчихоод байгаа. Энэ дампуу ажлыг та зохион байгуулсан. Ер нь таны олон ажлыг бид харж байгаа. Энэ ордныг төмөр хашаатай болгох ажлыг та зохион байгуулсан МАН-ынхантай нийлж байгаад. Ордныг, төрийг ард түмэнтэй аль болох ойртуулах чиглэлд бид реформ хийхийг хүсч байхад та төрийг ард түмнээс хөндийрүүлэх ажлыг та зохион байгуулдаг. Ийм завхарсан, заваан ажлыг дахиж битгий хийгээрэй гэж би танд захимаар байна. Монголын төр ард түмэндээ ойрхон байх ёстой С.Баярцогт гишүүнээ, та Их Хурлын дэд дарга болчихоод алдаагаа засаарай. Энэ төрийг нээлттэй болгохын тулд авлигаас ангид болгохын тулд, ил тод болгохын тулд таныг Их Хурлын дэд даргын ажлыг дорвитой эрс шинэчлэл хийж санаачилгатай ажиллах байх гэж найдаж байна.

З.Энхболд: - Ё.Отгонбаяр гишүүн үг хэлье.

Ё.Отгонбаяр: - За С.Баярцогт гишүүнтэй би олон удаа цуг ажиллаж байсан. 2004 оны хамтарсан Засгийн газрыг байгуулах гэж байхад та бид 2 цуг суугаад тэр гэрээнийх нь төслийг хийгээд сууж байсан. 2008-2012 онд нэг Засгийн газарт хамтарч ажилласан. Би таныг эв эеийг сахиж, асуудлыг зөөллөж хамтарч ажиллах талын хүн гэж өнөөдрийг хүртэл ойлгож явлаа. Өнөөдөр болохоор зэрэг улс төрийн сонирхлоор та хуулийг өөрийнхөө сонирхолд нийцүүлэн тайлбарлаж байхыг хараад үнэхээр гайхаж байна. Хамтарч ажиллаж байгаагүй хүн юм шиг аль эсвэл эв эеийг хичээдэггүй хүн юм шиг, аль эсвэл олон сонгогдчихоороо хуулийг дуртай цагтаа таалалдаа нийцүүлэн уншиж болдог аргад суралцчихсан хүн юм шиг ингэж харагдаж байна. Тийм болохоор би таныг цаашаа дэд даргаар ажиллах хугацаандаа Улсын Их Хурлын дэд даргын хувьд эв эеийг сахиж, хуулийг дээдэлж ажиллаж байгаарай гэж хүсмээр байна. 

Бүлэг тэртээ тэргүй байгуулагдсан. Улсын Их Хурлын тухай хуульд заагдчихсан, Үндсэн хуульд ч заагдчихсан энэ үндэслэлийг манай бүлгийн гишүүд олон дахин тайлбарласан учраас би дахин дахин ярих шаардлагагүй гэж бодож байна. Та бүхэн санаа битгий зов. Ажлаа өгөхөд бол бэлэн байгаа. Хэн ч тэрэнтэй зууралдаад байгаа юм байхгүй ээ. Харин асуудлаа оруулж ирэхдээ цөөнхийг сонсохгүйгээр тэртээ тэргүй олонхоороо шийддэг парламентад бид нар сууж байгаа шүү дээ. Олонхоороо шийдэх л байх. Тэр олонхийн шийдвэр нь явах л байх. Заавал цөөнхийн дуу хоолойг боомилж, хоёрын хооронд ингэж ардчилсан үзэл баримтлалаасаа, өөрсдөө ухарч няцаж энэ Засгийн газрыг байгуулж, Улсын Их Хурлын бүтцийг байгуулах гээд байхын учир шалтгааныг би ерөөсөө ойлгохгүй юм. Хазгай хүмүүс гаргаж сэтгэлээ хангах гээд байгаа юм уу, ямар учиртай юм бэ? Би Р.Гончигдорж гишүүний хэлж байгаа зүйлтэй санал нэг байна. 2008 онд олимпийн алт автал бас Улсын Их Хуралд бүгдээрээ орж ирээгүй, бүгдээрээ л санаж байгаа шүү дээ. Үүргээ зарим үед нь биелүүлээд, зарим үед нь биелүүлэхгүй гэсэн ойлголт байх ёсгүй байх. Тийм болохоор энэ дээр та нар энийг эргэцүүлж харах ёстой гэж бодож байна. 

Манай зарим гишүүд 400 мянган сонгогчийн тухай яриад байна. Би бол энэнээс 2 дахин илүү сонгогч байх ёстой гэж бодож байна. Булган аймагт миний төлөө санал өгсөн, миний төлөө санал өгөөгүй бүгд л миний сонгогч гэж үзэж байгаа. Тийм болохоор зэрэг энд сууж байгаа 25 гишүүний эрхийг нь эдлүүлэхгүй, Байнгын хороонд оруулахгүй, Байнгын хороонд нь хүч түрж асуудлыг шийдэх оролдлоготой энэ чинь анхнаасаа наад Засгийн газрыг байгуулахад буруу сэтгэгдэл төрж байна. Энийгээ та бүхэн эргэцүүлж хараач. Бид нар асуудлыг шийдье, Засгийн газрыг байгуулъя гээд та бүхний ирц хүрэхгүй байхад чинь орж ирж Ерөнхий сайдыг томилоход оролцсон. Эсрэг санал өгсөн сөрөг хүчин юм чинь. Одоо ч гэсэн бид нар орж ирээд оролцъё гэхээр тавьж байгаа асуудлыг ингээд хуулийг янз бүрээр тайлбарлаад ингээд байх юм. С.Баярцогт гишүүнээ хуулийг та Дээд шүүх тайлбарладаг гэж байна. Хуулийг одоо дөнгөж сая З.Энхболд гишүүн тайлбарлаад байна шүү дээ. Энийгээ  та нар эргэж харах ёстой, хуралдаанд оролцоход утга алга болж байна шүү дээ. Тавьж байгаа асуудлыг сонсохгүй, мушгиж гуйвуулаад байгаа энэ бол утга алга болгож байна шүү гэдгийг сануулъя. Улс төр цаашдаа ингэж явахын бол улам л хэцүү болно шүү. 

З.Энхболд: - Д.Оюунхорол гишүүн үг хэлнэ.

Д.Оюунхорол: - Би яг хэлэлцэж байгаа асуудалтай холбоотойгоор С.Баярцогт гишүүнийг хувь хүнийх нь хувьд бол Улсын Их Хурлын дэд даргад нэр дэвшүүлж байгааг бол дэмжиж байна. Үнэхээр бас өнөөдөр бас монголын төрд төлөвшсөн, чадвартай, мэдлэгтэй, туршлагатай улс төрч гэдэгтэй бол санал нэг байдаг, бас хүндэтгэдэг, бас сонсдог. Тийм учраас таныг би сонгогдоод, парламентын ардчилалд та бол үнэ цэнэтэй хувь нэмэр оруулах цаг чинь бол одоо болсон юм байна. Үнэхээр жаахан ч гэсэн хуримтлагдсан улс төрийн  дадлага, туршлага танд байгаа бол өнөөдөр монгол төрийн муухай харагдаж байгаа энэ эв нэгдэлгүй байгаа, энэ 76-хан хүн эвээ, үгээ олж чадахгүй байгаа энэ арчаагүй байдлын гацааг гаргаасай гэж хүсч байна. 25 гишүүнтэй МАН-ын бүлгийг байгуулахад магадгүй та шаардлагатай бол өөрөө хууль санаачлаад энэ асуудлыг Ээлжит бус чуулганаар оруулахгүйгээр энэ Анхдугаар чуулганаараа шийдвэрлүүлээд энэ асуудлыг дуусгаасай гэж бодож байна. Явцуу эрх ашгийн төлөө битгий үйлчлээсэй, улс төрийг том болгож хараасай гэж би таныг үнэхээр хүсч байна. 

Тийм учраас улс төрийн шинэчлэлийг зөв хийхийн төлөө, үнэхээр монгол төрийн хөгжлийн төлөө эв эеийг сахиж таныг монгол төрийн дархлааг илүү хүчтэй болгохын төлөө сэтгэл гарган ажиллаасай гэж хүсч байна. Би Р.Гончигдорж гишүүнийг их мундаг улс төрч гэж ойлгодог байсан юм. Би таны энэ өнөөдрийн үгийг сонсоод би танаас жаахан ичиж байна. Үнэхээр өнөөдөр та бол явцуу эрх ашгийн төлөө яасан их тийм урвалт хийсэн үгийг, өөрөөсөө урвалт хийсэн үгийг илэрхийлж бас хэлж байна гэж бодоод танаас бас жаахан ичиж байна. Тийм учраас үнэхээр та бол монголын төрд, монголын ард түмэнд та үргэлж талархаж байх ёстой. Монголын ард түмний итгэлийг олон удаа хүлээж монгол төрийн тогоонд чанагдсан хүн. Тийм учраас та өнөөдөр явцуу эрх ашгийн төлөө биш, та өнөөдөр монголын ард түмний төлөө үнэхээр ажиллах хэрэгтэй.

Үгүй ээ, та миний үгийг сонс. Та бол үгээ хэлээд дуусчихсан. Тийм учраас таны үгийг бид бүгдээрээ сонссон шүү дээ. Би таны үгийг сонссон. Тийм учраас та бол өнөөдөр ийм хонзогносон сэтгэлээр хариу барьж байгаа юм шиг асуудалд ингэж хандмааргүй байна. Та бол өнөөдөр аягүй их бяр орсон байна, хүч орсон байна, та өнөөдөр Их Хурлын дарга аа, та энэ Р.Гончигдорж гишүүнийг дэгийг нь сахиулаач. 

З.Энхболд: - Гишүүдээ дэгээ бариад одоо Д.Оюунхорол гишүүн үг хэлж байгаа. Д.Оюунхорол гишүүн микрофондоо үгээ хэлж байгаа. 

Д.Оюунхорол: - Тийм учраас Р.Гончигдорж гишүүнээ таныг улс төрийн соёлтойгоор, тэр тусмаа таныг би хэлж байна шүү дээ. Та улс төрийн соёлтойгоор үнэхээр ядаж хүний үгийг сонсчих тийм учраас би танд хэлж байна. Та миний үгийг над руу дайраад хэлүүлэхгүй байна шүү дээ. Тийм учраас та бол улс төрийн соёлтойгоор өнөөдөр, урд нь юу болсон тухай ярих гээд хэрэггүй, өнөөдрөөс хойшоо бид яаж ажиллаж амьдрах тухайгаа бид ярья. Өнөөдөр хойш монгол төрд орж ирсэн хүн болгон өмнөхтэйгөө тооцоо бодох тухай ярихаа больё. Өнөөдөр энэ цагаас хойш бид нар яаж монголын ард түмний төлөө сайн сайхан зүйлийг хийхийн бэ гэдэг тэр хариуцлагынхаа тухай бид нар ярьж байгаа. Тэр хариуцлагынхаа төлөө бид нар сонгогдсон. Тийм учраас өнөөдрөөс хойш урагшаа харж амьдаръя Р.Гончигдорж гишүүнээ, тийм учраас бид та бүхэнд байнгын хүндэтгэлтэй хандаж байсан. Та өнөөдөр ийм одоо увайгүй, арчаагүй, улс төрийн муухай өнгөөр хонзогносон байдлаар асуудалд хандаж ярьж байгаад чинь харамсаж байна, уучлаарай.

З.Энхболд: - За гишүүд дэгээ бариад зөвхөн микрофондоо үг хэлэх эрхтэй. Ц.Даваасүрэн гишүүн үг хэлнэ.

Ц.Даваасүрэн: - За тэгэхээр С.Баярцогт гишүүний хувьд бол олон сайн давуу тал бий л дээ. Би улс төрчийнх нь хувьд бол сайн бэлтгэгдсэн улс төрчдийн нэг гэж бодож байгаа. Одоогийн томилогдох гээд нэр дэвшээд байгаа албан тушаал дээр ч гэсэн бол энэ дайны ажлыг аваад явчихаж чадна. Гэхдээ дутагдал нь гэхийн бол хэтэрхий өөрийгөө бодсон зүйлийг энэ өнгөрсөн хугацаанд бол авч явсан юм болов уу даа, тархиндаа тээж явсан болов уу гэж би бодоод байдаг юм. Энэ удаа бол харин өөрийнхөө энэ улс орныг өдий зэрэгтэй болгож өгсөн мэдлэгээ ард түмэндээ зориулах хэрэгтэй. Тэр Оюу толгойн алдаатай гэрээгээ засахад оролцох хэрэгтэй, нүглээ цайруулах хэрэгтэй. Энийг хэдийгээр зөв гэж хэчнээн зүтгээд ч энэ бол өнгөрсөн. Тэгэхээр энийг бол нэг тийш нь болгохын тулд хөндлөнгийн олон улсын шинжээчдийг оролцуулсан ч юм уу, тийм зүйлийг нэг тийш нь болгох хэрэгтэй. Би бол хэзээ ч монголын талд 60 хувийн ашиг байна гэж боддоггүй. Яагаад гэвэл менежментийн пиэ /pay/ гээд борлуулалтын орлогоос 5 хувиа авчихдаг учраас бол энэ нь 50-аас доош ороод ирдэг. Ийм нэг зүйлийг бол өөрийн биеэр засах хэрэгтэй гэдгийг хэлэх байна. Тэрнээс биш өөрөө бол одоо энэ 1990-ээд оноос хойш бол монголын төрийн олон л сайхан л албыг хашлаа шүү дээ. Төрийн буян хишгийг хүртлээ. Тийм учраас одоо хариулах ёстой. Тэр Оюу толгойгоо засах ёстой. Оюу толгойн талаар энэ хариуцлагагүй хандсан гишүүдийг ард түмэн шүүсэн л дээ. Үнэн, хоёрыг нь шүүсэн. Толгойлсон нөхрийг нь ч шүүсэн. Таныг бол шүүгээгүй. Гэхдээ танай намын бүлэг дотор бас бидэнтэй хамт энэ Оюу толгойн асуудлыг ярьж байсан улс нь олонхи болсных уу? Таныг энэ удаа сайд болгоогүй юм байна гэж харж байна. Бас дотроо хариуцлага тооцож чадаж гэж. 

Тийм учраас өөрөө бол цаашдаа энэ төрд бас олон жил ажиллах хүний хувьд бол өмнө гаргасан алдаануудаа засахад бол битгий хориг саад тавихыг хичээгээрэй. Энэ дээр бол эр хүн шиг сайхан алдаа гарчээ гэдгээ хүлээн зөвшөөрөөд, би яагаад Оюу толгойн монголын хувь 51 байх ёстой вэ гээд байдаг вэ гэвэл Айвенхоу Майнзын 51 хувь хаашаа зарагдана, тэрийг дагаж савчих гээд байдаг учраас бол би Оюу толгойн 51 хувь монголын талдаа байх ёстой гэдэг юм. Өнөөдөр 01 дүгээр сарын 26-нд Айвенхоу Майнзын 51 хувь Рио Тинтод шилжсэн, Айвенхоу Майнзынх Фрийдландаас. 

Рио Тинто нэг өдөр Айвенхоу Майнзынхаа 51 хувийг өөр компанид өгөхийн бол тэдний мэдэлд шилжээд л орчихно. Тэгэхээр энэ эрсдэлийг бид нар хойч ирээдүйдээ засах ёстой юм. Тэр Улсын Их Хурлын 57 дугаар тогтоолыг бид нар хэрэгжүүлэх ёстой юм. Энэ ажлыг хийхэд дэмжиж ажиллаарай гэдгийг би танд хэлэх байна.

З.Энхболд: - Д.Лүндээжанцан гишүүн үг хэлнэ.

Д.Лүндээжанцан: - За би Их Хурлын дэд даргын томилгооны асуудал дээр бол үг  хэлэх шаардлагагүй гэж бодсон юм уг нь. Гэтэл бас үг хэлэхээс аргагүй байдалд орчихоод байна л даа. Үндсэн хуулийн нэмэлт, өөрчлөлтийг С.Баярцогт гар нооргийг нь хийсэн хүн л дээ. Тэгээд энэ асуудлыг оруулж ирсэн. Тэгээд ер нь бүлгүүд дэд даргаа оруулж ирээд томилуулах нь бол тэр лаа иднэ үү, луувангаа иднэ үү ер нь ямар хамаа байна. Тэгээд одоо оруулж ирээд томилогдох ёстой гэж ингэж л бодож байгаа юм.

Манайх бас одоо   өөрийнхөө Миеэгомбын Энхболд гээд Шадар сайдаар ажиллаж байгаа энэ хүнээ бас томилуулахаар санал оруулсан. Гэтэл тэрийг бол одоо дарагдчихаад, бүлэг гэдгээс болоод дарагдчихаад байгаа юм. Улсын Их Хурлаар энэ бүлгийн  асуудлаар өмнө нь би нэлээн тайлбар хэлчихсэн учраас одоо ганц нэг үг нэмэхээс аргагүй байгаа юм. Одоо би энэ манай энэ Ардчилсан намын бүлгийнхээ гишүүдийн сонинд өгсөн ярилцлагыг уншаад, хууль тогтоогчид чинь бас нэг хууль зүйн логик тайлбар системчилсэн тайлбар гээд нэлээн юмыг олон талаас нь харж дүгнэдэг, цэгнэдэг, Их Хурлын хууль Үндсэн хуулиа тайлбарласан органик хууль. Дэгийнх  нь хууль бол процессын хууль. Эд нар чинь бас хоорондоо ялгаа заагтай ийм асуудал байгаа шүү дээ. Тэгээд сүүлд нь бид нарыг орж ирэхээр еэ еэ бөө вөө гээд шоолоод байгаа байхгүй юу. 24 цаг дотор юмаа өгөөгүй гээд, энэ чинь залхуугаасаа юм уу үүргээ биелүүлэхгүй болоод өгөөгүй биш, харин үүргээ хариуцлагатай биелүүлэх үүднээс Тамгын газар руу бичиг явуулчихжээ. Аль эрт бүлгээ байгуулаад ахлагчаа сонгоод, нэрсийн жагсаалтаа гаргачихжээ. Их Хурлын даргыг сонгох үйл ажиллагаа зөвшилцөл дутуу явагдсан учраас эргэлзээ тээнэгэлзээтэй байгаа учраас бичгээ өгч болохгүй байна гээд Тамгын газар бичиг явуулчихсан байна шүү дээ. Энийг ойлголцоод бас манайх хуралдаа орж ирээд ингээд Их Хурлын даргынхаа асуудлыг баталгаажуулаад, ингээд цаашаа явчихъя, одоо ингээд хэрүүл зарга хийгээд ингээд яваад цаг алдаад яах вэ Их Хурлын даргаа ингээд баталгаажуулаад л ингээд явчихъя. Тэгээд бүлгээ байгуулаад ажилдаа оръё гэтэл ийм хориг саад тавиад байгаа нь бол зохимжгүй байгаа юмаа. Хэрвээ тэр 24 цагийг үнэхээр мэдэхгүй, хайхрамжгүйгээсээ болоод өгөөгүй бол бас л ярих л асуудал л даа. Энэ чинь бүр санаатай, хуулийн дагуу энэ асуудлаа тодотгож, харыг нь барж мухарлахын тулд өгсөн гэдгийг бол хэлж байна. 

Хоёр дахь нь бол тэр урьдын тооцоо яриад байхын, эвсэл задрахаар манайхыг бүлэг байгуулж өгөхгүй зовоосон гэж үнэн шүү дээ. Нэгд 7,8 хүн нь 8 хүнтэй юм нь бариад байсан, гэтэл нэг хэсэг нь бол “62-ын бүлэг”-т орчихсон байсан. Яагаад эвсэл задрахаар бүлэг байгуулж болохгүй гээд органик хууль, Их Хурлынх нь хуульд бүр нарийн заагаад өгчихсөн учраас болохгүй байсан шүү дээ.  Өөрөөр хэлбэл “Эх орон-Ардчилал” эвсэл гэдгээр сонгуульд орж сонгогчдын санал аваад, дараа нь эвслээ задраад тус тусдаа бүлэг байгуулахаар чинь болохгүй ийм хуулийн заалт байна гээд энэ үзэл баримтлал, зарчмаас болоод болохгүй байсан байхгүй юу. Тэгээд зөвлөл байгуулагдаад Л.Гансүх даргалаад бид нар чинь ойлголцоод тэгээд явсан шүү дээ. Энэ 2 бол ялгаатай асуудал. 24 цаг, эвсэл задрах асуудал хоёр бол ялгаатай ийм асуудал байхгүй юу. Ингээд бол аль аль талаасаа ойлголцоод, харин бол бид хоорондоо сайхан ярилцаж байгаад Их Хурлын шинэчилсэн найруулгын хуулин дотор бол “Зөвлөл” гэдэг үгээр ямар ч байсан явъя, ингээд цаашаагаа ойлголцоод бүлгээ хатуу болгоод явъя гээд ойлголцоод явсан. Энэ хоёр бол хоёр өөр тэмээ ямаа шиг хоёр ойлголт шүү. Тийм учраас Үндсэн хуулийнхаа үзэл санааны дагуу энүүгээрээ явбал яасан юм бэ../минут дуусав/

З.Энхболд: - Ц.Нямдорж гишүүн үг хэлнэ.

Ц.Нямдорж: - За баярлалаа. Би өнөөдөр төр ой санамжаа алдсаныг гайхаад сууж байна л даа. Тэр “Зөвлөл” гэдэг юм байгуулагдахад би Их Хурлын дарга байсан юм л даа. Ц.Элбэгдоржийн Засгийн газрыг хуйвалдаж унагахын тулд “Эх орон-Ардчилал” эвслийг Эрэлийн Б.Эрдэнэбат, М.Энхсайхан 2 тараагаад, хурал хийж тараагаад, “Эх орон-Ардчилал” эвсэл тарсан нь үнэн болно гэсэн бичиг арван хэдэн хувийг үйлдэж М.Энхсайхан сейфэндээ хийчихээд, тэгээд эвсэл чинь тарчихсан учраас тэр “62-ын бүлэг” байгуулагдсан байхгүй юу. Ардын намын бүлгийнхэн “А” зааланд хурал хийгээд сууж байхад Р.Гончигдорж толгойлогчтой тэр үлдсэн хэсэг нь манай намын бүлгийн хурал дээр хаалга өшиглөж дайрч орж ирээд, тэгээд “62-ын бүдүүн бүлэг” байгуулагдсан түүх чинь ийм байхгүй юу. М.Энхсайхантай хэсэг нь “Үндэсний шинэ нам” байгуулаад сүүлд нь гараад явчихсан байхгүй юу. Энийгээ мартчихаад нэг арьсан дотор хоёр хувираад, албан тушаалын төлөө бол үхэн хатан худлаа хэлж байгаа чинь С.Баярцогт би чамд үнэхээр харамсаж байна. 
Ер нь албан тушаалын юм харагдахаар С.Баярцогт ухаан жолоогүй дайрдаг, худлаа хэлдэг, чи төлөвшихгүй юмаа. 1998 онд энэ суудал дээр суучихаад ааваа, ээжээ гээд уйлаад үг хэлж байхыг чинь би мартаагүй байна. 2009 онд Оюу толгойн гэрээ байгуулагдсаны дараа С.Авирмэд гэдэг доктортой чи телевизийн ярилцлагад орчихоод Тавантолгойн гэрээг би байгуулна, тэрбум долларыг би энэ жил оруулж ирнэ гээд гар барих гээд зүтгэж байхад чинь би маргааш нь харчихаад С.Баярцогт оо, ингэж болдоггүй юм шүү гэж хэлж байсан юм. Чи ер нь албан тушаалын төлөө цаашдаа юу хийх бол. Юу ч хийхээс сийхгүй этгээд шүү чи. Одоо хуулийг дураараа гуйвуулж тайлбарлаад, энэ Их Хурлыг эвлэх ёстой байтал задлах үг хэлээд, улаан цайм худлаа хэлээд л. Энэ Их Хурлын тухай хуулийн чинь 26.4-т хоёрхон тохиолдолд бүлгийг татан буугдана гээд заачихсан юм. Нам тарсан тохиолдолд, нам татан буугдсан тохиолдолд татан буугдсанд тооцно гээд биччихсэн байдаг юм. Энэ миний гарын үсэгтэй хууль. С.Баярцогтоо, санаачилсан хүн нь энд миний хажууд сууж байна Д.Лүндээжанцан. Танайхаас Э.Бат-Үүл орсон. Энэ 2-ыг суулгаж байж Их Хурлын хууль хийгээд би гарын үсэг зурж батлуулсан юм байгаа юм. Энэ хуульд дотор чинь 26.4-т Улсын Их Хуралд 8-аас дээш суудал авсан нам татан буугдсан эсвэл тарсан бол бүлгийг татан буугдсанд тооцох ба түүний бүрэлдэхүүнд байсан гишүүд дахин бүлэг байгуулахыг хориглоно гэсэн заалт хийж өгсөн юм. Энэ чинь хүчинтэй байгаа. Үндсэн хуулийг санаачилж  1999 оны 12 дугаар сарын 22-ны өдөр гарын үсэг зураад. Р.Амаржаргалын өрөөнд энэ Р.Гончигдорж бид нар орсон юм. Тэр хуульд Их Хуралд сонгуулийн үр дүнгээр суудал авсан нам, эвслийн бүлэг тус бүрээс дэд даргыг сонгоно гээд заачихсан юм. Одоо энийг хаашаа хийх гэж байгаа юм. Тэр баланк нь Н.Алтанхуягийн баланк байсан юм. Энэ Д.Лүндээжанцангийн баланк байсан юм. Э.Бат-Үүлийн баланк байсан юм. 24-нд тэр хууль батлагдсан юм. Ийм л юм. Ийм улаан цайм юман дээр хууль луйвардаж амьдардагаа боль оо та нар. Ардын намын бүлэг сонгуулийн үр дүнгээр байгуулагдсан. Та нарт энэ бүлгийг үгүйсгэх эрх байхгүй, өнөө маргаашдаа дүр эсгээд явж болно, цаашаа явахгүй ээ. Нэг л өдөр бүдэрнэ. Би олон удаа хэлсэн. Энэ их эвгүй бүрэлдэхүүнтэй Хурал бий болчихлоо шүү, одоо энийгээ хар! Хэн сууж байна. Яагаад Засгийн газрын чинь 4 гишүүн орж ирэхгүй байна, хоорондоо суудлаа булаацалдаад 4,5 хонолоо. Юун Р.Гончигдорж бид нарыг сайдын суудалдаа шигдэж суугаад байна гэж яриад байгаа юм. 75:25-аа 50:50  болгоно гэж нэг нь шахаад л, 75:25 болгоно гэж нөгөөдөх нь тогтоол гаргаад л орж ирэхгүй байгаа шүү дээ../минут дуусав/

З.Энхболд: - Гарьдхүүгийн Баярсайхан гишүүн үгээ хэлнэ. Таны микрофон дууссан. За Г.Баярсайхан гишүүн үгээ хэлье.

Г.Баярсайхан: - За гишүүдэд энэ өдрийн мэндийг дэвшүүлье. Бүх зүйл ном ёсоороо явах үүд хаалга бол нээлттэй байсан шүү дээ. Одоо манай Ардын намын нөхдүүд хуралдаа тухайн үед орж ирээд суугаад л Д.Дэмбэрэл гуай удирдаад л явчих байсан. Та бүхнийг ажиглаад хараад байхад нэг хүний нөлөөнд орчихсон, зомби болчихсон, Ц.Нямдорж сайд тэр бүгд ба бусад гэсэн үгэн дээр тоглоё гэсэн санаа гаргасан юм байна лээ шүү дээ. Та бүхэн тэр үгнээс нь гарч чадахгүй л байна л шүү дээ одоо. Ер нь өнөөдөр та бүхэн цөөнх болоод сууж байгаа буруугаа ард түмнээс асуух хэрэгтэй шүү дээ. Яагаад бид цөөнх болчихов. Яагаад та бүхэн цөөнх болчихоод олонхи шиг ааш араншин гаргаад байгаагаа өөрсдөөсөө буруугаа хай л даа. Бид олонхи энэ монголын төрийг бүрэн бүтэн байлгах ёстой. Дэлхий нийт, монголын ард түмэн биднийг харж байна. Тэгээд хэн нь монголын төрийг гацаагаад байгаа нь тодорхой байна шүү дээ. 

С.Баярцогт сайдыг хувьдаа би дэмжиж байгаа. Олон жил парламентад сонгогдсон төрийн туршлагатай. За С.Баярцогт сайдыг ярихын бол сайн ч байна, саар ч байна. Сав сайнтай муутай дүүрдэг. Оюу толгойн гэрээ ярихын бол ярих юм бас бий. Өнөөдөр бид 51 хувь хүргэнэ гээд яриад сууж байгаа. Анх 34 хувьтай гэрээ хийгээгүй бол бид өнөөдөр бид 51 хувь гээд ярьж суух тийм зүйл байхгүй. Харин зүгээр С.Баярцогт сайдад би захих зүйл байна. Тэр 57 дугаар тогтоол байгаа. Их Хурлын дэд даргаар би таныг сонгогдоно гэж найдаж байна. Сонгогдсоныхоо дараа 57 дугаар тогтоолыг та хэрэгжүүлэхийн төлөө энэ Монгол Улсын Их Хурлыг тэр 17 хувийн төлөө ажиллуулах ёстой гэдэг би хувьдаа танаас бас хүсч байна. 

За төрийн ой тогтоолт асуудал яригдаад байна даа. Энд бас тухайн үед та бүхэн төрийг 3 сараар нь гацааж байсан, тухайн үед та бүхэн Засгийн газраа байгуулахдаа бусад намуудтай зөвшилцөөгүй энэ бүх зүйлийг чинь санаж байгаа, мэдэж байгаа, харж байсан гишүүд бас байж байна шүү дээ. Тэгэхээр бид, би та бүхний туулсан юмыг чинь эргүүлээд сануулж байна. Монголын төрийг гацаахаа боль. Цөөнх болсон, та бүхэн муу дүн авсан. Ц.Нямдорж сайд аа, танай нам сонгуулиар муу дүн авсан. Манай сайдууд бүгдээрээ байж байна. Энэ өөр нам. Өөр намын дотоод асуудал, одоо орж ирнэ. 

З.Энхболд: - За гишүүд нэр дэвшигчийн талаар үг хэлж дууслаа. Одоо хуульд заасны дагуу нэр дэвшигчийн талаар ил санал хураалт явуулна. Санал хураалтын томъёолол та бүхэнд уншиж өгье.

Улсын Их Хурлын гишүүн Сангажавын Баярцогтыг Улсын Их Хурлын дэд даргаар сонгохыг дэмжье гэсэн саналаар санал хураалт явуулъя. Санал хураалт явагдаж байна гишүүд ээ, кноп руугаа анхаараарай.

Санал хураалтад 61 гишүүн оролцож, зөвшөөрсөн 51 гишүүн, 83,6 хувиар санал дэмжигдлээ.

Одоо Монгол Улсын Их Хурлын дэд даргыг сонгох тухай Улсын Их Хурлын тогтоолын төслийг уншиж танилцуулъя.

Монгол Улсын Их Хурлын дэд даргыг сонгох тухай Монгол Улсын Үндсэн хуулийн 24 дүгээр зүйлийн 1 дэх хэсэг, Монгол Улсын Их Хурлын тухай хуулийн 12 дугаар зүйлийн 12.1; 12.2 дахь хэсэг, 14 дүгээр зүйлийн 3.2 дахь заалт санал хураалтын дүнг үндэслэн Монгол Улсын Их Хурлаас тогтоох нь:

3. Монгол Улсын Их Хурлын дэд даргаар Ардчилсан намын бүлгээс Улсын Их Хурлын гишүүн Сангажавын Баярцогтыг сонгосугай.

4. Энэ тогтоолыг батлагдсан өдрөөс нь эхлэн дагаж мөрдсүгэй.

Одоо эцсийн найруулга дээр саналтай гишүүд байна уу? Саналтай гишүүд байхгүй учраас эцсийн найруулгыг сонссонд тооцлоо. 

Монгол Улсын Их Хурлын дэд даргаар сонгогдсон Улсын Их Хурлын гишүүн Сангажавын Баярцогтод Их Хурлынхаа гишүүдээс болон хувиасаа баяр хүргэж ажлын амжилт, эрүүл энх, сайн сайхныг хүсч байна. /алга ташив/

Тогтоолоо батлуулж санал хураах ёстой юм байна шүү. Нэг санал хураалт. Одоо тогтоолоо батлах санал хураалт явуулъя. Санал хураалт явагдаж байна. 

Оролцсон 58, зөвшөөрсөн 51 гишүүн, 87,9 хувиар тогтоол батлагдаж байна. 

Энэ дараалал байхгүй юм бас хажуунаас хэлээд байна шүү. За дараагийн хэлэлцэх асуудалдаа оръё. Өргөдлийн байнгын хорооны даргыг сонгох асуудал байгаа.

Хоёр. Өргөдлийн байнгын хорооны даргыг сонгох тухай асуудал
Өргөдлийн байнгын хорооны санал, дүгнэлтийг Улсын Их Хурлын гишүүн Н.Батцэрэг танилцуулна. Н.Батцэрэг гишүүнийг  индэрт урьж байна.

Н.Батцэрэг: - Улсын Их Хурлын дарга аа, эрхэм гишүүд ээ,

Улсын Их Хурлын тухай хуулийн 22 дугаар зүйлийн 22.3, 22.4, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг баримтлан Байнгын хорооны даргад нэр дэвшүүлэх тухай асуудлыг Өргөдлийн байнгын хороо 2012 оны 8 дугаар сарын 17-ны өдрийн хуралдаанаараа хэлэлцээд Улсын Их Хурлын  гишүүн Р.Бурмааг Байнгын хорооны даргад нэр дэвшүүлж байна.

Улсын Их Хурлын Р.Бурмаа нь 1975 онд Нийслэлийн 10 жилийн 52 дугаар сургууль, 1982 онд БНБАУ-ын Софи хотын Техникийн их сургууль, 1987 онд МУИС-ийн Англи хэлний сургууль, 1992 онд Удирдлагын хөгжлийн институтыг Удирдлагын арга зүйч мэргэжлээр тус тус төгссөн. Удирдлагын ухааны магистр.

Р.Бурмаа нь 1997 оноос Сонгогчдын боловсрол төвийн тэргүүн, 2000-2006 онд Сонгуулийн ерөнхий  хорооны гишүүн, 2006-2008 онд Олон нийтийн радио телевизийн Үндэсний зөвлөлийн гишүүн, 2008 оноос Монгол Улсын Ерөнхийлөгчийн орон тооны бус зөвлөх, Авлигатай тэмцэх газрын дэргэдэх олон нийтийн зөвлөлийн гишүүн, 2012 оноос Монгол Улсын Их Хурлын гишүүнээр сонгогдон ажиллаж байна. 

Р.Бурмаа нь төрийн албаны дадлага, туршлагатай тул Байнгын хорооны даргын үүрэгт ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно.

Улсын Их Хурлын эрхэм гишүүд ээ,

Улсын Их Хурлын гишүүн Р.Бурмааг Өргөдлийн байнгын хорооны даргад нэр дэвшүүлсэн талаарх тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

З.Энхболд: - За одоо нэр дэвшигчээс асуулт асууж, үг хэлж болно. Нэр дэвшигчээс асуулттай гишүүд байна уу? Кнопоо дарж болно. Асуулттай гишүүд алга байна. Нэр дэвшигчийн талаар үг хэлэх гишүүд байна уу? Үг хэлэх гишүүд алга байна. Дэгийн дагуу санал хураалт явуулна. Өргөдлийн байнгын хорооны даргад нэр дэвшигч Улсын Их Хурлын гишүүн Р.Бурмааг дэмжье гэсэн саналаар санал хураалт явуулъя. Санал хураалт явагдаж байна.

58 гишүүн оролцож, зөвшөөрсөн 55 гишүүн, 94,8 хувийн саналаар тогтоол дэмжигдэж байна. 

Дэгийн тухай хуулийн 15.2-т “Олонхийн санал авсан нэр дэвшигчийг Байнгын хорооны даргаар сонгох тухай тогтоол батлагдсан тооцно” гэж заасан байдаг тул санал хураалт явуулахгүй. Тогтоолоо унших юм байна, санал хураалт явуулахгүйгээр. 

Өргөдлийн байнгын хорооны даргыг сонгох тухай Монгол Улсын Их Хурлын тогтоол: Монгол Улсын Их Хурлын тухай хуулийн 22 дугаар зүйлийн 22.3, 22.4 хэсэг, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1, 15.2 дахь хэсгийг үндэслэн Монгол Улсын Их Хурлаас тогтоох нь: Өргөдлийн байнгын хорооны даргаар Раднаагийн Бурмааг сонгосугай. Хоёр энэ тогтоолыг баталсан өдрөөс  нь эхлэн дагаж мөрдсүгэй. За Байнгын хорооны даргаар сонгогдсон Улсын Их Хурлын гишүүн Раднаагийн Бурмаад гишүүдээ төлөөлөөд болон хувиасаа баяр хүргэж, эрүүл энх, аз жаргал ажлын амжилт хүсье. Саяын баталсан тогтоолын эцсийн найруулгыг сонсъё, саналтай гишүүд байна уу? Саналтай гишүүд байхгүй байна. Эцсийн найруулгыг сонссонд тооцлоо. 

Одоо хэлэлцэх асуудлынхаа гурав руу оръё. Улсын Их Хурлын дэд дарга С.Баярцогтыг суудалдаа суухыг урьж байна.

Гурав. Монгол Улсын Засгийн газрын тухай хуульд өөрчлөлт оруулах тухай хуулийн болон дагалдах бусад хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл (эцсийн хэлэлцүүлэг)

Гуравдугаар асуудал Төрийн байгуулалтын байнгын хороо Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл, холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг явуулсан байгаа. Одоо Төрийн байгуулалтын байнгын хорооны танилцуулгыг Байнгын хорооны дарга А.Бакей гишүүн танилцуулна. А.Бакей гишүүнийг индэрт урьж байна. 

А.Бакей: - Улсын Их Хурлын дарга, эрхэм гишүүд ээ,

Монгол Улсын Их Хурал 2012 оны 8 дугаар сарын 16-ны өдрийн нэгдсэн хуралдаанаараа Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн за би энийг танилцуулчих уу дарга аа? Анхны хэлэлцүүлгийг хийж эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

З.Энхболд: - Заал чимээгүй болъё, индэрт 

А.Бакей: - Би одоо уншихад хэцүү байна.

З.Энхболд: - Байнгын хорооны санал, дүгнэлт уншиж байгаа гишүүнд уншихад хэцүү байна. Яриагаа дор бүрнээ аядъя.

А.Бакей: - Төрийн байгуулалтын байнгын хороо 2012 оны 8 дугаар сарын 17-ны  өдрийн хуралдаанаараа дээрх хууль тогтоолын төслүүдийг эцсийн хэлэлцүүлэгт бэлтгэж Монгол Улсын Их Хурлын чуулганы хуралдааны дэгийн тухай хуулийн 23.1.1-д заасны дагуу анхны хэлэлцүүлгээр дэмжигдсэн саналуудыг төсөлд нэмж тусгасан эцсийн хувилбарын төсөл болон дараах танилцуулгыг нэгдсэн хуралдаанд оруулж байна.

1. Ерөнхий сайдын эрхлэх асуудлын хүрээнээс төрийн болон орон нутгийн өмчийн хөрөнгөөр бараа ажил үйлчилгээ худалдан авах ажиллагааг хасч, жендэрийн хөгжлийн асуудлыг нэмэх; Шадар сайдын эрхлэх асуудлыг хүрээнээс чөлөөт бүсийн хөгжлийн асуудлыг хасч, төрийн болон орон нутгийн өмчийн хөрөнгөөр бараа ажил үйлчилгээ худалдан авах ажиллагаа, оюуны өмч, патент зохиогчийн өмч эрхийн асуудлыг нэмэх; уул уурхайн сайдын эрхлэх асуудлын хүрээнээс түлшний хангамж, нөөцийн бодлого, зохицуулалтыг хасч, Эрчим хүчний сайдын эрхлэх асуудлын хүрээнд түлш /эрчим хүчний нүүрс/-ний хангамж, нөөцийн бодлого зохицуулалтыг нэмэх; Эдийн засгийн хөгжлийн сайдын эрхлэх асуудлын хүрээнд чөлөөт бүсийн хөгжлийн асуудал, концесс, төр, хувийн хэвшлийн түншлэлийн бодлого, төсвийн хөрөнгө оруулалтын санхүүжилтийн бодлогыг нэмэх; Хууль зүйн сайдын эрхлэх асуудлын хүрээнээс оюуны өмч, патент зохиогчийн эрхийн асуудлыг хасах; Хүн амын хөгжил, нийгмийн хамгааллын сайдын эрхлэх хүрээнээс жендерийн хөгжлийн асуудлыг хасч, Хөгжлийн бэрхшээлтэй иргэдийн хөгжлийн асуудлыг нэмэх; Гадаад харилцааны сайдын эрхлэх асуудлын хүрээнд гадаад сурталчилгаа, Байгаль орчин, ногоон хөгжлийн сайдын эрхлэх асуудлын хүрээнд ногоон хөгжлийн бодлого, Сангийн сайдын эрхлэх асуудлын хүрээнд төрийн болон орон нутгийн өмчийн хөрөнгөөр бараа ажил үйлчилгээ худалдан авах үйл ажиллагаа гэж нэмэх саналуудыг тус тус төсөвт тусгалаа.

Энэхүү дэмжигдсэн саналтай холбогдуулан Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолд холбогдох өөрчлөлтийг хийсэн болно.

Түүнчлэн хуулийн төслийн Уул уурхайн сайдын эрхлэх асуудлын хүрээн дэх “-газрын тосны талаарх бодлого;” гэснийг “-газрын тос, газрын тосны бүтээгдэхүүн болон түүний нөөцийн талаарх бодлого;” гэж , Ерөнхий сайдын эрхлэх асуудлын хүрээн дэх “-газрын зохион байгуулалтын бодлого;” гэснийг “-газрын зохион байгуулалт болон усны нэгдсэн бодлого;” гэж, “улсын хөгжлийн бодлого” гэснийг “улсын тогтвортой хөгжлийн бодлого” гэж, Хүн амын хөгжил, нийгмийн хамгааллын сайдын эрхлэх асуудлын хүрээн дэх “-хүүхэд, залуучууд, эмэгтэйчүүд болон ахмадын хөгжлийн асуудал” гэснийг “-хүүхэд, залуучууд, эмэгтэйчүүд, ахмадын болон гэр бүлийн хөгжлийн асуудал” гэж, Барилга, хот байгуулалтын сайдын эрхлэх асуудлын хүрээн дэх “-геодези, зураг зүйн асуудал” гэснийг “газрын харилцаа, геодези, зураг зүйн асуудал” гэж тус тус өөрчилсөн болно.

Хоёр. Монгол Улсын Их Хурлын чуулганы хуралдааны дэгийн тухай хуулийн 23.2.2-т заасны дагуу анхны хэлэлцүүлгээр дэмжигдсэн саналтай холбогдуулан холбогдох бусад хуульд нэмэлт, өөрчлөлт оруулах хуулийн уялдаа холбоог хангах, түүнчлэн хуулийн төслүүдийн хоорондын зөрчлийг арилгах үүднээс зарим хуульд нэмэлт, өөрчлөлт оруулах талаар зарчмын зөрүүтэй саналуудыг нэгдсэн хуралдаанд санал хураалган шийдвэрлүүлэхээр оруулж байна. 

Эдгээр нь зарим төрийн захиргааны байгууллагыг төрийн захиргааны төв байгууллагад нэгтгэсэн, мөн зарим яамдын нэрийг өөрчилсөнтэй холбогдуулан гаргасан саналууд болно.

Улсын Их Хурлын эрхэм гишүүд ээ,

Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл болон холбогдох бусад хуульд нэмэлт, өөрчлөлт оруулах тухай хууль, тогтоолын төслүүдийн эцсийн хэлэлцүүлгийг хийж, баталж өгөхийг Та бүхнээс хүсье.

Анхаарал тавьсанд баярлалаа.

З.Энхболд: - А.Бакей гишүүнд баярлалаа. Байнгын хорооны танилцуулгатай холбогдуулан асуулттай гишүүд байна уу? Асуулттай гишүүд алга байна. Одоо зарчмын зөрүүтэй саналуудаар санал хураая. Санал тус бүрээр санал хураалт явуулна. 

Төрийн байгуулалтын байнгын хорооноос гаргасан зарчмын зөрүүтэй саналын томъёолол дэмжсэн саналууд байна. Санал байхгүй юм уу тийм ээ, энэ найруулгын санал юм уу? Санал хураана гэж байна даа. Одоо энэ та нарт тарааж өгсөн байна уу? 18 санал байгаа юм байна. 

Соёлын тухай хуульд өөрчлөлт оруулах тухай хуулийн төслийн талаарх саналын томъёолол
1.Төслийн 1 дүгээр зүйлээр өөрчлөн найруулж байгаа 13 дугаар зүйлийн 1 дэх хэсгийн 11 дэх заалтын “ном, хэвлэл” гэснийг хасах; гэж байна. Энэ саналаар санал хураалт явуулъя. Санал хураалт явагдаж байна. 

Нийт оролцсон гишүүд 56, зөвшөөрсөн 42 гишүүн, 75,0 хувийн саналаар уг санал дэмжигдлээ.

Усны тухай хуульд нэмэлт, өөрчлөлт оруулах тухай хуулийн төслийн талаарх саналын томъёолол
1. Төслийн 2 дугаар зүйлд “5 дугаар зүйлийн 5.5 дахь хэсэг, 11 дүгээр зүйлийн 11.1.4 дэх заалт, 18 дугаар зүйлийн 18.1.5 дахь заалт, 24 дүгээр зүйлийн 24.2 дахь хэсэг, 28 дугаар зүйлийн 28.4, 28.15 дахь хэсэг” гэж нэмэх санал хураалт явуулъя. Санал хураалт явагдаж байна.
Санал хураалтад 57 гишүүн оролцож, зөвшөөрсөн 45 гишүүн, 78,9 хувийн дэмжлэгтэйгээр энэ санал батлагдаж байна.

Төмөр замын тээврийн тухай хуульд нэмэлт, өөрчлөлт оруулах тухай хуулийн төслийн талаарх саналын томъёолол
2. Төслийн дугаар зүйлд 17 дугаар зүйлийн 17.2 дахь хэсэг, 25 дугаар зүйлийн 25.4 дэх хэсэг, 27 дугаар зүйлийн 27.8 дахь хэсэг, 27.10 дахь хэсэг гэж тус тус нэмэх саналыг Төрийн байгуулалтын байнгын хороо дэмжсэн байна. Санал хураалт явагдаж байна.

Санал хураалтад 57 гишүүн оролцож, зөвшөөрсөн 46 гишүүн, 80,7 хувийн саналаар уг санал дэмжигдлээ.

Биеийн тамир, спортын тухай хуульд нэмэлт, өөрчлөлт оруулах тухайн хуулийн төслийн талаарх саналын томъёолол
3. Төслийн 4 дүгээр зүйлийн “хуулийн” гэсний дараа “5 дугаар зүйлийн 5.1 дэх хэсгийн “болон” гэсний өмнөх “төрийн захиргааны байгууллага” гэснийг, гэж нэмэх гэж байна. Санал хураалт явуулъя.

Санал хураалт 57 гишүүн оролцож, зөвшөөрсөн 42 гишүүн, 73,7 хувийн саналаар энэ санал дэмжигдэж байна.

Хувийн хамгаалалтын тухай хуульд өөрчлөлт оруулах тухай хуулийн төслийн талаарх саналын томъёолол 

4. Төсөлд Хувийн хамгаалалтын тухай хуулийн 10 дугаар зүйлийн 10.1 дэх хэсгээс “соёл” гэснийг хасах тухай зүйл шинээр нэмэх санал хураалт явагдаж байна. 

Санал хураалтад 57 гишүүн оролцож, зөвшөөрсөн 44 гишүүн, 77,2 хувийн саналаар уг санал дэмжигдэж байна. 

Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийн талаарх саналын томъёолол
5. Төслийн 1 дүгээр зүйлд “хуулийн” гэсний дараа “104 дүгээр зүйлийн 104.3 дахь хэсэг,” гэж нэмэх санал хураалт явуулъя. Санал хураалт явагдаж байна.

Санал хураалтад 57 гишүүн оролцож, зөвшөөрсөн 44 гишүүн, 77,2  хувийн саналаар санал дэмжигдэж байна.

Дараагийн хуудас нь редакци уу? Нэг нэгээр  нь унших уу бөөнөөр нь унших уу? Нэг нэгээр нь санал хураах уу? За одоо Зарим хуульд нэмэлт, өөрчлөлт оруулах талаарх санал 7  гээд мөн биз дээ тийм ээ, нэг нэгээр нь санал хураах юм байна. За одоо 7 дугаар санал дээр явж байна.

  Зарим хуульд нэмэлт, өөрчлөлт оруулах талаарх санал
6.  Инновацийн тухай хуулийн  7 дугаар зүйлийн гарчиг, 7.1, 10.1.1, 13.4, 13.8, 13.15, 14.3, 15.2, 20.3.1, 20.3.2, 27.6 дахь хэсэг, заалтуудад заасан “үндэсний хөгжил, шинэтгэлийн асуудал эрхэлсэн төрийн захиргааны байгууллага” гэснийг тус тус “үндэсний хөгжил, шинэтгэлийн асуудал эрхэлсэн төрийн захиргааны төв байгууллага” гэж өөрчлөх саналаар санал  хураалт явуулъя. Санал хураалт эхэлж байна.
Санал хураалтад 57 гишүүн оролцож, зөвшөөрсөн 43 гишүүн, 75,4 хувийн саналаар энэ санал дэмжигдлээ. 

7. Засгийн газрын тусгай сангийн тухай хуулийн 26.7 дахь хэсгийн “Хууль зүй, дотоод хэргийн асуудал эрхэлсэн Засгийн газрын гишүүн” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх санал хураалт явуулъя. 
Санал хураалтад 57 гишүүн оролцож, зөвшөөрсөн 42 гишүүн, 73,7 хувийн саналаар уг санал дэмжигдлээ.

8. Жолоочийн даатгалын тухай хуулийн 8.3, 19.8 дахь хэсэгт заасан “дотоод хэргийн асуудал эрхэлсэн Засгийн газрын гишүүн” гэснийг “хууль зүйн асуудал эрхэлсэн Засгийн газрын гишүүн” гэж өөрчлөх санал хураалт явуулъя. 

Санал хураалтад 57 гишүүн оролцож, зөвшөөрсөн 40  гишүүн, 70,2 хувийн саналаар уг санал дэмжигдлээ.

9.  Хүн худалдаалахтай тэмцэх тухай хуулийн 5.2, 6.2, 12.2, 16.2, 16.5 дахь хэсгийн “хууль зүй, дотоод хэргийн асуудал эрхэлсэн төрийн захиргааны төв байгууллага” гэснийг “хууль зүйн асуудал эрхэлсэн төрийн захиргааны төв байгууллага” гэж өөрчлөх санал хураалт явуулъя.

Санал хураалтад 57 гишүүн оролцож, зөвшөөрсөн 39 гишүүн, 68,4 хувийн саналаар санал дэмжигдэж байна.

10. Улсын Их Хурлын 2012 оны 34 дүгээр тогтоолоор баталсан “Төрөөс өндөр технологийн талаар баримтлах бодлого”-ын 5.7 дахь заалтын “төрийн захиргааны” гэсний дараа “төв” гэж нэмэх санал хураалт явуулъя.

Санал хураалтад 57 гишүүн оролцож, зөвшөөрсөн 41 гишүүн, 71,9 хувийн саналаар уг санал дэмжигдлээ. 

11.  Концессын тухай хуулийн 6.2, 6.3 дахь хэсэг, 25.1.1 дэх заалтын “Төрийн өмчийн асуудал эрхэлсэн төрийн захиргааны байгууллага”, 18 дугаар зүйлийн 18.2 дахь хэсгийн “төлөвлөлтийн асуудал эрхэлсэн төрийн захиргааны байгууллага” гэснийг тус тус “Эдийн засаг, хөгжлийн бодлогын асуудал эрхэлсэн төрийн захиргааны төв байгууллага” гэж өөрчлөх санал хураалтыг явуулъя. 

Санал хураалтад 57 гишүүн оролцож, зөвшөөрсөн 42 гишүүн, 73,7 хувийн саналаар уг санал дэмжигдлээ.

12. Мэдээллийн ил тод байдал ба мэдээлэл авах эрхийн тухай хуулийн 9.2 дахь хэсгийн “Төрийн өмчийн асуудал эрхэлсэн төрийн захиргааны байгууллага” гэснийг “Эдийн засгийн хөгжлийн асуудал эрхэлсэн төрийн захиргааны төв байгууллага” гэж өөрчлөх санал хураалт эхлүүлье.

Санал хураалтад 56 гишүүн оролцож, зөвшөөрсөн 40 гишүүн, 70,2 хувийн саналаар уг санал  дэмжигдэж байна.

13. Чөлөөт бүсийн тухай хуулийн 6.2, 6.3, 7.3 дахь хэсгийн “Ерөнхий” гэснийг “эдийн засаг, хөгжлийн” гэж өөрчлөх санал хураалт явуулъя. 

Санал хураалтад 56 гишүүн оролцож, зөвшөөрсөн 43 гишүүн, 76,8 хувийн саналаар уг санал дэмжигдэж байна.

14. Монгол Улсын Их Хурлын чуулганы хуралдааны дэгийн тухай хуулийн 25.4.2 дахь заалтын “санхүү, төсвийн” гэсний өмнө “эдийн засгийн хөгжлийн” гэж нэмэх санал хураалт явуулъя. 
Санал хураалтад 56 гишүүн оролцож, зөвшөөрсөн 40 гишүүн, 71,4 хувийн саналаар уг санал дэмжигдэж байна.

15. Төрийн хувийн хэвшлийн түншлэлийн талаар төрөөс баримтлах бодлого батлах тухай Улсын Их Хурлын 2009 оны 64 дүгээр тогтоолын хавсралтын 7.1 дэх заалтын “төрийн өмчийн асуудал эрхэлсэн төрийн захиргааны байгууллага” гэснийг “эдийн засгийн хөгжлийн асуудал эрхэлсэн төрийн захиргааны төв байгууллага” гэж өөрчлөх санал хураалт явуулъя. Санал хураалт явагдаж байна.

Санал хураалтад 56 гишүүн оролцож, зөвшөөрсөн 36 гишүүн, 64,3 хувийн саналаар уг санал дэмжигдэж байна.

16. Монгол Улсын хөгжлийн банкны тухай хуулийн 14.1 дэх хэсгийн “Төлөөлөн удирдах зөвлөл болон” гэсний дараа “эдийн засгийн хөгжлийн” гэж нэмэх, 23.1 дэх хэсгийн “санхүү, төсвийг” гэснийг “эдийн засгийн хөгжлийн” гэж өөрчлөх санал хураалтыг явуулъя.

Санал хураалтад 55 гишүүн оролцож, зөвшөөрсөн 42 гишүүн, 76,4 хувийн саналаар уг санал дэмжигдлээ.

17. Төсвийн тогтвортой байдлын тухай хуулийн 17.1 дэх хэсгийн “санхүү төсвийн гэсний өмнө ”эдийн засгийн хөгжлийн” гэж нэмэх санал хураалт явуулъя. 

Санал хураалтад 54 гишүүн оролцож, 39 гишүүн зөвшөөрч, 72,2 хувийн саналаар уг санал дэмжигдэж байна.

Одоо санал хураалт дууссан. Зарчмын зөрүүтэй саналаар санал хурааж дууслаа. Төслүүдийг батлах санал хураалт явуулъя.

1. Монгол Улсын Засгийн газрын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Хуралдаанд  55 гишүүн оролцож, зөвшөөрсөн 38 гишүүн, 69,1 хувийн саналаар уг санал дэмжигдлээ. Дараагийн санал хураалт.

2. Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төслийг баталъя гэсэн санал хураалт явуулъя. 

Санал хураалтад 55 гишүүн оролцож, зөвшөөрсөн 41 гишүүн, 74,5 хувийн саналаар уг санал батлагдаж байна. 

3. Засгийн газрын агентлагийн эрх зүйн байдлын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 41 гишүүн, 75,9 хувийн саналаар уг санал дэмжигдлээ.

4. Төсвийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. Санал хураалт эхэлж байна.

Санал хураалтад 54 гишүүн оролцож, зөвшөөрсөн 41 гишүүн, 75,9 хувийн саналаар уг санал дэмжигдлээ.

5. Автотээврийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 43 гишүүн, 79,6 хувийн саналаар батлагдаж байна.

6. Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.
Санал хураалтад 54 гишүүн оролцож, зөвшөөрсөн 41, 75,9 хувийн саналаар  батлагдаж байна.

7. Соёлын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.
Санал хураалтад 55 гишүүн оролцож, зөвшөөрсөн 44 гишүүн, 80,0 хувийн саналаар санал дэмжигдэж байна.

8. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

Санал хураалтад 55 гишүүн оролцож, зөвшөөрсөн 40 гишүүн, 72,7 хувийн саналаар уг санал дэмжигдэж байна.
9. Эрчим хүчний тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

Санал хураалтад 56 гишүүн оролцож, зөвшөөрсөн 41 гишүүн, 73,2 хувийн саналаар санал дэмжигдэж байна.

10. Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

Санал хураалтад 54 гишүүн оролцож, зөвшөөрсөн 37 гишүүн, 68,5 хувийн саналаар санал дэмжигдэж байна.

11. Эрүүл мэндийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 43 гишүүн, 79,6 хувийн саналаар санал дэмжигдэж байна. 

12. Ойн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 42 гишүүн, 77,8 хувийн саналаар уг санал дэмжигдэж байна.

13. Усны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 41 гишүүн, 74,5 хувийн саналаар уг санал дэмжигдлээ. 

14. Хөдөлмөрийн тухай хуульд өөрчлөлт оруулах хуулийн төслийг баталъя гэсэн санал хураая.

Санал хураалтад 55 гишүүн оролцож, зөвшөөрсөн 44 гишүүн, 80,0 хувийн саналаар уг санал дэмжигдлээ.
15. Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалтад 55 гишүүн оролцож, зөвшөөрсөн 42 гишүүн, 76,4 хувийн саналаар уг санал дэмжигдэж байна.

16. Мэргэжлийн боловсрол сургалтын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалтад 54 гишүүн оролцож, зөвшөөрсөн 39 гишүүн, 72,2 хувийн саналаар санал дэмжигдэж байна. 

17. Төмөр замын тээврийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 37 гишүүн, 68,5  хувийн саналаар санал дэмжигдэж байна.
18. Жижиг, дунд үйлдвэрийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 43 гишүүн, 79,6 хувийн саналаар уг хууль батлагдаж байна.

19. Биеийн тамир, спортын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 41 гишүүн, 74,5 хувийн саналаар батлагдаж байна.

20. Бүсчилсэн хөгжлийн удирдлага, зохицуулалтын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 43 гишүүн, 78,2 хувийн саналаар санал дэмжигдэж байна.
21. Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай хуульд нэмэлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 41 гишүүн, 75,9 хувийн саналаар дэмжигдэж байна.

22. Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслийг баталъя гэсэн санал  хураалт явуулъя.

Санал хураалтад 55 гишүүн оролцож, зөвшөөрсөн 39 гишүүн, 70,9 хувийн саналаар дэмжигдэж байна. 

23. Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг  баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 39 гишүүн, 70,9 хувийн саналаар батлагдаж байна.

24. Архидан согтуурахтай тэмцэх тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55  гишүүн оролцож, зөвшөөрсөн 40 гишүүн, 72,7 хувийн саналаар дэмжигдэж байна.

25. Гэр бүлийн хүчирхийлэлтэй тэмцэх тухай хуульд өөрчлөлт оруулах тухай хуулийн төслийг санал хураалт явуулъя. 

Санал хураалтад 55 гишүүн оролцож, зөвшөөрсөн 41 гишүүн, 74,5 хувийн саналаар дэмжигдэж байна.

26. Замын-Үүд эдийн засгийн чөлөөт бүсийн эрх зүйн байдлын тухай хуульд өөрчлөлт оруулах тухай хуулийн төслийг баталъя гэсэн санал  хураалт явуулъя.

Санал хураалтад 55 гишүүн оролцож, зөвшөөрсөн 36 гишүүн, 65,5 хувийн саналаар санал дэмжигдэж байна. 

27. Хувийн хамгаалалтын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. 

Санал хураалтад 55 гишүүн оролцож, зөвшөөрсөн 38 гишүүн, 69,1 хувийн саналаар дэмжигдэж байна. 

28. Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 41 гишүүн, 74,5 хувийн саналаар дэмжигдэж байна.

29. Инновацийн тухай хуульд нэмэлт оруулах тухай хуулийн төслийг баталъя гэсэн санал  хураалт явуулъя.

Санал хураалтад 55 гишүүн оролцож, зөвшөөрсөн 37 гишүүн, 67,3 хувийн саналаар санал дэмжигдэж байна.

30. Засгийн газрын тусгай сангийн тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 40 гишүүн, 72,5 хувийн саналаар батлагдаж байна.

31. Жолоочийн даатгалын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 41 гишүүн, 74,5 хувийн саналаар дэмжигдэж байна.

32. Хүн худалдаалахтай тэмцэх тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 39 гишүүн, 70,9 хувийн саналаар батлагдаж байна.

33. Төрөөс өндөр технологийн аж үйлдвэрийн талаар баримтлах бодлого батлах тухай Улсын Их Хурлын 2010 оны 34 дүгээр тогтоолд өөрчлөлт оруулах тухай Улсын Их Хурлын тогтоолын төслийг баталъя гэсэн санал  хураалт явуулъя.

Санал хураалтад 55 гишүүн оролцож, зөвшөөрсөн 40 гишүүн, 72,5 хувийн саналаар батлагдаж байна. 

34.  Концессын тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 55 гишүүн оролцож, зөвшөөрсөн 40 гишүүн, 72,5 хувийн саналаар батлагдаж байна.

35. Мэдээллийн ил тод байдал ба мэдээлэл авах эрхийн тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 4 гишүүн, 77,8 хувийн саналаар батлагдаж байна.

36. Чөлөөт бүсийн тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 41 гишүүн, 75,9 хувийн саналаар батлагдаж байна.

37. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 39 гишүүн, 72,2 хувийн саналаар батлагдаж байна.

38. Монгол Улсын хөгжлийн банкны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 35 гишүүн, 64,8 хувийн саналаар батлагдаж байна.

39. Төсвийн тогтвортой байдлын тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалтад 54 гишүүн оролцож, зөвшөөрсөн 37 гишүүн, 68,5 хувийн саналаар батлагдаж байна.

40. Тогтоолын хавсралтад өөрчлөлт оруулах тухай Улсын Их Хурлын тогтоолын төслийг баталъя гэсэн санал хураалт явуулъя.

Санал хураалтад 54 гишүүн оролцож, зөвшөөрсөн 36 гишүүн, 66,7 хувийн саналаар уг төсөл батлагдаж байна.

Засгийн газрын бүтэц, зохион байгуулалттай холбогдуулан эдгээр хуулиудад нэмэлт, өөрчлөлт орууллаа. Хууль тогтоомжийн уялдаа холбоог хангах үүднээс Засгийн газар шаардлагатай бол холбогдох хуульд өөрчлөлт оруулах асуудлыг анхааралдаа авахыг протоколд тэмдэглэе. Саяын өнөөдрийн батлагдсан бүх хууль батлагдсан өдрөөсөө эхэлж хүчин төгөлдөр болох юм байна. Дараагийн хэлэлцэх асуудалдаа оръё. Редакци гэж журамд байхгүй байна шүү дээ. Байгаа юу? Саяын батлагдсан хуулиудаар редакцийн саналтай гишүүд байна уу? Байхгүй бол редакци сонссоноор тооцлоо. Өнөөдөр цаг сунгаж хуралдаж байгаатай холбогдуулан хоол бэлдсэн байгаа гишүүд, одоо гарч хоол идчихээд буцаж орж ирээд сайд нар руугаа орох уу? Шууд үргэлжлүүлэх үү? За шууд үргэлжлүүлье гэдэг санал нь давамгайлж байна. Одоо дараагийн хэлэлцэх асуудалдаа оръё гишүүд ээ. Монгол улсын Үндсэн хуулийн, за чимээгээ, 39 дүгээр зүйлийн 3 дахь хэсэгт заасны дагуу Засгийн газрын гишүүдийг томилно.

Дөрөв. Засгийн газрын гишүүдийг томилох тухай асуудал
Ийнхүү хүн тус бүрээр хэлэлцэхдээ Улсын Их Хурлын чуулганы хуралдааны дэгийн тухай хуулийн 37.5-37.9-д заасан журмаар хэлэлцэнэ. Одоо Засгийн газрын гишүүдийг томилуулах саналаа Монгол Улсын Ерөнхий сайд Норовын Алтанхуяг танилцуулна. Ерөнхий сайдыг индэрт урьж байна.

Н.Алтанхуяг: - Улсын Их Хурлын эрхэм гишүүд ээ, 

Монгол Улсын Засгийн газрын бүтэц, бүрэлдэхүүний тухай хууль өчигдөр батлагдаж, энэний дагуу Монгол Улсын Ерөнхий сайдын хувьд Монгол Улсын Засгийн газрын гишүүнээр томилуулах хүмүүсийг Монгол Улсын Ерөнхийлөгчид танилцуулж, Улсын Их Хуралд өргөн мэдүүлж, өнөөдөр Байнгын хороодын хуралдаанаар холбогдох Байнгын хорооны хуралдаанаар орж, одоо Улсын Их Хурлын гишүүд та бүхэнд Улсын Их Хурлын чуулган дээр танилцуулах гэж байна. 

Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар Улсын Их Хурлын гишүүн Чимэдийн Сайханбилэгийг томилуулахаар танилцуулж байна. 

Ч.Сайханбилэг нь 1969 онд төрсөн. ОХУ-ын Хүмүүнлэгийн Их Сургуулийг төгссөн, МУИС-ийн Хууль зүйн сургуулийг эрх зүйч мэргэжлээр дүүргэсэн. АНУ-ын Жорж Вашингтоны их сургуульд хуульч, эрх зүйч мэргэжлээр магистрын зэргийг хамгаалсан.
За би ажилласан байдлыг танилцуулъя. Монголын Залуучуудын Холбоонд анх ажилтнаар ажиллаж эхэлсэн, дараа нь Нарийн бичгийн дарга улмаар Монголын Залуучуудын Холбооны Ерөнхийлөгчөөр ажилласан. 1998-1999 онд Гэгээрлийн сайдаар бас ажилласан. Хууль зүйн E&T товчоонд бас захирлын албыг хашсан, Монгол Улсын Засгийн газрын Хэвлэл мэдээллийн албаны дарга, Засгийн газрын агентлаг болох  Мэдээлэл, харилцаа холбоо, технологийн газрын даргаар бас 4 жил ажилласан ийм хүн юм. Ерөнхийдөө өмнө бас Засгийн газрын гишүүнээр ажиллаж байсан. Улсын Их Хуралд 3 дахь удаагаа сонгогдоод байгаа ийм боловсон хүчин байна. Төрийн албанд 16 жил, улс төрийн албанд бол 8 жил ажиллаж байгаа. Ч.Сайханбилэгийг Монгол Улсын  Засгийн газрын гишүүн-Монгол Улсын сайд, Засгийн газрын Хэрэг эрхлэх газрын даргаар томилуулах болсон гол үндэслэл бол Шинэ Засгийн газрын хийх гэж байгаа, хэрэгжүүлэх гэж  байгаа шинэчлэл өөрчлөлтийн бодлогыг гардан хэрэгжүүлэх хүний нэг гэж үзсэн. Засгийн газрын Хэрэг эрхлэх газар дээр өөрчлөлт шинэчлэлтийн бодлогын нэлээн хүндийн төв ирнэ. Тэгэхээр энэ ажлыг хийх дадлага туршлагатай, мэдлэг боловсролтой, удирдан зохион байгуулах чадвартай, ажил хэрэгч, зүтгүү ийм олон нөхцөл бололцоог нь харж энэ ажлыг хийх чадах хүн гэж танилцуулж байгаа юм. Одоо ингээд нэг бүрчлэн яваад байх уу?

З.Энхболд: - Ерөнхий сайд аа, ингэх юм байна. Та танилцуулгаа нэгмөсөн хийгээд дараа нь Байнгын хорооны дарга тухайн сайдын талаар дүгнэлтээ хэлээд, тэрний дараа санал хураалт яваад, тэрний дараа дахиж Байнгын хороо нэг бүрчлэн гарч ирж хэлэлцүүлэг явах юм байна. 

Н.Алтанхуяг: - За

З.Энхболд: - Таны танилцуулга бол нэгдсэн явж болох юм байна.

Н.Алтанхуяг: - За Монгол Улсын Засгийн газрын гишүүн, Гадаад харилцааны сайдаар томилуулахаар Лувсанвандангийн Болдыг танилцуулж байна. Лувсанвандангийн Болд 1961 онд төрсөн. Герман Улсын Бернау хотын Үйлдвэрчний Эвлэлийн дээд сургуульд нийгэм судлаач мэргэжлээр суралцаж дүүргэсэн. За ажлынхаа гарааг Багануур дүүргийн Үйлдвэрчний Эвлэлийн зөвлөлд зааварлагчаас эхэлж ажилласан хүн байгаа. Дараа Монголын Үйлдвэрчний Эвлэлийн Төв Зөвлөлд зааварлагч, Монголын оюутны холбооны орлогч дарга, Монголын оюутны холбооны ерөнхий нарийн бичгийн дарга, 1990-1992 онд Ардын Их Хурлын депутат, мөн тэр үед Улсын Бага Хурлын гишүүнээр сонгогдож ажилласан. Мөн “Бодь интернэйшнл” группын ерөнхийлөгчөөр ажилласан. Засгийн газрын хэрэгжүүлэгч агентлаг болох Ашигт малтмалын хэрэг эрхлэх газрын даргаар бас 4 жил ажилласан. Өнгөрсөн жилд Батлан хамгаалахын сайдаар 4 жил ажилласан. Ингээд нэгтгээд үзэхийн бол Засгийн газрын гишүүнээр 4 жил ажилласан, Ардын Их Хурлын депутат, Улсын Бага Хурлын гишүүн, Улсын Их Хуралд 3 дахь удаагаа сонгогдоод байгаа ийм боловсон хүчин юм. Төрийн албанд 20 жил зүтгэж байна, улс төрийн албанд 10 жил ажиллаж байгаа. Л.Болдтой өнгөрсөн 4 жил би нэг Засгийн газарт хамтран ажиллаж байсан хүний хувьд Гадаад харилцааны салбарт хийх өөрчлөл, шинэчлэлтийг хийж чадах ийм боловсон хүч гэж үзсэн. Танхимын зарчмаар ажиллаад сурчихсан, мэдчихсэн, ажлын ихээхэн туршлагатай, чадвартай, зохион байгуулах авьяастай, ажил хэрэг чанарыг харгалзан үзэж Монгол Улсын газрын гишүүн, Гадаад харилцааны сайдаар томилуулахаар санал болгож байгаа юм. 

Хишигдэмбэрэлийн Тэмүүжинг Монгол Улсын Засгийн газрын гишүүн, Хууль зүйн сайдаар томилуулахаар танилцуулж байна. Хишигдэмбэрэлийн Тэмүүжин 1971 онд төрсөн. МУИС-ийн Хууль зүйн сургуулийг эрх зүйч мэргэжлээр төгссөн. Ажилласан байдлыг нь танилцуулбал МУИС-ийн Хууль зүйн сургуульд багш, судлаачаар ажилласан. Улсын Их Хурлын гишүүнээр 2 дахь удаагаа сонгогдон ажиллаж байгаа. 2003 оноос “Нээлттэй академи” бодлого, хууль зүйн судалгааны байгууллагын тэргүүнээр ажиллаж байгаа ийм хүн юм. Хишигдэмбэрэлийн Тэмүүжинг Хууль зүйн сайдаар томилуулах болсон гол үндэслэл бол Ардчилсан намын сонгуулийн мөрийн хөтөлбөр тухайлбал, “Монгол хүн 2020” хөтөлбөрийн эрх чөлөөт  монгол хүн буюу хууль зүйн салбарын шинэчлэлийн томоохон асуудлуудыг Х.Тэмүүжин гишүүн гардан зохион байгуулж хийсэн. Дээр нь манай хамтран ажиллаж байгаа “Шударга ёс” эвсэл, “Иргэний Зориг-Ногоон Нам”-ын хөтөлбөрт орсон хууль зүйн салбарын томоохон шинэчлэлийг амжилттай хэрэгжүүлж чадах мэдлэг боловсролтой, чадвартай, санаачилгатай ийм хүн, гишүүн гэж үзэж энэ Монгол Улсын Засгийн газрын гишүүн-Хууль зүйн сайдаар томилуулахаар танилцуулж байгаа юм. 

За дараа нь Монгол Улсын Засгийн газрын гишүүн, Барилга, хот байгуулалтын сайдаар Цэвэлмаагийн Баярсайханыг томилуулахаар танилцуулж байна. Цэвэлмаагийн Баярсайхан 1962 онд төрсөн. Москва хотын Эдийн засаг статистикийн дээд сургуульд Эдийн засагч, статистикч мэргэжлээр суралцаж төгссөн. МУИС-д эдийн засгийн магистрын зэргийг хамгаалсан. МУИС-ийн эдийн засгийн ухааны докторант ийм хүн юм. 

Би ажилласан байдлыг нь хэлье. Өмнөговь аймгаас ажлынхаа гарааг эхэлсэн, Өмнөговь аймгийн Ардын депутатуудын хурлын гүйцэтгэх захиргаанд мэргэжилтэн хийж ажлынхаа гарааг эхэлсэн байгаа. Дараа нь бол ахлах  мэргэжилтэн, Статистикийн товчооны дарга, улмаар хэлтсийн дарга болсон. Мөн Өмнөговь аймгийн тэргүүн дэд дарга, мөн Өмнөговь аймгийн даргын үүрэг гүйцэтгэгчээр, Өмнөговь аймгийн засаг даргын орлогчоор ажиллаж байсан хөдөө орон нутгийн төр засгийн байгууллагаас ажлынхаа гарааг эхэлсэн ийм гишүүн байгаа юм. Улсын Их Хуралд бол 4 дэх удаагаа сонгогдоод байгаа. энэ хоорондоо 2004-2006 онд Засгийн газрын гишүүн, Нийгмийн хамгаалал, хөдөлмөрийн сайдаар ажилласан. Улсын Их Хурлын Эдийн засгийн байнгын хорооны даргаар мөн ажиллаж байсан ийм туршлагатай, мэдлэгтэй, чадвартай ийм боловсон хүчин байгаа юм. Тийм учраас Цэвэлмаагийн Баярсайханг Монгол Улсын Засгийн газрын гишүүн, Барилга, хот байгуулалтын сайдаар томилуулахаар танилцуулж байна. Шинэ Засгийн газрын хийх бас нэг томоохон ажил бол барилга, хот байгуулалтын салбарт байгаа ялангуяа аймаг бүрийн төвийг хот болгон товхинуулах томоохон ажил бас Цэвэлмаагийн Баярсайхан гишүүнийг хүлээж байгаа юм.

Монгол Улсын Засгийн газрын гишүүн, Боловсрол, шинжлэх ухааны  сайдаар Лувсаннямын Гантөмөрийг томилуулахаар танилцуулж байна. Лувсаннямын Гантөмөр 1973 онд төрсөн. Япон улсын Дэньфа коллежид харилцаа холбооны инженер мэргэжлээр төгссөн, Япон улсын Нагаокагийн Техник, технологийн их сургуульд электроникийн инженер мэргэжлээр төгссөн.

Ажилласан байдлыг нь би танилцуулъя. “Сэтгэшгүй” трейд компанид дэд захирлаар ажиллаж байсан, Улсын Их Хуралд 3 дахь удаагаа сонгогдож байгаа. Энэ хоорондоо Улсын Их Хурлын Ёс зүйн дэд хорооны дарга, Улсын Их Хурлын Эдийн засгийн байнгын хорооны дарга, Улсын Их Хурал дахь Ардчилсан намын бүлгийн дэд даргаар ажиллаж ирсэн ийм боловсролтой, мэдлэгтэй, чадвартай, туршлага хуримтлуулсан харьцангуй залуу хүн байна. Боловсрол, шинжлэх ухааны салбарт хийх өөрчлөлт шинэчлэлтийг Лувсаннямын Гантөмөр хариуцан хийж чадах ийм зүтгэлтэй хүн гэж үзэж Монгол Улсын Засгийн газрын гишүүн-Боловсрол, шинжлэх ухааны сайдаар томилуулахаар танилцуулж байна. 

Монгол Улсын Засгийн газрын гишүүн, Батлан хамгаалахын сайдаар Дашдэмбэрэлийн Бат-Эрдэнийг томилуулахаар танилцуулж байна. Дашдэмбэрэлийн Бат-Эрдэнэ 1963 онд төрсөн. Уралын их сургуульд философич мэргэжлээр суралцаж төгссөн. ОХУ-ын Шинжлэх ухааны академийн дэргэдэх Удирдлагын дээд курст удирдлагын чиглэлээр, АНУ-ын Колорада  мужийн Боулдерийн эдийн засгийн институтад эдийн засгийн менежментийн чиглэлээр бас суралцсан. Философийн ухааны доктор ийм хүн.

Ажилласан байдлыг нь хэлье. Цэргийн нэгдсэн дээд сургуульд философийн багшаар ажилласан, арга зүйчээр ажилласан. “Ажнай” корпорацийн ерөнхийлөгчөөр ажилласан. Улсын Их Хуралд 2 удаагаа сонгогдож байгаа ийм хүн юм. Дашдэмбэрэлийн Бат-Эрдэнийг Монгол Улсын Засгийн газраас Батлан хамгаалах салбарт хийх шинэчлэлт, өөрчлөлтийг гардан хийх чадвартай, мэдлэгтэй, боловсролтой, туршлагатай ийм гишүүн гэж үзэж Монгол Улсын Засгийн газрын гишүүн-Батлан хамгаалахын сайдаар томилуулахаар танилцуулж байна. 

Монгол Улсын Засгийн газрын гишүүн, Соёл, спорт, аялал жуулчлалын сайдаар Цэдэвдамбын Оюунгэрэлийг томилуулахаар танилцуулж байна. Цэдэвдамбын Оюунгэрэл нь 1966 онд төрсөн. Свердловскийн Улс Ардын Аж Ахуйн дээд сургуулийг эдийн засагч мэргэжлээр төгссөн. Москвагийн Олон улсын бизнесийн дээд сургуульд бизнесийн удирдлагын мэргэжлээр дүүргэсэн, Стэнфордын Их Сургуульд олон улсын бодлого судлалын чиглэлээр магистрын зэргийг бол амжилттай хамгаалсан. Йелийн Их Сургуульд удирдлагын курст суралцаж төгссөн ийм хүн. 

Ажилласан байдлаас нь би танилцуулъя. Хөвсгөл аймгийн Материал техникийн хангамжийн удирдах газарт мэргэжилтнээр ажлынхаа гарааг эхэлсэн. Дараа нь Хөвсгөл аймгийн Хөдөлмөр, нийгэм хангамжийн хэлтсийн дарга болж дэвшсэн. Улсын нийгмийн даатгалын ерөнхий газарт мэргэжилтнээр ажилласан, Улсын Их Хурлын дэд даргын туслахаар ажилласан, Засгийн засгийн Хэрэг эрхлэх газарт Ерөнхий сайдын шадар туслахаар, зөвлөхөөр ажилласан, “Өү-Жи-И” компанид бас захирлаар ажилласан, Монгол Улсын Ерөнхийлөгчийн зөвлөхөөр бас ажилласан ийм хүн юм. Төрийн бус байгууллагын “Эрх чөлөө төв”-ийн гүйцэтгэх захирлаар мөн ажиллаж байсан, “Нутгийн шийдэл сан”, “Иргэдийн нөхөрлөл, хөгжлийн сан” зэрэг ТББ-уудыг толгойлон ажиллаж байсан. Цэдэвдамбын Оюунгэрэлийг Монгол Улсын гол брэнд болох гэж байгаа Соёл, спорт, аялал жуулчлалын салбарыг толгойлж  ажиллаж чадах мэдлэг, боловсрол, чадвар, туршлага бүх зүйл нь бүрдсэн хүн гэж үзэж  Монгол Улсын Засгийн газрын гишүүн, Соёл, спорт, аялал жуулчлалын сайдаар томилуулахаар танилцуулж байна. 

Монгол Улсын Засгийн газрын гишүүн, Зам, тээврийн сайдаар Амаржаргалын Гансүхийг томилуулахаар танилцуулж байна. Амаржаргалын Гансүх 1966 онд төрсөн. Монгол Улсын Их Сургуулийн Орос хэлний бэлтгэл, мөн сургуулийн Хууль зүйн сургуулийг бол эрх зүйч мэргэжлээр төгссөн. Мөн хуулийн магистр. 

Ажилласан байдлыг танилцуулъя. “Манлай” компанид ажиллаж байсан, Төрийн өмчийн хороонд хуулийн мэргэжилтэн хийж байсан, мөн Худалдаа хөгжлийн банкинд Тамгын газрын захирал, өмгөөлөгч, Америк-Монголын хамтарсан хуулийн компанид өмгөөлөгч, Төрийн өмчийн хороонд Хууль эрх зүйн газрын даргаар тус тус ажиллаж ирсэн.

Өнгөрсөн 4 жилийн хугацаанд бас бид нартай хамтраад Зам, тээвэр, барилга, хот байгуулалтын дэд сайдын ажлыг бол 4 жил хашсан ийм залуу юм. Тэгэхээр  энэ салбарыг бас мэддэг болсон, энэ салбарт нэлээн олон ажлуудыг хийж эхлүүлсэн энийгээ цааш нь гүйцээх мэдлэг, чадвар, дадал туршлагатай боловсон хүчин гэж үзэж Амаржаргалын Гансүхийг Монгол Улсын Засгийн газрын гишүүн-Зам, тээврийн сайдаар томилуулахаар танилцуулж байна. 

Монгол Улсын Засгийн газрын гишүүн, Уул уурхайн сайдаар Даваажавын Ганхуягийг томилуулахаар танилцуулж байна. Даваажавын Ганхуяг 1963 онд төрсөн. Улсын багшийн Физикийн факультетад сурч байгаад улмаар Япон улсын Киото хотын Политехникийн дээд сургуульд Хими технологийн инженерийн мэргэжлээр дүүргэсэн. Удирдлагын хөгжлийн институтад төрийн удирдлагын мэргэжлээр бас суралцаж дүүргэсэн, АНУ-ын Колорада мужийн Боулдер хотын Эдийн засгийн институтад эдийн засгийн чиглэлээр, Тайландын Олон улсын аялал жуулчлалын менежментийн институтад, Тайваны Их Сургуульд олон улсын худалдааны чиглэлээр бас тус тус суралцсан. 

За хийж байсан ажлаас нь танилцуулъя. “Говь” хувьцаат компанид технологичоор ажлынхаа гарааг эхэлсэн улмаар инженер, Ээрэх будах үйлдвэрийн даргаар дэвшиж ажилласан, зах зээлд орсноос  хойш “Бридж” группын дэд захирал, ерөнхийлөгчөөр ажиллаж байсан. 2004 оноос хойш 3 удаагаа Улсын Их Хурлын гишүүнээр сонгогдон ажиллаж байгаа. Энэ шинэ Засгийн газрын хариуцлагатай уул уурхайг бий болгох энэ шинэчлэлт өөрчлөлтийг хийж чадах тийм мэдлэгтэй, чадвартай, туршлагатай удирдан зохион байгуулах авьяастай, ажил хэрэгч ийм зүтгүү чанарыг нь үндэслэж Монгол Улсын Засгийн газрын гишүүн, Уул уурхайн сайдаар томилуулахаар танилцуулж байна. 

Монгол Улсын Засгийн газрын гишүүн, Үйлдвэр, хөдөө аж ахуйн сайдаар Халтмаагийн Баттулгыг томилуулахаар танилцуулж байна. Халтмаагийн Баттулга 1963 онд төрсөн. Дүрслэх урлагийн дунд сургуулийг дүүргэсэн, Урчуудын Эвлэлийн хороонд зураачаар ажлынхаа гарааг  эхэлсэн, самбо, жүдо бөхийн Улсын шигшээ багт тамирчин байсан, “Женко” компанийн ерөнхий захирал болон аж ахуй нэгжүүдэд захирал, гүйцэтгэх захирлуудын ажлыг бол хашиж байсан. 2004 оноос Улсын Их Хурлын гишүүнээр 3 дахь удаагаа сонгогдож байгаа, өнгөрсөн 4 жилд Зам, тээвэр, барилга, хот байгуулалтын сайдаар бас 4 жил ажилласан ийм туршлагатай, мэдлэг боловсролтой, маш их зүтгэж ажилладаг. Энэ чанарыг нь үндэслэн  Монгол Улсын Засгийн газрын гишүүн, Үйлдвэр, хөдөө аж ахуйн сайдаар томилуулахаар танилцуулж байна. 

Монгол Улсын Засгийн газрын гишүүн, Хөдөлмөрийн сайдаар Ядамсүрэнгийн Санжмятавыг томилуулахаар танилцуулж байна. Ядамсүрэнгийн Санжмятав 1960 онд төрсөн. Дархан хотын Политехникумд Уулын баяжуулалтын техникч, Хөдөө Аж Ахуйн Их Сургууль мал зүйч, Санхүү, Эдийн засгийн дээд сургуульд бизнесийн удирдлагын мэргэжлээр тус тус суралцаж дүүргэсэн. Хөдөө Аж Ахуйн Сургуульд магистрын зэрэг хамгаалсан.

За би ажилласан байдлыг нь хэлье. Эрдэнэт хотын Уулын баяжуулах үйлдвэрт тээрмийн  машинчаар ажлынхаа гарааг эхэлсэн байгаа. Улмаар баяжуулагч, бригадын дарга болж дэвшсэн. Хуучнаар бол энэ Монголын Хувьсгалт Залуучуудын Эвлэлийн төв хороонд аймаг хариуцсан зохион байгуулагчаар ажилласан, цааш нь Монголын Залуучуудын Холбоонд тэргүүлэгч гишүүн, дэд дарга, Ерөнхий нарийн бичгийн даргын албыг хашсан. 1997-1999 онд Ерөнхий сайдын Нийгмийн бодлогын зөвлөхөөр бас ажилласан,  мөн Улсын Нөөцийн газар гэдэг агентлагийн даргаар ажилласан. Ардчилсан намын нарийн бичгийн даргаар ажилласан. Завхан аймгийн Засаг даргаар 4 жил ажилласан. Улсын Их Хуралд 2 дахь удаагаа сонгогдож байгаа. Улсын Их Хуралд гишүүн байх үедээ бол Байгаль орчин, хүнс, хөдөө аж ахуйн байнгын хорооны даргаар ажиллаж байсан ийм хөдөө гадаагүй, хот хөдөөгүй ажиллаж, ажлыг босгож чаддаг, өөрчилж чаддаг, зүтгэлтэй, шургуу ийм хүн гэдгээ харуулж чадсан. Энэ шинж чанарыг нь үндэслэж монголчуудын хүсэн хүлээж байгаа ажилтай, хөдөлмөртэй болох юмсан, орлоготой болох юмсан гэсэн тэр хүслийг гүйцэлдүүлэх тэр яам буюу Хөдөлмөрийн яамыг толгойлж Монгол Улсын Засгийн газрын гишүүн-Хөдөлмөрийн сайдаар Ядамсүрэнгийн Санжмятавыг томилуулахаар танилцуулж байна.

Монгол Улсын Засгийн газрын гишүүн, Эдийн засгийн хөгжлийн сайдаар Нямжавын Батбаярыг томилуулахаар танилцуулж байна. Нямжавын Батбаяр 1960 онд төрсөн. Москва хотын Эдийн засаг-статистикийн дээд сургуульд эдийн засагч, статистикч мэргэжлээр төгссөн, Москва хотын Улсын Их сургуулийн дэргэдэх Улс төрийн дээд сургуульд улс төрч  мэргэжлээр суралцаж дүүргэсэн.

Ажилласан байдлыг нь танилцуулбал Гадаадтай эдийн засгийн талаар хамтрах улсын хорооны  Комплекс Импорт нэгдэлд мэргэжилтнээр ажлынхаа гарааг эхэлсэн. Дараа нь дэвшиж хэлтсийн дарга, орлогч даргаар ажилласан. 1990-1992 онд Ардын Их Хурлын депутатаар сонгогдож, Ардын Их Хурлын орлогч даргаар бас ажилласан. Фортуна группын захирал, ерөнхийлөгчөөр ажиллаж байсан, Засгийн газрын Хэрэг эрхлэх газрын даргаар ажиллаж байсан, 2004 оноос Улсын Их Хурлын гишүүнээр сонгогдсон, Улсын Их Хурлын гишүүнээр 3 дахь удаагаа сонгогдож байгаа, мөн Засгийн газарт Барилга, хот байгуулалтын сайдаар ажиллаж байсан ийм туршлагатай, мэдлэгтэй, боловсролтой, зүтгэлтэй, шинийг их сэддэг ийм гишүүнээ бид Монгол Улсын бас нэг орхигдоод байсан хөгжлийн асуудал дээр хүчин чармайлт гаргаж өгөөч гэж ингэж хүсч оруулж байгаа юм. Ингээд Монгол Улсын Засгийн газрын гишүүн-Эдийн засгийн хөгжлийн сайдаар Нямжавын Батбаярыг томилуулахаар танилцуулж байна.

Монгол Улсын Засгийн газрын гишүүн, Хүн амын хөгжил, нийгмийн хамгааллын сайдаар Содномзундуйн Эрдэнийг  томилуулахаар танилцуулж байна. Содномзундуйн Эрдэнэ 1963 онд төрсөн. Цэргийн нэгдсэн дээд сургуульд, мөн Удирдлагын академид Төрийн удирдлагын менежер, Отгонтэнгэр дээд сургуульд хуульч, эрх зүйч мэргэжлээр суралцаж дүүргэсэн. Мөн Отгонтэнгэр их сургуульд хууль зүйн ухааны магистрын зэргийг хамгаалсан. ХБНГУ-д Нийгмийн даатгалын удирдах ажилтны курс, Тайланд, Филиппин улсад Нийгмийн хамгааллын салбарын курст, за АНУ-д Нийгмийн даатгалын дээд курст тус тус суралцсан. 

Ажилласан байдлыг нь би танилцуулъя. 1990 онд Багануур дүүрэг дэх Зөвлөлтийн барилгын байгууллагын монгол ажилчдын захиргаанд Монголын Хувьсгалт Залуучуудын Эвлэлийн хорооны даргаас ажлынхаа гарааг эхэлсэн, улмаар Монголын Ардчилсан Намын Нийслэлийн зөвлөлд улс төрийн ажилтан, “Молор-Эрдэнэ” компанид захирал, Баянгол дүүргийн Засаг даргаар бас 4 жил ажилласан, Монголын Ардчилсан Холбооны даргаар ажилласан, Улсын нийгмийн даатгалын Ерөнхий газрын даргаар буюу энэ том агентлагийн бол 4 жил толгойлж ажилласан, Нийгмийн хамгааллын салбарын чиглэлээр нэлээн сайн бэлтгэгдсэн боловсон хүчин гэж үзэж санал болгож байгаа юм.  Улсын Их Хуралд 2 дахь удаагаа сонгогдож байгаа ийм энэ салбарын мэдлэг боловсролтой, туршлагатай, ажлыг аваад явах чадвартай ийм хүн гэж үзэж Монгол Улсын Засгийн газрын гишүүн, Хүн амын хөгжил, нийгмийн хамгааллын сайдаар Содномзундуйн Эрдэнийг  томилуулахаар танилцуулж байна. За та бүхнийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

С.Баярцогт: -  Ерөнхий сайд Н.Алтанхуяг танд баярлалаа. Одоо Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргад нэр дэвшигчийг хэлэлцэж эхэлье. Нэр дэвшигчийн талаар Төрийн байгуулалтын байнгын хорооны санал, дүгнэлтийг Байнгын хорооны дарга А.Бакей танилцуулна. А.Бакей даргыг индэрт урьж байна. 

А.Бакей: - Улсын Их Хурлын дарга, эрхэм гишүүд ээ, 
 
Монгол Улсын  Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар томилуулах саналыг Төрийн байгуулалтын байнгын хороо 2012 оны 8 дугаар сарын 17-ны өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд танилцуулж байна. 

 
Төрийн байгуулалтын байнгын хороо Монгол Улсын Үндсэн хуулийн Хорин тавдугаар зүйлийн 1 дэх хэсгийн 6, Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.6 дахь хэсэгт заасныг баримтлан Монгол Улсын  Засгийн газрын гишүүн-Монгол Улсын сайд, Засгийн газрын Хэрэг эрхлэх газрын даргаар  томилуулах саналыг хэлэлцлээ.
 
Үндсэн хуулийн Гучин есдүгээр зүйлийн 3 дахь хэсэгт заасан журмын дагуу Монгол Улсын Ерөнхий сайдаас Монгол Улсын  Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар Чимэдийн Сайханбилэгийг томилуулах саналыг Улсын Их Хуралд 2012 оны 8 дугаар сарын 17-ны өдөр өргөн мэдүүлсэн байна.

 Ч.Сайханбилэг нь Улсын Их Хурлын гишүүнээр гурав дахь удаагаа сонгогдоод байгаа бөгөөд төрийн  ажил хэргийн өндөр мэргэшилтэй, Улсын Их Хурлын 2012 оны ээлжит сонгуулийн үр дүнгээр байгуулагдсан Засгийн газрын үйл ажиллагааны хөтөлбөр болон дэвшүүлж байгаа зорилтыг хэрэгжүүлэх, тухайн ажил, үүргийг гүйцэтгэх мэдлэг, чадвартай зэргийг харгалзан үзэж, түүний нэрийг Монгол Улсын  Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар  дэвшүүлжээ. 
 
Чимэдийн Сайханбилэгийг Монгол Улсын  Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар  томилохыг Байнгын хорооны хуралдаанд оролцсон гишүүд санал нэгтэй дэмжсэн болно.

 Улсын Их Хурлын эрхэм гишүүд ээ,

 Улсын Их Хурлын гишүүн Чимэдийн Сайханбилэгийг Монгол Улсын  Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар  томилуулах саналыг хэлэлцсэн Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 Анхаарал тавьсанд баярлалаа.
С.Баярцогт: - За А.Бакей даргад баярлалаа. Одоо Ерөнхий сайд болон нэр дэвшигчээс асуулт асуух гишүүд байвал саналаа өгнө үү? За Н.Энхболд гишүүнээр тасаллаа. 

Н.Энхболд: - Энэ хуралдаан явуулахтай холбоотой асуудал юм. Цааш нь яаж үргэлжлүүлэх үү? гэдэг  дээр. Бидэнд нэг 15 минутын завсарлага хэрэгтэй байна. Бид бас бүлэг дээрээ энэ юмаа ярьчихаад, энэ хооронд гишүүд хоол ундаа идээд байж байхгүй юу, үүдэнд хоол ирчихсэн байна. Бид нар эргээд ороод ирье, тэгээд хуралдаанаа үргэлжлүүлье. Хэрэгтэй л юм ярих гэж байна даа уг нь. 

С.Баярцогт: - За бүлгийн Н.Энхболд дарга бол, би энэ нэр дэвшигчтэйгээр холбоотойгоор Ерөнхий сайд, нэр дэвшигчээс асуулт асуух гэж байна гэж ойлгосон. Яг бүлгийн хувьд завсарлага авах тийм зохион байгуулалтын хувьд бол асуудал байхгүй байна. Тэгээд түрүүн бол хоолтой холбогдуулаад түр завсарлуулах асуудлыг бол асуусан. Гишүүд маань бол энэ асуудлыг шууд үргэлжлүүлээд хэлэлцье гэж ярьсан. Тийм учраас би үргэлжлүүлээд хэлэлцэх нь зүйтэй байх гэж бодож байна. Н.Энхболд гишүүний микрофоныг өг дөө.

Н.Энхболд: - За тэгвэл хурлаа яаж эвтэйхэн явуулах вэ гэсэн талаар бид ярих гэсэн юмаа. Та бүхэн өөрсдийнхөөрөө зүтгээд, дуусч байгаа юм байна. Тийм учраас манай бүлэг завсарлага авлаа. Энэ асуудлаар, энэ асуудлаар завсарлага авлаа.

С.Баярцогт: - За Улсын Их Хурлын хуулийн дагуу болон Улсын Их Хурлын дэгийн хуулийн дагуу бол Монгол Ардын Намаас нэр дэвшсэн гишүүд бол завсарлага авах эрхгүй байгаа. Зохион байгуулалтын хувьд хоолны завсарлага л гаргаж болно. Ажил хэрэг явуулах үүднээс. З.Энхболд оо. За Улсын Их Хурлын Хурал зохион байгуулах албаныхан хоол бэлдчихсэн байгаа юм байна. Тийм учраас Улсын Их Хурлын гишүүдэд хоолны завсарлага 15 минут, за 20 цаг 16 минутад завсарлага өгч байна. Гишүүд 20 цаг 30 минутад зааландаа орж ирсэн байгаарай.  

15 минут хоолны завсарлага

З.Энхболд: - Хоолны завсарлага дууслаа. Гишүүд танхимдаа орж ирнэ үү. Өрөөгөөрөө байгаа гишүүдийг танхимдаа ирэхийг урьж байна. Монгол Улсын Засгийн газрын гишүүдийг томилох хуралдаан үргэлжилнэ. 15 минут өнгөрч байна. Хуралдаандаа буцаж оръё. Түрүүн асуулт асууж дууссан байгаа. Нэр дэвшигчийн талаар үг хэлж, саналаа илэрхийлэх гишүүд байна уу? Байгаа бол кнопоо дарна уу. За Н.Батцэрэг гишүүнээр үг хэлэх гишүүдийг тасаллаа. Р.Гончигдорж гишүүн үг хэлье.

Р.Гончигдорж: - Одоо санал тасалчихсан биз дээ, ингээд журмаараа л явж байя л даа. Битгий юманд хоцорч бай л даа. За баярлалаа, өнөөдөр эвслийн Засгийн газрын кабинет бүрдүүлэх ажил өнөөдрөөс эхэлж байна. Хэрэг эрхлэх газрын дарга Монгол Улсын Засгийн газрын гишүүн-Монгол Улсын сайдаар Ч.Сайханбилэгийг томилох тухай асуудлыг ярьж байна. Үнэхээр өнөөдөр бид нар шинэ үе дэх гэж тодорхойлъё. Шинэчлэлийн бодлогыг хэрэгжүүлэх тийм дорвитой зорилтыг дэвшүүлсэн. Ялангуяа энэ шинэ зорилтыг хэрэгжүүлэх, энэ шинэчлэлийн бодлогын гол зураг төслийг нь хийх, мөн түүнийг хэрэгжүүлэх гол үйл ажиллагааг нь зохион байгуулах ийм одоо сайдаа бид нар томилох гэж байгаа. Манай Ч.Сайханбилэг гишүүн маань бол энийг өөрийнхөө хуримтлуулсан мэдлэг, дадлага чадвар дээрээ, өөрийн урагшаа дандаа байдаг тэр тэмүүллээрээ хэрэгжүүлж чадна гэж бодож байгаа. Сүүлийн үед бол Гүржийн шинэтгэлийн асуудлыг манлайлан судалж байгаа тийм гишүүний нэг. Бид бас тэр нөөлгөнд нь судалж, сонирхож, манай Монголын хөгжлийн өнөөгийн шатанд яг энэ шинэтгэлийн ямар алхмуудын, ямар арга хэмжээгээр, ямар цаг хугацаанд, ямар дараалалтайгаар, ямар ямар нэгдэл болоод задралтайгаар хийх вэ гэсэн ийм бодол санаанууд бол бид нарт бүрэлдэж байна л даа. Энэ маань бидэнд юугаар тус болох уу гэхээр зэрэг Ардчилсан Намын болон Ардчилсан Намтай олонхийн эвсэлд нэгдэж байгаа намуудын мөрийн хөтөлбөрийг хэрэгжүүлэх, Монгол Улсын Засгийн газрын мөрийн хөтөлбөрийг боловсруулахад бол энэ бодитойгоор тусч орно гэж найдаж байна. Энэ чиглэлд Улсын Их Хурал дахь бүлгүүдтэйгээ хамтарч, Засгийн газар мөрийн хөтөлбөрөө боловсруулаад орж ирэх биш, боловсруулах явцдаа байнга хамтын ажиллагаагаар хангагдаж ажиллах нь чухал шүү гэдгийг хэлмээр байгаа юм. Хэдийгээр эрх мэдлийг салган хуваарилж Улсын Их  Хурал хууль тогтоож, Засгийн газар хуулийн хэрэгжилтийг хангаж, Засгийн газрын хууль хэрэгжилтийн ажиллагаанд нь Улсын Их Хурал хяналт тавьдаг ч гэсэн бодлого тодорхойлох тэр явцад нь бол хамтын оролцоо бол чухал юм. Хамтаараа оролцлоо шүү гэдгээр  нь дараачаар  нь бол ашиг сонирхлын зөрчлийн хэлбэрээр Улсын Их Хурал, Улсын Их Хурал дахь бүлгүүд Засгийн газрын үйл ажиллагаанд хяналт тавьж чадахгүй байх тэр механизм алдагдахгүй. Харин ч анхнаасаа төлөвлөхдөө оролцогч байсан хүн бол этгээд бол явцын дунд хэрхэн хэрэгжиж байна вэ гэдгийн эд, эс, ширхэг бүрээр  нь бол анализ хийж чаддаг учраас энэ бол чухал ач холбогдолтой. Энийг би бас Улсын Их Хурлын гишүүнийхээ хувьд бол томилогдох гэж байгаа сайддаа бол санал болгож хүсч байна. Танд амжилт хүсье. Одоо бүрэлдэх гэж байгаа кабинетын үйл ажиллагаанд бүгдэд нь амжилт хүсье. Мөн нэн даруй Засгийн газрын мөрийн хөтөлбөрөө боловсруулж, Улсын Их Хурлаараа оруулж, батлуулах  ажиллагаа  нь хурдацтай байгаасай, саадгүй байгаасай, тэгээд тэр  нь чанартай байгаасай гэж хүсч байна. Эцсийн бүлэгт чанар гэдэг маань ард түмний маань сэтгэл ханамжийн баталгаа болсон тийм мөрийн хөтөлбөрт гарч, тэр хөтөлбөр нь зөвхөн Засгийн газар, Улсын Их Хурал хэрэгжүүлэхгүй ард түмний оролцоотойгоор хэрэгждэг тийм мөрийн хөтөлбөр байгаасай гэдгийг бид хүсч байгаа юм, за баярлалаа.

З.Энхболд: - Одоо Н.Батцэрэг гишүүн нэр дэвшигч Ч.Сайханбилэгийн талаар үг хэлнэ. 

Н.Батцэрэг: - За баярлалаа. Нэр дэвшигч Улсын Их Хурлын гишүүн Ч.Сайханбилэгт баяр хүргэе. Би хэлэх гэж байгаа үг бол таны эрхлэх асуудлын хүрээнд бүх шатны иргэдийн Төлөөлөгчдийн Хуралд үзүүлэх мэргэжил арга зүйн туслалцаа, Засаг даргын үйл ажиллагааг удирдлага зохицуулалтаар хангах гэсэн ийм асуудал орж байгаа. Яг үнэндээ засаглалын айхтар хомсдол үүсээд байгаа шат бол дунд, доод шатанд байгаа. Иргэд олон нийт бол энийг байнга шүүмжилдэг. Суманд, аймагт бол аймгийн дарга нар, сумын дарга нар бол бас хамаатан садан, танил талаа тойруулчихсан. Зарим газар бол хувийн компани маягтайгаар ажилладаг болчихсонд бол олон нийт дургүйцдэг юм байна лээ. Засаг дарга нар бол өнгөрсөн жилүүдэд харж байхад гадаад томилолт л гэхэд ер нь хаанаас, хэн хянадаг юм, яаж явдаг тэр нь бол ойлгомжгүй, маш их гадаадад томилолттой ийм л байгаа харагддаг. Жишээлбэл, өнгөрсөн жил би нэг удаа сонин дээр нэг Засаг даргын ярилцлагыг уншаад гайхаж байсан л даа. Нийслэлийн Чингэлтэй дүүргийн Засаг дарга байсан. Америкт айлчилсан юм байна. Тэгээд ямар ярилцлага өгсөн бэ гэвэл: 

Дэлхийн хөгжлийн чиг хандлага Ази руу чиглэж байна гэсэн Гадаад харилцааны сайд ч юм уу, Ерөнхий сайд ч юм уу айлчилсан юм шиг айхтар том ярилцлага өгчихсөн, яг үнэндээ бол Чингэлтэй дүүрэг хог, золбин нохойндоо, өөр юундаа ч юм баригдчихсан, олон түмэн түүнд нь дургүйцэж, бухимдсан ийм л байгаа шүү дээ. Тэгэхээр энэ Засаг дарга нарын удирдлага зохицуулалтаар хангах асуудал гэдэг дээр бол яг тодорхой хариуцлага тооцдог тэр механизмуудыг сайжруулах хэрэгтэй байгаа юм. Хэдийгээр тухайн шатны иргэдийн Хурал санал болгоод, дээд шатны Засаг дарга томилдог ч гэсэн дээд шатны Засаг даргын томилгооныхоо хариуцлагыг бол үнэхээр тун тааруу тооцож байна уу даа гэсэн ийм юм олон түмний дунд байдаг юм байна лээ. Тийм учраас таны энэ эрхлэх асуудлын хүрээнд байгаа энэ Засаг дарга нарын үйл ажиллагааг удирдлага, зохицуулалтаар хангана гэдэг асуудал дээр би Их Хурлын гишүүнийхээ хувьд ч гэсэн цаашдаа яг энэ дээр ямар шинэчлэл гаргаж байна, яаж ажиллаж байна гэж асууя даа. Цаашдаа энэ тал дээр хамтран ажиллана даа гэсэн ийм бодолтой байна. За таны цаашдын ажилд амжилт хүсье, баярлалаа.

З.Энхболд: - За Нямаагийн Энхболд гишүүн нэр дэвшигч Ч.Сайханбилэг гишүүний талаар үг хэлнэ. 

Н.Энхболд: - За баярлалаа. Энэ уг нь бид нар хурлыг эвтэйхэн явуулъя гэж бодож завсарлага хүссэн юмаа, өгсөнгүй ээ, авсангүй. Тэгэхээр энэ дээр нэг ийм асуудал байна. Хэд хэдэн ярих шалтгаанууд байна. Сая Засгийн газрын бүтэц, бүрэлдэхүүн, сайд нарын ялангуяа асуудлыг хэлэлцэх үед бол манай бүлгийн гишүүдийг Байнгын хороодод хуваарилаагүй учраас бидэнд тэнд оролцож, санал өгөх, ярилцах бололцоо хаалттай байсан. Хоёрдугаарт асуудлыг ингэж увуулж цувуулж биш, 16 яам 19 сайдынхаа асуудлыг цогцоор нь оруулж ирж хэлэлцүүлэх нь зүйтэй гэж үзэж байна. Гуравдугаарт одоо энэ томилгооноос харахад Засгийн газар үндсэндээ Улсын Их Хурлын гишүүдээс бүрдэх гэж байна. За Улсын Их Хурлын олонхийг бүрдүүлж байгаа 42 хүнээс бараг 32 нь сайд дарга нар болж байна. Энэ нь өөрөө Улсын Их Хурлын зүгээс Засгийн газарт тавих хяналт, шаардлагыг сулруулах, хариуцлага тооцох боломжгүй болох ийм нөхцөл байдлыг бүрдүүлж байна. Төрийн эрх мэдлийн хуваарилалтын суурь зарчимд харшилж байна гэж бид үзэж байгаа юм. Монгол Улсын Ерөнхийлөгч бас Засгийн газрын асуудлаар, сайд нарын асуудлаар саналаа өгөхдөө хууль тогтоох болон гүйцэтгэх засаглал хоорондын хяналт, хариуцлагын тогтолцоог сайжруулахын тулд Улсын Их Хурлын гишүүн Засгийн газрын гишүүний албан тушаалыг нэг хүн давхардуулан хашиж болохгүй зарчмын байр суурьтай байгаагаа илэрхийлсэн байна гэж хэлсэн байгаа. Эдгээр зүйлүүдийг сайд нарыг томилохдоо заавал харгалзаж үзэх ёстой гэж бодож байна, үзэж байна. Тийм учраас энэ Засгийн газрын сайд нарын томилгооны асуудлаар ийм байдлаар хэлэлцвэл манай бүлэг энэ асуудлаар хуралдаанд орох боломжгүй гэж үзэж байна. Монгол Ардын Намаас сайдын ажил гүйцэтгэж байгаа сайд нар бол бэлэн. Шаардлагатай бол ажлаа өнөөдөр ч гэсэн хүлээлгэж өгөхөд бэлэн байгаа. Ийм учраас Ардын Намын бүлэг завсарлага авч байна. 

З.Энхболд: - За Нямаагийн Энхболд гишүүн гишүүнийхээ хувьд үг хэлсэн. Ардын Намын байгууллага, бүтэц энэ Их Хуралд байхгүй. Байхгүй учраас завсарлагын тухай асуудал бас байхгүй. Одоо бол цаашид хурал үргэлжлээд явна. Одоо саналаа хэлж дууслаа гишүүд. Одоо санал хураалт явуулна. Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын  даргаар Ч.Сайханбилэгийг томилох саналыг дэмжье гэсэн санал хураалт явуулъя. Санал хураалт эхэлж байна.

Санал хураалтад 41 гишүүн оролцож, зөвшөөрсөн 38 гишүүн, 92,7 хувийн саналаар Чимэдийн Сайханбилэг Монгол Улсын Засгийн газрын гишүүн-Монгол Улсын сайд, Засгийн газрын Хэрэг эрхлэх газрын  даргаар томилогдож байна. Ч.Сайханбилэг гишүүнд баяр хүргэе. 

Одоо  Монгол Улсын Засгийн газрын гишүүн, Гадаад харилцааны сайдад нэр дэвшигчийг хэлэлцье. Нэр дэвшигчийн талаар гаргасан Аюулгүй байдал, гадаад бодлогын байнгын хорооны санал дүгнэлтийг Байнгын хорооны дарга Ц.Цолмон танилцуулна. Ц.Цолмон гишүүнийг индэрт урьж байна.

Ц.Цолмон: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин есдүгээр зүйлийн 3 дахь хэсэгт заасны дагуу Ерөнхий сайд Н.Алтанхуяг Монгол Улсын Засгийн газрын гишүүн, Гадаад харилцааны сайдаар Улсын Их Хурлын гишүүн Лувсанвандангийн Болдыг томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. 

Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Аюулгүй байдал, гадаад бодлогын байнгын хорооны 8 дугаар сарын 17-ны өдрийн хуралдаанаар дээрх саналыг хэлэлцлээ. 

Гадаад харилцааны сайдад нэр дэвшигч Л.Болд 1979 онд Нийслэлийн арван жилийн 23 дугаар сургууль, 1983 онд Бүгд Найрамдах Ардчилсан Герман Улсын /хуучин нэрээр/ Бернау хотын  Үйлдвэрчний эвлэлийн дээд сургууль тус тус төгссөн. Нийгэм судлаач мэргэжилтэй, орос, англи, герман хэлний мэдлэгтэй.

1983-1984 онд Багануур дүүргийн Үйлдвэрчний эвлэлийн зөвлөлд зааварлагч, 1984-1989 онд Монголын Үйлдвэрчний эвлэлийн төв зөвлөлд зааварлагч, 1989-1991 онд Монголын оюутны холбооны орлогч дарга, Ерөнхий нарийн бичгийн дарга, 1990-1992 онд Ардын Их Хурлын депутат, Улсын Бага Хурлын гишүүн, 1993-1996 онд “Бодь интернэйшнл” группын ерөнхийлөгч, 1996-2000 онд Улсын Их Хурлын гишүүн, 1999-2000 онд Олон Улсын Парламентын холбооны гүйцэтгэх хорооны гишүүн, Олон Улсын Парламентын холбооны Ази-Номхон далайн бүсийн дарга, 2000-2004 онд Голомт банкны Төлөөлөн удирдах зөвлөлийн дарга, 2004-2008 онд Засгийн газрын хэрэгжүүлэгч агентлаг-Ашигт малтмалын хэрэг эрхлэх дарга, 2008-2012 онд Улсын Их Хурлын гишүүн, Засгийн газрын гишүүн, Батлан хамгаалахын сайдаар ажиллаж байсан. 2012 онд Улсын Их Хурлын гишүүнээр дахин сонгогдсон байна.

Засгийн газрын гишүүн, Гадаад харилцааны сайдад нэр дэвшигч Л.Болд нь тухайн салбарыг удирдах мэдлэг, чадвар болон төрийн ажлын туршлагатай тул уг ажлыг зохих ёсоор гүйцэтгэж чадна гэж тус Байнгын хорооны гишүүд санал нэгтэй дэмжсэн болно.

Улсын Их Хурлын эрхэм гишүүд ээ,

Засгийн газрын гишүүн, Гадаад харилцааны сайдаар Л.Болдыг томилуулах тухай Ерөнхий сайдын саналын талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - За Ц.Цолмон гишүүнд баярлалаа. Одоо Ерөнхий сайд болон нэр дэвшигчээс асуух асуулттай гишүүд байвал кнопоо дарна уу. За асуулттай гишүүд алга байна. Нэр дэвшигчийн талаар үг хэлж, саналаа илэрхийлэх гишүүн байна уу? За энэ дэлгэцэн дээр гарахгүй бол цаашаа би яваад байна шүү. Байхгүй байна. За гишүүд саналаа хэлж дууслаа. Одоо Монгол Улсын Засгийн газрын гишүүн-Гадаад харилцааны сайдаар Лувсанвандангийн Болдыг томилох саналыг дэмжье гэсэн санал хураалт явуулъя. Санал хураалт эхэллээ. Санал хураалт явагдаж байна. 

Хуралдаанд 42 гишүүн оролцож, зөвшөөрсөн 41 гишүүн, 97,6 хувийн саналаар Лувсанвандангийн Болд Монгол Улсын Засгийн газрын гишүүн-Гадаад харилцааны сайдаар томилогдож байна. Л.Болд гишүүнд баяр хүргэж, ажлын амжилт хүсье. 

Дараагийн хэлэлцэх асуудал. Одоо Монгол Улсын Засгийн газрын гишүүн-Хууль зүйн сайдад нэр дэвшигчийг хэлэлцье. Нэр дэвшигчийн талаар гаргасан Хууль зүйн байнгын хорооны санал, дүгнэлтийг Улсын Их Хурлын гишүүн Р.Гончигдорж танилцуулна. Р.Гончигдорж гишүүнийг индэрт урьж байна.

Р.Гончигдорж: - Улсын Их Хурлын эрхэм дарга аа, эрхэм гишүүд ээ,  
Монгол Улсын Ерөнхий сайд Норовын Алтанхуягаас Үндсэн хуулийн Гучин есдүгээр зүйлийн 3 дахь хэсэгт заасны дагуу Засгийн газрын гишүүн-Хууль зүйн сайдаар Хишигдэмбэрэлийн Тэмүүжинг томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. 


Дээрх Монгол Улсын Ерөнхий сайд Н.Алтанхуягийн саналыг Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасны дагуу Хууль зүйн байнгын хороо 2012 оны 8 дугаар сарын 17-ны өдрийн хуралдаанаараа хэлэлцлээ.
Хууль зүйн сайдад нэр дэвшигч Х.Тэмүүжин нь 1971 онд төрсөн, 1979-1989 онд Төв аймгийн Зуунмод хотын 2 дугаар дунд сургууль, 1994-1998 онд Монгол Улсын их сургуулийн Хууль зүйн сургуулийг хууль зүйн бакалаврын зэрэгтэй, 1998-2000 онд Монгол Улсын их сургуулийн Хууль зүйн сургуулийг хууль зүйн магистр зэрэгтэй тус тус төгссөн. Эрх зүйч мэргэжилтэй.

1998 оноос Монгол Улсын их сургуулийн Хууль зүйн сургуулийн багш, судлаач, 2003-2008 онд “Нээлттэй академи” төрийн бус байгууллагын тэргүүн, 2005-2008 онд “Монголын либертари” сангийн Удирдах зөвлөлийн гишүүн, 2005-2008 онд Ардчилсан намын Нарийн бичгийн дарга, 2006-2008 онд “Нээлттэй нийгэм форум”-ын Удирдах зөвлөлийн гишүүн, 2009-2012 онд Улсын Их Хурлын Хүний эрхийн дэд хорооны дарга, 2008 оноос нийт 2 удаа Монгол Улсын Их Хурлын гишүүнээр сонгогдон ажиллаж байна. 


Дээрх асуудалтай холбогдуулж Байнгын хорооны хуралдааны үед Улсын Их Хурлын гишүүн О.Баасанхүү Засгийн газрын гишүүн, Хууль зүйн сайдад нэр дэвшигчийг дэмжиж байгаагаа илэрхийлж, сайдын эрхлэх асуудлын хүрээнд хамаарах асуудлаар тодорхой саналуудыг хэлж байсан болно.

Засгийн газрын гишүүн, Хууль зүйн сайдад нэр дэвшигч, Улсын Их Хурлын гишүүн Х.Тэмүүжинг Хууль зүйн байнгын хорооны хуралдаанд оролцсон нийт гишүүд санал нэгтэйгээр дэмжсэн болно.


Улсын Их Хурлын эрхэм гишүүд ээ, 
Засгийн газрын гишүүн, Хууль зүйн сайдад нэр дэвшигчийн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Р.Гончигдорж гишүүнд баярлалаа. Одоо Ерөнхий сайд болон нэр дэвшигчээс асуух асуулттай гишүүд байна уу? Асуулттай гишүүд байхгүй байна. Асуултаа хаалаа. Ц.Даваасүрэн, Н.Батцэрэг гишүүнээр асуултыг хаалаа. Ц.Даваасүрэн гишүүн асуултаа асууя.

Ц.Даваасүрэн: - За баярлалаа. Тэгэхээр би ялангуяа залуу хүн тэгээд эрч хүчтэй, бас өмнөх парламентад энэ хууль эрх зүйн тогтолцооны талаар бас шүүмжлэлтэй ханддаг байсан хүн томилогдож байгаад бол энэ салбарт ахиц дэвшил гарах болов уу гэж ингэж найдаж байгаа юм. Ялангуяа манай хүчний байгууллага Цагдаагийн байгууллагынхан бол иргэний эрх зөрчих асуудал бол маш их гардаг гэж иргэдийн зүгээс гомдол ирдэг. Тийм байдал бидэн дээр ч хүртэл ажиглагддаг. Тэгэхээр Улсын Их Хурлын гишүүдтэй зүй бусаар харьцаж байгаа, ялангуяа энэ Замын цагдаагийнхан их ажиглагдаж байгаа юм л даа. Ийм хүмүүс бол жирийн иргэдтэй бол яаж харьцдаг нь ойлгомжтой байгаа юм. Тэгэхээр энэ салбарт салхи оруулах хэрэгтэй. Иргэдээ хамгаалдаг цагдааг бий болгох хэрэгтэй, тэрнээс биш дарамталдаг, хөрөнгө мөнгө, эрх мэдэл, ая тал засдаг тийм цагдаагийн байгууллагыг өнөөдөр өөрчлөх хэрэгтэй. Сая сонгуулийн үйл явцад харж байхад яг тийм байгаа юм. Нэг нөхрийн төлөө асуудал үүсвэл тэрний хойноос хамгаалаад л гүйчихэж байгаа юм. Энэ нөхрийн талаар буруу суртал ухуулга хийж байна гээд л, нөгөө нэг нөхөр нь асуудал тавихаар Эрүүгийн хэрэг үүсэх шалтгаан алга гэдэг ч юм уу, ямар нэг зайлсхийсэн байдал. 

Эндээс юу харагдаж байна вэ гэвэл эрх мэдэл, мөнгөнд дулдуйддаг гэдэг ийм юм харагдаж байгаа юм. Тэгэхээр ийм зүйлийг байхгүй болгох хэрэгтэй. Энэ талаар ер нь энэ цагдаагийн байгууллагын талаар шинэчлэл хийх талаар ямар бодолтой байгаа вэ гэдгийг би асууя гэж бодсон юм. Олон түмний хүлээлт бол бий. Ер нь өнөөдөр бол хууль жирийн иргэддээ л үйлчилдэг болчихсон. Түүнээс эрх мэдэлтэй, мөнгөтэй хүнтэй бол ерөөсөө маш өөр, юу гэдгийн илт харагдаж байгаа юм бол тэр шүү дээ. Манай харьяалагдах асуудал биш, хуулийн хүрээнд манайхаас өөр гээд л бие бие рүүгээ шидээд л, зайлсхийгээд л, бултуулаад, аль эсвэл хэлэлцэх хугацаа дуусч гэдэг юм уу, аваръя гэснийгээ бол ингээд авраад байдаг. Жирийн иргэний хүүхэд бол хэлмэгдчихдэг. Жишээлбэл өнөөдөр бид нар 2 том банкны асуудалтай холбогдолтой тэр банкийг дампууруулсан нөхдүүдийг яах ч үгүй байгаа юм. Тэгсэн мөртлөө нэг машин мод огтолсон, би жишээтэй хэлэхэд манай Эрдэнэбулган сумын 3 залууг бол 4 жилээр яллачихаж байгаа юм л даа. Хөөрхий тэд нар бол амьдралын аргагүй байдлаас болоод л зарим нь хуримаа хийсэн, тэгээд өр зээл тавьчихсан, дүнз мод бэлдээд л тэрийгээ зах  зээлд зарж байгаад, тэрнээсээ болоод 4 жилийн ял авчихсан. Гэтэл тэр байтугай улсад хэдэн тэрбумын хохирол учруулсан мөртлөө хэрэгсэхгүй, Эрүүгийн хэрэг үүсгэх үндэслэл алга гээд яваад байдаг. Энэ тэгш бус байдлыг өөрчлөх талаар ер нь ямар бодолтой байгаа вэ?

З.Энхболд: - Нэр дэвшигч Х.Тэмүүжин гишүүн хариулъя. 

Х.Тэмүүжин: - Үнэхээр олон нийтийн зүгээс, иргэдийн зүгээс Хууль сахиулах байгууллагууд, Шүүхийн байгууллагуудад итгэх итгэл нь бол нэлээдгүй доогуур түвшинд очсон. Ардчилсан Нам 2012 оны Улсын Их Хурлын сонгуульд түүн дотроо мөрийн хөтөлбөр дотроо нэг зүйлийг их чухалчлан тавьсан. Хууль зүй, дотоод хэргийн яамыг бид Хууль зүйн яам болгож хувиргана. Дотоод хэргийн чиг үүрэг тэр дундаа иргэдээ айлгаж, ичээдэг, иргэддээ хуулийн хатуу хүтүүг илүү үзүүлдэг, тэгсэн мөртлөө тодорхой эрх мэдэлтэн, албан тушаалтнууд болохоороо тэр болгон энэ хуулийг үйлчлүүлж чаддаггүй байсан. Тэгэхээр энэ яамны чиг үүрэг, бүтцэд том өөрчлөлт хийнэ гэсэн амлалтыг өгсөн юм. Тийм учраас Хууль зүйн сайдын эрхлэх асуудлын хүрээнд иргэний үндсэн эрх, хүний эрхийн асуудлыг илүү түлхүү оруулна. Энэ хүрээндээ хууль, шүүхийн байгууллага тэр дундаа цагдаагийн байгууллага доторх арга ажиллагаа, зохион байгуулалт, боловсон хүчний ур чадвартайгаар холбоотойгоор том шинэтгэлийг эхлүүлнэ гэсэн ийм зорилго, бодлогыг бол бид бэлдчихээд байж байгаа. 

Цагдаагийн байгууллагын үйл ажиллагааг бүхэлд нь зохицуулах чиглэлээр Хууль сахиулах үйл ажиллагааны тухай хууль гэдэг хуулийг боловсруулж байна. Мөн иргэний үндсэн эрхтэй холбоотой тэр дундаа хуулийн өмнө эрх тэгш байх энэ эрхийг хангах зорилготойгоор хуулийг хэрэгжүүлэх дэд бүтцэд нэлээдгүй том эрс шинэтгэл хийхээр бид төлөвлөж байна. Тийм учраас иргэдийг ялгаварладаг, иргэдэд хүйтэн хөндийн ханддаг, хуулийг илүү айлган сүрдүүлэх, хүчирхийлэх хэрэгсэл болгодог энэ хуучин уламжлал, арга барилыг салгахын төлөө бол нэлээн эрч хүчтэй ажиллана. Цагдаагийн байгууллага, ер нь бол хууль хэрэгжүүлж байгаа байгууллагын албан тушаалтны дунд бол ур чадвар олон зүйлээрээ энэ ажилд тэнцэж байгаа боловч ёс зүй, харилцааны чадвараараа бол өөрийнхөө үйл хэргийг, хууль хэрэгжүүлж байгаа энэ ажлыг унагадаг ийм арга барилтай албан тушаалтнууд болон албан хаагчид олон байгаа. Тийм учраас цагдаагийн байгууллага, хуулийн байгууллага дотор харилцааны шинэ соёл, ажлын шинэ арга барил, хуулийн эрх зүйн шинэ орчин бий болгохын төлөө бол Ардчилсан Нам, тэр дундаа Ардчилсан Намын Засгийн газар, “Шударга ёс” эвслийн Засгийн газар, “Иргэний Зориг-Ногоон Нам”-ын Засгийн газрыг төлөөлөн энэ салбарт ажиллах гэж байгаа хүнийхээ хувьд бол би тууштай бөгөөд цогц бодлогыг хэрэгжүүлэхийн төлөө ажиллана.

З.Энхболд: - Н.Батцэрэг гишүүн нэр дэвшигчээс асуулт асууя.

Н.Батцэрэг: - За Х.Тэмүүжин гишүүнд баяр хүргэе. Сайдад нэр дэвшиж байгаа явдалд чинь, би 2 зүйлийн асуулт асуух гэсэн юм. Нэгдүгээрт нь улсын хэмжээнд бүртгэгдсэн гэмт хэргийн тоон үзүүлэлтийг харахад бол би 2011 оны тайланг авсан юм л даа. Улсын хэмжээнд 3,2 хувь, Нийслэлд бол 0,8 хувиар буурсан гэсэн ийм үзүүлэлт ирүүлсэн байх юм. Гэхдээ зөрөөд бол эдийн засгийн зохион байгуулалттай гэмт хэргүүд, онц ноцтой хүн амины гэмт хэргүүд, за өсвөр насны хүүхдүүдийн гэмт хэрэгт татагдах явдал бол ерөөсөө буурахгүй харин улам бүр өсч байгаа юм байна. Ялангуяа өсвөр насныхны дунд мансууруулах бодис хэрэглэх ийм төрлийн гэмт хэргүүд бас нэлээд их гарч байгаа юм байна. Түүнчлэн урд нь монголчууд төдийлөн мэддэггүй байсан шинэ гэмт хэргүүд хүний наймаа, эд эрхтний наймаа, зэвсгийн наймаа, хар тамхины наймаа гэх мэтчилэн гэмт хэргийн зарим нь өсөн нэмэгдэж, зарим нь шинээр ийм гэмт хэргүүд гарах болсон юм байна. тэгээд би бол таныг ийм гэмт хэргүүд гараад байгаагийн нийгмийн учир шалтгааныг та юу гэж харж байна? Төсөв санхүү хүрэлцэхгүй байна уу, хүн хүч зохион байгуулалт муугаас болж байна уу? Ер нь бид нарын явуулж байгаа төрийн бодлого дотор эсвэл алдаа согог байна уу? Та нийгэмд болж байгаа үзэгдэл талаас нь тайлбарлаж, энэ дээр өөрийнхөө санал, байр сууриа илэрхийлнэ үү? хүсч байна.

З.Энхболд: - Нэр дэвшигч Х.Тэмүүжин гишүүн хариулъя.

Х.Тэмүүжин: - Гэмт хэргийн гаралттай холбоотой эрүүгийн нөхцөлтэйгөөр холбоотойгоор бол манай нийгэмд бас шинэ үзэгдлүүд бий болж байгаа. Өмнө нь бол гэмт хэрэг ядуу, нийгмийн шилжилттэй холбоотойгоор ахуйн шинжтэй хулгай, дээрэм, танхай гэх мэтчилэн тийм гэмт хэргүүд ноёлдог байсан. Уул уурхайн баялагтайгаар холбоотойгоор, глобальчлагдаж байгаатай холбоотойгоор иргэдийн амьдралын чанар дээшилж байгаатай холбоотойгоор хар тамхи, хүн худалдаалах, албан тушаалын гэх мэтчилэн зохион байгуулалттай далд үйлдэгддэг, шууд хор хохирол нь хэн нэгэн дээр илэрдэггүй боловч нийтийн эрх ашигт хүчтэй хор хохирол учруулдаг ийм гэмт хэргийн шинэ хэлбэрүүд бол монголд орж ирсэн. Бид өмнөх социализмын үеийн сэргийлэх буюу одоо байгаа цагдаагийн бүтцээрээ бол ийм гэмт хэрэгтэй бол тэмцэж чадахгүй, илрүүлэлтийг нь бас бүрэн дүүрэн хангаж чадахгүй. Тийм учраас хууль зүйн салбарт том шинэтгэл хэрэгтэй болсон. Монгол Улсад Мөрдөх албыг бол байгуулах ёстой. Далд үйлдэгддэг, зохион байгуулалттай гэмт хэрэгтэй тэмцэхэд арга барилаа өөрчлөх ёстой, илрүүллээ гэхэд шүүхэд нотлогддог нотолгооныхоо зарчмуудыг бас өөрчлөх ёстой. Тэгэхгүй бол манай хуучин арга барилаар, хуучин зохион байгуулалтаар бол энэ төрлийн гэмт хэргүүдийг илрүүлэхэд зовлонтой болсон. 

Хоёрдугаарт энэ төрлийн гэмт хэргүүдтэй холбоотойгоор хамтын ажиллагаа бүхий олон улсын байгууллагууд дээр бүр идэвхтэй ажиллаж ёстой болж эхэлж байгаа. Тийм учраас хууль зүйн бодлогын хувьд бол цагдаагийн байгууллагын энэ бүтцэд 3 төрлийн шинэтгэл хийнэ. Тэрний нэг нь Мөрдөн алба буюу илүү зохион байгуулалттай, далд үйлдэгддэг, улс дамнасан, хор хохирол нь шууд утгаараа хэн нэгэн дээр илэрдэггүй боловч нийгэмд аюултай байдаг энэ гэмт хэрэгтэй тэмцэх шинэ албыг л бий болгоно. Хуулийг нь бас тусгайлан гаргана. Тийм учраас цагдаагийн байгууллага Хэв журам сахиулах,  Мөрдөх алба гэдэг үндсэн 2 бүтэц рүүгээ бол 2 тусдаа хуулиар бол зохицуулалт орж байгаа. Мэдээж хэрэг энэ төрлийн гэмт хэрэгтээ тэмцэхийн тулд зөвхөн хууль, хүчний байгууллагаа хүчирхэгжүүлээд байхаас илүүтэйгүүр бас иргэдийнхээ энэ асуудалд хандах боловсрол, мэдлэгийг бас дээшлүүлэх ёстой. 

Засгийн газар бол Улсын Их Хурлын түвшинд олон арга хэмжээг зэрэг авах ёстой байхаа. Тийм учраас энэ чиглэлээр бол манай мөрийн хөтөлбөрт болон Засгийн газрын мөрийн хөтөлбөрт томоохон зорилтууд бодитой хэмжих арга механизмтай сууж байгаа.

З.Энхболд: - Гишүүд асуулт асууж дууслаа. Нэр дэвшигчийн талаар үг хэлэх гишүүд байна уу? За үг хэлэх гишүүн Ж.Батзандан, Ц.Даваасүрэн, Г.Уянга гишүүнээр Г.Уянга буцаад гарчихлаа, дахиад нэг дар. Г.Уянга гишүүнээр, за Л.Цог гишүүнээр тасаллаа. Ж.Батзандан гишүүн үг хэлье. 

Ж.Батзандан: - Хууль зүйн сайдаар шинэ залуу Улсын Их Хурлын гишүүн томилогдож байгаад бас баяртай байгаа. Х.Тэмүүжингийн хувьд Монгол Улсын Хууль зүйн салбарт олон жил ажилласан, судалгааны ажил хийж байсан ийм туршлагатай, эрч хүчтэй, реформист ийм хүн байгаа. Энэ утгаараа Х.Тэмүүжинг Хууль зүйн сайдад томилох шийдвэрийг дэмжиж байгаа илэрхийлье. Энэ ялдамд Хууль зүйн сайдаар томилогдон ажиллах гэж байгаа Х.Тэмүүжиндээ хандаж хэдэн зүйлийг захья. Орчин үед гэмт хэрэг өөрөө глобальчлагдаж байна. Гэмт хэрэг глобальчлагдаж байна. Тэр битгий хэл улсын өмч хөрөнгө идсэн нөхдүүд өнөөдөр гадагшаа гараад зугтчихдаг боллоо. Америкт, Англид бүгчихдэг боллоо. 

Нөгөө талаас нь хилийн чанадад амьдарч байгаа 200 гаруй мянган монголчууд маань ч гэмт хэрэгт холбогдох нь элбэгшлээ. Ялангуяа хар тамхины гэмт хэрэгт сүүлийн үед Зүүн Өмнөд Азийн орнуудад монголчууд ихээр холбогдож байгаа. Тэгэхээр энэ глобальчлагдаж байгаа гэмт хэрэгтэй тэмцэх, улсын хоорондын хууль зүйн харилцан туслалцаа үзүүлэх гэрээ контрактуудыг яаралтай байгуулж эхлэх шаардлагатай байна олон улс оронтой. Энэ хууль  зүйн харилцан туслалцаа үзүүлэх гэрээ контракт байхгүйн улмаас олон монголчуудын эрх гадаадад зөрчигдөж байгаа гэдгийг нэгдүгээрт анхаарах хэрэгтэй байна. 

Хоёрдугаарт гэмт хэрэг үйлдчихээд гадагшаа зугтаж байгаа тэр эрх мэдэлтнүүдийг эргүүлэн авчирч, хариуцлагыг тооцдог тэр системийг боловсронгуй болгох чиглэлд анхаарч ажиллаасай гэж хүсч байгаагаа илэрхийлье. Хоёрдугаарт бас нэг зүйлийг хэлмээр байна. Та 7 сарын 1-ний асуудалд өнгөрсөн 4 жилд Улсын Их Хурлын гишүүн байхдаа анхаарлаа их хандуулсан. 2008 оны 7 сарын 1-ний үйл явц, үйл ажиллагаа бол тэр хэлмэгдүүлэлт бол сонгуулийн луйвраас улбаатай гэдгийг монголчууд бид бүгдээрээ мэдэж байгаа. Тухайн үеийн эрх баригч нам сонгуулийг зохион байгуулалттай луйвардсан. Олон хүний аминд хүрсэн, олон залуучуудыг хилсээр шоронд хорьж, хэлмэгдүүлсэн гэдгийг өөрөө баримттай, нотолгоотой ярьдаг хүн. Тэр хэлмэгдсэн хүмүүсийг, ял авч шоронд суусан амьдралдаа хар толботой үлдсэн тэр залуучуудыг цагаатгах ажлыг бас зохион байгуулаасай гэж хүсч байна. 

2008 оны сонгуулийг луйвардсан, сонгуулийн луйврыг зохион байгуулсан тухайн үеийн Сонгуулийн ерөнхий хорооны дарга Д.Баттулга гэдэг этгээдийг, одоо Эрдэнэтийн үйлдвэрт дарга хийгээд явж байгаа тэр нөхөртэй эрүүгийн хариуцлага тооцох асуудлыг ч гэсэн энэ 4 жилд тавина. Төрийн эрх мэдлийг хууль бусаар авдаг, төрийн үйл ажиллагаанд саад болдог, төрийн өмчийг хулгайлдаг нөхдүүдтэй хариуцлага тооцож, иргэний эрхийг хамгаалах чиглэлд хүчтэй ажиллаасай билээ гэж хүсч байна. Танд амжилт хүсье. 

З.Энхболд: - Одоо Ц.Даваасүрэн гишүүн үг хэлнэ. 

Ц.Даваасүрэн: - Би Х.Тэмүүжин гишүүний хувийн намтарыг харж байхад яахав өнгөрсөн хугацаанд бол онол бодлого чиглэлээр ажилласан байгаа юм л даа. Одоо бол өөрт чинь төр ярьдаг байснаа хэрэгжүүлэх боломжийг олгож байна. Тийм учраас ард түмэн өөрт чинь дүн тавьж эхэлнэ. Х.Тэмүүжин ярьдаг байсан одоо ам, ажил хоёрын нэгдлийг хангаж байна уу гэж. Тийм учраас ялангуяа өөрийнхөө үеийнхнийг, энэ шинэ үеийнхнийг бас төлөөлж ажиллах учраас бол энэ ард түмэнд олон жил яригдсан энэ салбарын болохгүй, бүтэхгүй зүйлийг цэгцлэх чиглэлд ямар нэг хэмжээгээр бол шинэ зүйл хийх байх гэж ард түмэн бол ингэж хүлээх байх. Тэгэхээр өөрөө жишээлбэл, сая  Ж.Батзандан гишүүн хэллээ. 7 сарын 1-ний асуудал. Ард түмэн рүүгээ буу шагайсан хүнийг олж чадахгүй бол Х.Тэмүүжин минь муу дүн авна. Өөрөө бол энийг их ярьсан. Тийм учраас иргэн рүүгээ буу шагайлгаж буудуулсан тэр хүнийг бол заавал олох ёстой. Энэ үнэхээр л чөлөөт, ардчилсан нийгэм Монголд төлөвшиж байгаа юм бол. Энэ бол байж болохгүй зүйл шүү дээ. Дэлхий дээр иргэнээ бууддаг орон хэд байна? Гарын арван хуруунд л багтана шүү дээ. Тийм учраас энэ ярьж байсан зүйлээ хэрэгжүүлээрэй гэж. 

Хоёрт Эрүүгийн хуулийн шинэчилсэн найруулгын асуудлыг бид нар өргөөд хэлэлцүүлж чадаагүй. Энэ ганданжсан байдлыг, иргэнээ дарамталсан энэ байдлыг, залуу хүн гэндсэн гэнэнг ял болгож, тэгээд эрүүгийн гэмт хэрэгтэн болгодог энэ хуулийг бид нар өөрчилье гэж бодоод өнгөрсөн 4 жилд чадаагүй. Тэгэхээр энийг одоо хийхэд бас дэмжиж, өмнө нь өргөсөн хуулийг өөрөө бас шаардлагатай бол саналаа солилцоод ингээд энэ хуулийг батлуулах чиглэл дээр бас анхаарч ажиллаарай гэж хэлэх байна.

З.Энхболд: - Г.Уянга гишүүн үг хэлнэ.

Г.Уянга: - За Х.Тэмүүжин гишүүндээ баяр хүргэж, амжилт хүсмээр байна. Ер нь бас давхар ажиглагдаж байгаа зүйл юу вэ гэхээр Ардчилсан намынхан манай эмэгтэйчүүдийг бас залуучуудыг бас зоригтой гаргаж ирж байгаа нь бахархууштай баярламаар хэрэг байна гэдгийг зориуд хэлэхийг хүслээ.1970-аад  оныхон монголын улс төрд хүч түрэн орж ирж, төрийн ачаанаас хөнгөлөлцөж, үүрэлцэх ийм цаг үе ирчихсэн байгааг өөрийг чинь Хууль зүйн сайдаар оруулж ирж байгааг хараад бас их бахархаж, дотроо баярлаж байна. Тэгээд бидний үеийнхний нуруунд бол ачаа аажим аажмаар шилжин ирж байгаагийн нэг илэрхийлэл нь та байна. Бид нараас юу хүсч байгаа вэ гэвэл шударга ёсыг тогтоох ёстой, тогтоогоосой гэж хүмүүс хүсч байгаа. Ялангуяа Хууль зүйн сайдаас. Шударга ёсыг тогтоодог гол хэрэгсэл  нь өөрөө хууль болдог. Тэгэхээр энэ их амаргүй ачааг энэ залуу насандаа үүрч байгаа найздаа, Х.Тэмүүжиндээ маш их амжилт хүсч байна. Бас тус дэм болж хамтарч ажиллахыг хичээнэ. Нэгэнт залуу, шинэ хүн гарч ирж байгаа болохоор шорон барьдаг биш, цэцэрлэг барьдаг, шорон барьдаг мөнгөөрөө, шоронжсон энэ монголыг цэцэрлэгжсэн, хүүхэд сургуулиас завсарддаггүй тэр  мөнгөөрөө өөр зүйлд зарцуулдаг ийм нийгэм болох байхаа гэдэг ийм том найдвар бас төрж байна. 

Дээрээс нь 7 сарын 1 бол давтан давтан хэлэх ёстой зүйл бол яах аргагүй мөн. Х.Тэмүүжин гарсан юм чинь 7 сарын 1-ний хэрэг нэг тийшээ болж шийдэгдэх байх, тэр аав ээжүүдийн сэтгэл ядаж энэ хэргийг хийсэн эзнийг олж бага ч гэсэн тайвшрах байх, дахиж ийм хэргийг гарахгүй байх тийм үндсийг одоо Х.Тэмүүжин гишүүн тавих байх, Х.Тэмүүжин сайд тавина гэж монголын ард түмэн харж, найдаж байгаа гэж бодож байна. Тэгээд аливаа бурууд бас нүд хурц байж, хүний өөрийн гэлгүй асуудалд илүү тууштай, шударга хандаж, зарчимтай ажиллана гэдэгт итгэж байна. Дахин дахин амжилт хүсье, баярлалаа.

З.Энхболд: - Одоо Л.Цог гишүүн үг хэлнэ.

Л.Цог: - За баярлалаа. Тэгэхээр Х.Тэмүүжин гишүүнийг богино хугацаанд  ч гэсэн монголын ард түмэн сайн мэддэг болсон гэж би дотроо боддог. Бусдаас ялгаатай нэг том чанар байна. Тэр бол юманд эрс шулуун, өөрийнхөөрөө байдаг хуульч хүний нөлөөнд автахгүй тийм чанарыг хадгалсан залуу болов уу гэж би аминдаа бодож байна л даа. Тэгэхээр би өөрөө 12 жилийн өмнө яг ийм мөчид томилогдох гээд сууж байснаа бодож байна. Залуу хүний эрч хүч шал өөр байх болов уу гэж бодож байна л даа. Тэгэхээр өнөөдөр Хууль зүйн яам бүхэлдээ танигдахын аргагүй болсон байгаа. Энэ өөрөө Хууль зүйн сайд гэдэг хүний өөрийнх нь хувийн араншингаас, өөрийнх нь үзэл бодлоос их шалтгаалдаг эд байна лээ. Ер нь хүний эрхэнд халддаг, нэгждэг, тагнадаг ийм айхтар эрх мэдлийг харгис хүнд өгөхийн бол нийгэмд ямар халтай вэ гэдгийг өнөөдөр бид нар ажиглаж байгаа шүү дээ. Энэ байдлыг орвонгоор нь эргүүлэх ёстой гэж би бодож байгаагаа хэлье. 

Хоёрдугаарт цагдаагийн байгууллага ер нь нөлөөнд их автсан байдаг. Бизнесийн том том бүлэглэлийн гарт шахуу байдаг тийм яриа хөөрөө байдаг. Энэнээс салах том бодлого явах нь зүйтэй гэж бодож байна. 

Гуравдугаарт Хууль зүйн сайд хүн өөрөө тодорхой хэрэгт ерөөсөө орж болохгүй. Цагдаагийн байгууллагыг бодлогоор хангах үүрэгтэй. Эс тэгвээс хэн нэгэн хүнийг одоо чиглүүлдэг, энийг хорь, тэрийг гарга гэдэг аймшигтай тогтолцоог өөрчлөхгүй бол хамгийн сүүлийн үеийн жишээ бидэнд олон юмыг өгүүлж байгаа шүү гэж хэлмээр байна. За Хууль зүйн яамыг хүн бодохдоо их явцуухан ойлгодог. Нэг хүрээ бол эрх зүйн шинэтгэлийн асуудал өөрөө бүхэлдээ байгаа.  Энэ монголын нийгмийн амьдралын бүх салбарыг хамарсан энэ том шинэтгэлийн хүрээ үндсэндээ зогсонги байдалд орсон шүү. Энийг өөрөө шинэ шатанд гаргах ийм чадал, мэдлэг байгаа гэж би найдаж байна. Дараачийн нэг юм бол би сая Сүхбаатар дүүргийн шүүхээр МАХН-ын дарга, Монгол Улсын 3 дахь Ерөнхийлөгчийг шүүхэд 3 өдөр очиж суулаа л даа. Уртаашаа  би бүр метрлэж үзсэн 10-аад метр, өргөөшөө 2 метр газар 60-аад хүн байсан шүү, бөгс эргэх зайгүй. Би одоо Ц.Нямдоржийн ярьж байсныг олон дахин санаж байна л даа. Монголд олон мянган шорон барьсан гэж гайхуулж байсан. Энэнийхээ оронд ядахдаа хэвийн байх шүүх хурлын танхим барих ёстой байхгүй юу даа. Энэ утгаар нь хууль зүйн чиглэлээр орвонгоор нь эргүүлэх эргэлтийн олон зүйл байгааг би бас санаандгүй биш зүйлээр өөрт чинь хэлье гэж бодож байна л даа. Тэгэхээр эцсийн утгаараа бол яг Хууль зүйн сайд хүнээс өөрөөс нь их олон юм шалтгаалдаг гэдгийг би давтан хэлье. Өөрт чинь нөлөөлөх гэсэн, айлгах гэсэн, сүрдүүлэх гэсэн олон чиглэлийн юм ирнэ. Би энийг амсаж байсан хүний хувьд өөрт чинь захья. Ингээд хатуу чанга байгаарай хүсье, амжилт хүсье.

З.Энхболд: - За гишүүд үг хэлж дууслаа. Одоо Монгол Улсын Засгийн газрын гишүүн, Хууль зүйн сайдаар Хишигдэмбэрэлийн Тэмүүжинг томилох саналыг дэмжье гэсэн санал хураалт явуулъя. Санал хураалт эхэлж байна.

Санал хураалтад 41 гишүүн оролцож, зөвшөөрсөн 41 гишүүн, 100 хувийн саналаар Х.Тэмүүжин гишүүн Хууль зүйн сайдаар томилогдож байна. 

Х.Тэмүүжин сайдад Их Хурлын гишүүдийнхээ өмнөөс болон хувиасаа баяр хүргэж, ажлын амжилт, эрүүл энхийг хүсье.

Одоо Монгол Улсын Засгийн газрын гишүүн, Барилга, хот байгуулалтын  сайдад нэр дэвшигчийг хэлэлцье. Нэр дэвшигчийн талаар гаргасан Эдийн засгийн байнгын хорооны санал, дүгнэлтийг Байнгын хорооны дарга Б.Гарамгайбаатар танилцуулна. Б.Гарамгайбаатар гишүүнийг индэрт урьж байна. 

Б.Гарамгайбаатар: - Улсын Их Хурлын дарга, эрхэм гишүүд ээ,
Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Барилга, хот байгуулалтын сайдаар Улсын Их Хурлын гишүүн Цэвэлмаагийн Баярсайханыг томилуулах саналаа 2012 оны 8 дугаар сарын 17-ны өдөр Улсын Их Хуралд өргөн мэдүүлснийг Эдийн засгийн байнгын хороо Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг тус тус үндэслэн 2012 оны 8 дугаар сарын 17-ны өдрийн хуралдаанаар хэлэлцээд Монгол Улсын Засгийн газрын гишүүн, Барилга, хот байгуулалтын сайдаар Ц.Баярсайханыг томилуулах тухай Ерөнхий сайдын саналыг санал нэгтэй дэмжлээ. 

Монгол Улсын Засгийн газрын гишүүн, Барилга, хот байгуулалтын сайдад нэр дэвшигч Ц.Баярсайхан нь 1986 онд ОХУ-ын Москва хотын Эдийн засаг, статистикийн дээд сургууль, 1989 онд Монгол Улсын Их сургуулийг  статистикч- эдийн засагч мэргэжлээр тус тус дүүргэж, улмаар эдийн засгийн ухааны магистрын зэрэг хамгаалжээ. Тэрээр Өмнөговь аймгийн Ардын депутатуудын хурлын гүйцэтгэх захиргаанд мэргэжилтэн, хэлтсийн дарга, тэргүүн дэд дарга, Өмнөговь аймгийн Засаг даргын орлогч, тэргүүн дэд дарга, аймгийн даргын үүрэг гүйцэтгэгчээр, 1996-2000 онд Улсын Их Хурлын гишүүн, Байгаль орчин, хөдөөгийн хөгжлийн байнгын хорооны дарга, 2004-2006 онд Улсын Их Хурлын болон Засгийн газрын гишүүн, Нийгмийн хамгаалал, хөдөлмөрийн сайд, 2008-2012 онд Улсын Их Хурлын гишүүн, Эдийн засгийн байнгын хорооны даргаар тус тус ажиллаж иржээ.  

Эдийн засгийн байнгын хороо Улсын Их Хурлын гишүүн  Ц.Баярсайханыг Засгийн газрын гишүүн, Барилга, хот байгуулалтын сайдаар  томилуулах тухай Ерөнхий сайдын саналыг дэмжихдээ түүний эдийн засаг, улс төрийн өндөр боловсрол, мэдлэг чадвар, төрийн өндөр албан тушаал удаа дараа хашиж ирсэн дадлага, туршлагыг нь харгалзан үзсэн болно.


Улсын Их Хурлын эрхэм гишүүд ээ,

Монгол Улсын Засгийн газрын гишүүн, Барилга, хот байгуулалтын сайдаар Улсын Их Хурлын гишүүн Цэвэлмаагийн Баярсайханыг  томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Б.Гарамгайбаатар гишүүнд баярлалаа. Одоо Ерөнхий сайд болон нэр дэвшигчээс асуулттай гишүүд байна уу? О.Баасанхүү, Х.Болорчулуун кнопоо нэг л удаа дарна. Х.Болорчулуун гишүүнээр асуулт тасаллаа. О.Баасанхүү гишүүн асуултаа асууя.

О.Баасанхүү: - Ингээд таны нэр дэвшигчээс асуулт асууя. Таны танилцуулгаас ингээд харлаа. Өмнөговь аймгаас гаралтай, тэнд Засаг даргын орлогч хийж байсан, Байгаль орчин, хөдөөгийн хөгжлийн байнгын хороонд байсан, Улсын Их Хурлын болон Засгийн газрын гишүүн, Нийгмийн хамгаалал, хөдөлмөрийн сайд байсан гээд энэ Өмнөговь энэ байгалийн гамшиг ялангуяа нөгөө Тавантолгойгоос болоод нүүрс ачилтаас болоод байгаль сүйрлээ гээд хэвлэл мэдээллээр асар их зүйлүүд явж байсан. Та энэ асуудал дээр өөрийнхөө хувьд шууд болон шууд бусаар асуудлыг зогсоох талаар ямар нэгэн алхам хийж байсан уу? асуудлыг зогсоохгүй байх талаар алхам хийж байсан уу гэж асууя. Өөрөөр хэлэхийн бол тэр гамшгийг зогсоохын тулд юу хийж байсан, зогсоохгүй байхын тулд юм хийсэн тал байна уу гэж?

З.Энхболд: - Ц.Баярсайхан гишүүн хариулъя, нэр дэвшигч.

Ц.Баярсайхан: - За би өөрөө Өмнөговь аймагт төрж, өссөн. 1986 оноос эхлээд Өмнөговь аймгийн Ардын депутатын хурлын гүйцэтгэх захиргаанд мэргэжилтнээс Тэргүүн дэд дарга, Засаг даргын орлогчоор, тус аймгаас 3 удаа Их Хуралд сонгогдон ажиллаж байгаа. Өмнөговь аймгийн нийгэм, эдийн засгийг 10 гаруй жил төлөвлөх, аймгийг хөгжүүлэх бүхий л үйл ажиллагаанд тэр үед аймгийн удирдлагад ажиллаж байсан, аймгийн захиргаанд ажиллаж байсан хүмүүстэй бол гар сэтгэл нийлж ажиллаж ирсэн юм. 1990-1992 онд аймгийн Өмч хувьчлалын комиссын дарга, 1992-1996 онд аймгийн Өмч хувьчлалын орлогч даргаар ажиллаж байсан. Тэр үед бол бид бол энэ Тавантолгойн орд газрыг ашиглах тухай асуудлыг байнга ярьдаг,  манай улсын тэр үеийн төр засгийн байгууллага, удирдлагууд бүгдээрээ л энэ Тавантолгойг ашиглавал монголын эдийн засгийн хөгжил түргэснэ, цаашдаа улам хөгжилтэй болох, иргэдийнхээ орлогыг нэмэгдүүлэх гол уул уурхайн объект гэж ингэж тооцож байсан. Энэ онд бол орон нутгийн Тавантолгой гэж орд байсан. Энэ орд бол аймгийн зүүн бүсийн сумдыг л нүүрсээр хангаж байсан. 1990-ээд оноос эхлээд бусад аймгууд нүүрс авахаа больсон учраас зөвхөн Өмнөговь аймгийн хэрэгцээнд нэг жилдээ 20 мянган тонн нүүрс олборлодог ийм уурхай байсан. Тэр үед бол бид бас төв Өмч хувьчлалын комиссоос өгсөн чиглэлийн дагуу энэ Тавантолгойн нүүрсний уурхайг 100 хувь цэнхэр тасалбараар хувьчлахын оронд 51 хувийг нь төрд үлдээж хувьчлах шийдвэр гаргаж байсан. Энэ дагуу өнөөдөр ч гэсэн хэдийгээр жижигхэн газар үлдсэн ч гэсэн Өмнөговь аймгийн энэ Тавантолгойн уурхай аймгийнхаа ард иргэдэд өнгөрсөн 4 жилийн хугацаанд 500 мянган төгрөг “Нутгийн хишиг хөтөлбөр”-өөр олгоод явж байгаа. Мэдээж энэ уурхайг ашиглахтай холболдолтойгоор дэд бүтцийн асуудлыг бол байнга тавьж ирсэн. Харамсалтай нь энэ дэд бүтцийн асуудлыг бол одоо төр засаг өнөөдөр ч хүртэл сайн шийдэж чадаагүй. Сүүлийн 2006 оноос эхлээд энэ нүүрсийг тээвэрлэлтийн ажил нэлээд нэмэгдсэн, экспортын үйл ажиллагаа нэмэгдсэн, ордыг Тавантолгой, зарим орд газруудад бас хариуцуулаад ингээд явж байгаа. Энэ Тавантолгой Эрдэнэс Тавантолгойгоос бол бас л ард түмний хүсэн хүлээж байгаа хувь хувьцаа олгох ажил бол явж байна. 

Ер нь бол асуудлыг газар дээр  нь байнга үзэж, Улсын Их Хурлын 20 гаруй гишүүдийг 2, 3 ч удаа дагуулж очиж байдлын газар дээр нь танилцуулж, энэ тээвэрлэлтийн явцаас үүссэн хор хохирлоос ард иргэдийг сэрэмжлэх, дэд бүтцийг байгуулах асуудлыг удаа дараа Монгол Улсын Ерөнхий сайдад хандаж асуулга тавьж байсан. Энэ замыг зогсоох хүртэл арга хэмжээ авахыг бас шаардаж байсан. Тийм учраас бол энэ орд газраа ашиглахын тулд бид нар хамгийн гол нь дэд бүтцээ барьж байгуулж, тэнд амьдарч байгаа хүмүүсийн аюулгүй байдал, амьдрах, ажил төрлөө залгуулах, бизнесээ эрхлэх бүх бололцоог олгохын төлөө бол зүтгэж ирсэн. Төмөр замын тээврийн бодлого Улсын Их Хурлаар батлагдаж улмаар төмөр замын бүтцийн бүтээн байгуулалт хийх ажил эхэлж байна. Цаашдаа төмөр зам байгуулах мөн энэ утаа тоосгүй тэр замаар нүүрсээ экспортлох, экспортын үнийг бол дэлхийн дундаж түвшинд хүргэж, орж ирэх орлогоор Монгол Улсын../минут дуусав/

З.Энхболд: - За хариулт бас 4 минут байгаа. Х.Болорчулуун гишүүн асууя нэр дэвшигч болон Ерөнхий сайдаас.

Х.Болорчулуун: - Ц.Баярсайхан гишүүнийг энэ чухал салбарын сайдаар сонгогдож байгаа явдалд баяр хүргэж, ажлын амжилт хүсье. Тэгээд ганцхан асуулт асууя. Ер нь хүнд бол ууж идэхийн дараа орон сууцтай байх асуудал хамгийн гол чухал зүйл. Ялангуяа энэ 21-р зуунд монголчууд маань нийт монголчуудын маань гуравны хоёр нь боловсон орон сууцгүй байна. Тэр хүмүүсийн мөрөөдөл боловсон орон сууцтай болох юмсан гэсэн мөрөөдөлтэй байгаа. Гэтэл яг өнөөдөр амьдрал дээр орон сууцны үнэ маш өсчихлөө. Жирийн цалингаараа ажилладаг, амьдардаг хүмүүс орон сууц авах боломжгүй болж байна.  Улаанбаатарт 3000, 4000 төгрөг гээд метр кв хүртэл өсчихөж байна. Ер нь цаашдаа энэ өсч байгаа үнийн өсөлтийг яаж зогсоох, хазаарлах, бууруулах вэ? Сайдын хувьд. Түүнээс гадна аливаа Засгийн газрын залгамж халаа гэдгээр урд өмнө 100 мянган айлын орон сууцжуулах мөрийн хөтөлбөр хэрэгжиж байгаа. Эндээс 2700 хүн сүүлийн үеийн мэдээгээр өргөдөл өгөөд 10-хан хувь нь тэр нөхцөл болзлыг хангаж орон сууцтай болж байна гэж байна. Тэгээд 100 мянган айлын мөрийн хөтөлбөрийн хувьд нэлээн бүрхэгдүү боллоо гэж яригдаж байна. Цаашдаа Ардчилсан намын мөрийн хөтөлбөрт ч гэсэн аймаг болгонд 1000 орон сууц барина гэсэн байгаа. Энэ болгоныг хэрхэн яаж үр дүнтэй хийж, үргэлжлүүлэх вэ гэж танаас бас санал бодлыг чинь сонсъё гэж бодож байна. 

З.Энхболд: - Ц.Баярсайхан гишүүн хариулъя.

Ц.Баярсайхан: - За Х.Болорчулуун гишүүний асуултад хариулъя. Тэгэхээр өнөөдөр төв суурин газар, Улаанбаатар хот, аймгийн төвүүд, сумын төвд ч гэсэн орон сууц шаардлагатай байгаа. Орон сууцны үнэ бол өндөр болж байна. Ерөнхийдөө барилгын салбар маань хувийн хэвшил дээр тулгуурлаж, үнэ бол зах зээлийн зарчмаар тогтож байгаа ч гэсэн үнэд бол механикаар нөлөөлж байгаа юм бол байгаа. Энэ бол хавтгайдаа газрыг өндөр үнээр хувь хүмүүс авсан. Тэгээд тэрийгээ зардаг. Тийм учраас энэ газар дээр байгаа авлига бол орон сууцны үнэд бол маш том байр суурь эзэлж байна. Дээр нь шинээр баригдаж байгаа орон сууцнуудын дэд бүтцийн асуудлыг мөн энэ хувийн хэвшлийнхэн дээр тохсон учраас бас энэ бол үнэд нөлөөлж байгаа. Тийм учраас цаашдаа орон сууцны үнийг бууруулахын тулд энэ газар зохион байгуулалт, дэд бүтцэд тодорхой хэмжээгээр төрөөс хөрөнгө оруулалт хийх, үнийг бас тогтворжуулах энэ тал дээр бол Улсын Их Хурал, Засгийн газар анхаарч ажиллах байх гэж бодож байна. Миний хувьд бол энэ мөн нь 40 мянган айлын орон сууц хөтөлбөрийг 2004-2006 онд Нямжавын Батбаяр гишүүн ахласан сайдын үед бас ихэссэн. 100 мянган айлын орон сууц хөтөлбөр Х.Баттулга сайдын үед эхэлсэн. Өнөөдөр Ц.Дашдорж сайдын үед хэрэгжээд явж байгаа. Тэгэхээр энэ шинэ бүтээн байгуулалт хөтөлбөр, орон сууцны чиглэлээр Ардчилсан намын мөрийн хөтөлбөрт заагдсан бүхий л ажлыг ажил хэрэг болгохын төлөө танхимын гишүүдтэй, энэ салбарт ажиллаж байгаа төр, хувийн хэвшилтэй бол хамтраад ажиллана. Энэ дээр мэдээж эрх зүйн тодорхой тогтолцоонууд хэрэгтэй. Тэр чиглэлээр Их Хурлын гишүүдтэйгээ хамтарч ажиллана гэсэн ийм л бодолтой байна. 

З.Энхболд: - Гишүүд асуулт асууж дууслаа. Нэр дэвшигчийн талаар үг хэлэх гишүүд байна уу? За үг хэлэх гишүүдийг Д.Батцогт гишүүнээр тасаллаа. А.Бакей гишүүн үг хэлье. 

А.Бакей: - За баярлалаа. Юуны өмнө сайдад нэр дэвшиж байгаа нийт журмын нөхдөдөө баяр хүргэж амжилт  хүсье. За мэдээж салбар салбарын тулгамдсан асуудлаар сайдуудад хэлэх зүйл маш олон байна. Би тэгэхдээ өнөөдөр энэ асуудлаар барихгүй, дараа нь боломж олдоно гэж бодож байна. Өөр асуудлаар нийт сайдаар томилогдож байгаа сайдуудад бас саналаа хэлье гэж бодож байна. Мэдээж та бүхэн энэ сайдын түвшинд хүртэл хүрэхэд өөрсдийн чинь хувийн зүтгэл хөдөлмөр онцгой үүрэг гүйцэтгэсэн гэдгийг хэн ч үгүйсгэхгүй. Үүний зэрэгцээ та бүхэн сайд болоход хувь нэмэр оруулсан хүмүүс байгаа гэдгийг битгий мартаарай гэж хэлмээр байна. Хамгийн түрүүнд танаас гадна тухайн сайдаас гадна энэ танхимд Ардчилсан намаас сонгогдож сууж байгаа нөгөө 30 гишүүн бас хамгийн олон суудал авахад та нарыг сайд болгоход хувь нэмэр оруулсан шүү гэдгийг битгий мартаарай гэж захимаар байна. Мөн энэний цаана олон жилийн турш ардчилал, шударга ёсны төлөө тэмцэж ирсэн мянга мянган жирийн гишүүдийн хөлс, хүч хөдөлмөр шингэсэн шүү энэ суудалд, энийг бас битгий мартаарай гэж захиж хэлмээр байна. Дээр нь энэ удаагийн сонгуульд итгэл хүлээлгэсэн олон мянган сонгогчид бас Ардчилсан намаас, Шинэ Засгийн газраас, шинээр томилогдож байгаа шинэ сайдуудаас их зүйлийг хүсч, харж байгаа шүү гэдгийг битгий мартаарай гэж хэлмээр байна. Үүний зэрэгцээ би бас сонгогчдынхоо өмнөөс та бүхэнд хэдэн зүйлийг захиж хэлье гэж бодож байна. Энэ бол би хэлж байгаа юм биш надад сонгогчид сонгуулийн үед хэлсэн шүү. Хамгийн түрүүнд та бүхэн Улсын Их Хуралд захирагдаж ажиллаарай. Хүн төрөхдөө ухаантай, бүх зүйлийг мэдэж төрдөггүйн адил сайд болонгуутаа та бүхэн бүхнийг бас мэддэггүй шүү, чих зөөлөнтэй байгаарай гэж захиж хэлмээр байна. Шударга ажиллаарай гэж хэлмээр байна. Авлигаас хол бай гэж хэлмээр байна, эв нэгдлийг эрхэмлэж ажиллаарай гэж хэлмээр байна, та бүхэнд амжилт хүсье. 

З.Энхболд: - За Ц.Цолмон гишүүн үг хэлье.

Ц.Цолмон: - За юуны өмнө Барилга, хот байгуулалтын сайдад нэр дэвшиж байгаа Ц.Баярсайханд баяр хүргэе. Тэгээд 2 асуудлыг хөндөж ярья гэж бодсон юм. Манай “Шударга ёс” эвслийн хөтөлбөрт тусгагдсан төрийн орон сууцны сан байгуулъя гэсэн ийм зорилт байгаа юм. Энэ юу гэхээр төрөөс бас мөнгө гаргаад, төрийн хөрөнгөөр орон сууц бариад Засаг захиргааны мэдэлд байгаад тэгээд шинэ залуу гэр бүл юм уу шинэ залуу ажилтнуудад хуваарилдаг, зарахгүйгээр түрээслүүлдэг, дээр үеийнхээр бол байрныхаа мөнгөө төлөөд амьдардаг ийм системийг бид нар социализмын үед байсан. Сүүлдээ цөмийг нь хувьчилсан байгаа. Гэтэл бас одоогийн энэ хөгжингүй зах зээлийн орнууд ч гэсэн байдаг. Ялангуяа Японд бол энэ систем бол их хөгжсөн байдаг юм байна лээ. Тийм учраас бас 100 мянган айлын орон сууц гэхэд зөвхөн хувийн хэвшлийн хэмжээнд хэрэгжүүлэх биш, бас тодорхой хувийг нь цааш цаашдаа өсөн нэмэгдэх байдлаар төрийн орон сууцны сан байгуулах хэрэгтэй байна гэдгийг энэ чиглэлээр бас эрх зүйн орчныг нь бүрдүүлэх, тодорхой барьж байгуулах чиглэлээр ажиллаарай гэж хүсэх байна. Өөр нэг зүйл бол хот байгуулалтын чиглэлээр одоогийн энэ хотын төвд хэтэрхий их шамбааралдсан барилга баригдаж байгаа. Мэргэжлийн хүмүүс бол баруун тийшээ, одоогийн бидний 22-ын товчоо гэж ярьдаг тэр Туул голоо дагасан баруун талын хэсгийг эзэмшиж, хотын төв болгох, хотын суурьшлын шинэ бүс болгох, тэр нь цаашаа 50 км-т баригдаж байгаа Олон улсын нисэх онгоцны буудалтай холбогдох иймэрхүү чиглэлийг бол мэргэжлийн хүмүүс нь гаргасан байдаг юм байна лээ. Тэгэхдээ бас улс төрчдийн хүрээнд дарга сайд нарын хүрээнд төдийлөн ойлгогддоггүй, дэмжигддэггүй ингээд цаасан дээр яваад байдаг бас нэг ийм зүйл байдаг. Тэгэхээр энэ чиглэлээр бас шинэ сайд санал боловсруулж, энэ чиглэлийг дэмжиж ажиллавал зүйтэй шүү гэсэн зөвлөгөөг бас хэлэх байна. За ингээд ажилд тань амжилт хүсье.

З.Энхболд: - Д.Батцогт гишүүн үг хэлнэ. 

Д.Батцогт: - За баярлалаа. Ц.Баярсайхан гишүүнд  амжилт хүсье. Барилга, хот байгуулалтын сайд гэдэг бол маш чухал ажил дээр өөрөө томилогдох гэж байна. Тэгэхээр миний ярих юмыг Ц.Цолмон дарга үндсэндээ ярьчихсан. Гэхдээ би цөөхөн зүйлийг нэмээд хэлчихье гэж бодож байна. Өнгөрсөн хугацаанд бол 40 мянган айлын орон сууц, 100 мянган айлын орон сууц гээд маш их орон сууц баригдсан энэ үнэн. Гэр хорооллын тоо багассан уу гэхээр багасаагүй улам нэмэгдчихсэн байдаг юм. Энэ дээр би юу хэлэх гээд байна вэ гэхээр арай мөнгөтэй хэсэгт нь зориулагдсан ийм хөтөлбөр болсон юм шүү. Бага, дунд орлоготой иргэдийг орон сууцжуулах нэг арга бол “Шударга ёс” эвслийн мөрийн хөтөлбөрт багтсан Төрийн орон сууцны сан байгуулах ажил байгаа юм. Энэнээс гадна манайхан бүх барилга байшин, орон сууцжуулах ажлаа дандаа Улаанбаатараар төсөөлдөг. Хөдөөд чинь энэ Улаанбаатар шиг утаа униар, энэ гэр хороолол чинь байгаа шүү гэдгийг танд сануулчихъя гэж бодож байна. Таны ажилд  амжилт хүсье, баярлалаа.

З.Энхболд: - Одоо О.Баасанхүү гишүүн үг  хэлнэ. 

О.Баасанхүү: - За Барилга, хот байгуулалтын сайдаар нэр дэвшиж орж ирээд бас энэ хүнд ажлыг нуруун дээрээ авч ажиллах гэж байгаа танд амжилт хүсье. Би нэгдүгээрт энэ Улаанбаатар бол нэлээн хуучирсан барилгатай, ялангуяа энэ нь сүүлийн үед орон нутаг руугаа очоод наад зах нь Налайхад гэхэд маш олон хуучирсан барилгууд байна. Хэзээ мөдгүй нураад уначих, хүний аминд хүрчих вий дээ энийг анхаараад энэ дээр тусгайлсан бодлого явуулаач гэсэн асуудлыг танд санал болгомоор байна. 

Хоёрдугаарт нь барилга гэдэг бол нэг талаасаа бол цаг нартай уралддаг, нөгөө талаасаа бол улирлын чанартай. Гуравдугаарт нь бол бас ихэвчлэн зээлээр босдог бас онцгой бизнес. Гэтэл Улаанбаатар хотын иргэдийн Хурлаас сая нэг ойлгомжгүй шийдвэр гаргасныг та бас дуулсан байх. Төрийн өмчөөр бол байшингаа барьж  болно. Хувийн өмчөөр бол байшингаа битгий барь гэсэн шийдвэр гарчихсан явж байгаа. Тэгсэн хэрнээ Сүхбаатар дүүргийн нэгдүгээр хороонд бол тодруулаад хэлчих юм бол Нэгдүгээр сургуулийн урд тал бол хувийн юм уу төрийн юм уу ямар ч байсан төрийн өмчийн сургуулийн хашаан дотор гэж би ойлгож байгаа. Турк сургуулийн хашаан дотор томоос том ордон шиг байшин баригдаж байгаа шүү гэх мэтчилэн ер нь бол барилга дээр асар их асуудал байдаг юм байна лээ. Мэргэжлийн хяналтынхнаас би лавлагаа авахад бол Улсын комисс аваагүй байшингууд зөндөө байдаг юм байна лээ, за дээрээс нь ерөөсөө техникийн нөхцөл аваагүй мөртлөө барьдаг байшин байдаг юм байна лээ. Тэгэхээр асуудалтай байшингуудаа зогсоох нь бол асуудалгүй барих нь бол зөв байхаа. Зүгээр цаг нартай уралдаад гүйж байгааг нь хавтгайруулаад явж болохгүй шүү гэдгийг анхаараарай гэж хүсье. Тэгээд хамгийн гол нь барилгын үнийг бас анхаараачээ хүсч байна. Өөрөөр хэлэхийн бол одоо хот тэлнэ, ард түмэн бол мэдээж хэрэг утаанаас салахыг хүсч байна. Утаанаас салах  нэг арга бол барилгажих, дээрээс нь амьдралын нөхцөл ч тийм. Тэр утгаараа өнөөдөр юу вэ гэхийн бол үнэ буулгах асуудал дээр, дээрээс нь зээлээ төлчих чадвартайгаар болгох асуудлыг анхаарч энэ барилга, хот байгуулалтаа хийгээч гэж хүсч байна, танд амжилт хүсье, баярлалаа.

З.Энхболд: - За гишүүдэд баярлалаа. Саналаа хэлж дууслаа. Одоо Монгол Улсын Засгийн газрын гишүүн, Барилга, хот байгуулалтын сайдаар Цэвэлмаагийн Баярсайханг томилох саналыг дэмжье гэдэг санал  хураалт явуулъя. Санал хураалт эхэлж байна.

Хуралдаанд 41 гишүүн оролцож, 39 гишүүн зөвшөөрч, 95,1 хувийн саналаар Ц.Баярсайхан гишүүн Барилга, хот байгуулалтын сайдаар томилогдож байна. Ц.Баярсайхан сайдад гишүүдийнхээ өмнөөс, хувиасаа баяр хүргэе. 

За одоо Монгол Улсын Засгийн газрын гишүүн, Батлан хамгаалахын  сайдад нэр дэвшигчийг хэлэлцье. Нэр дэвшигчийн талаар гаргасан Аюулгүй байдал, гадаад бодлогын байнгын хорооны санал, дүгнэлтийг Байнгын хорооны дарга Ц.Цолмон танилцуулна. Ц.Цолмон гишүүнийг индэрт урьж байна.

Ц.Цолмон: - Улсын Их Хурлын дарга, эрхэм гишүүд ээ,                                                                       

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Батлан хамгаалахын сайдаар Дашдэмбэрэлийн Бат-Эрдэнийг томилуулах саналыг энэ 8 дугаар сарын 17-ны өдөр Улсын Их Хуралд өргөн мэдүүлсэн билээ. Улсын Их Хурлын тухай хууль, Улсын Их Хурлын чуулганы хуралдааны дэгийн тухай хуулиудын холбогдох заалтуудыг баримтлан Аюулгүй байдал, гадаад бодлогын байнгын хорооны 8 дугаар сарын 17-ны өдрийн хуралдаанаар дээрх саналыг хэлэлцлээ. 

Батлан хамгаалахын сайдад нэр дэвшигч Д.Бат-Эрдэнэ нь 1981 онд Өмнөговь аймгийн 10 жилийн дунд сургууль, 1986 онд Уралын их сургуулийг тус тус төгссөн. 1992 онд ОХУ-ын Шинжлэх ухааны академийн дэргэдэх Удирдлагын дээд курст удирдлагын чиглэлээр, 1994 онд АНУ-ын Колорадо мужийн Боулдерийн Эдийн засгийн институтад эдийн засгийн менежментийн чиглэлээр тус тус суралцсан. Философич мэргэжилтэй. Философийн ухааны доктор. Орос, англи хэлний мэдлэгтэй. 

1986-1990 онд Цэргийн нэгдсэн дээд сургуульд философийн багш, арга зүйч, 1992-2004, 2008-2012 онд “Ажнай корпораци” ХХК-ийн ерөнхийлөгч, 2004-2008 онд Улсын Их Хурлын гишүүнээр ажиллаж байсан. 2012 онд Улсын Их Хурлын гишүүнээр дахин сонгогдсон. Засгийн газрын гишүүн, Батлан хамгаалахын сайдад нэр дэвшигч Д.Бат-Эрдэнийн удирдан зохион байгуулах чадвар, ажил хэрэг чанар болон төрийн ажлын туршлага зэргийг харгалзан уг ажлыг зохих ёсоор гүйцэтгэж чадна гэж тус Байнгын хорооны гишүүд санал нэгтэй дэмжсэн болно. 

 Улсын Их Хурлын эрхэм гишүүд ээ,

Засгийн газрын гишүүн, Батлан хамгаалахын сайдаар томилуулах Ерөнхий сайдын саналын талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Ц.Цолмон гишүүнд баярлалаа. Ерөнхий сайд болон нэр дэвшигчээс асуулттай гишүүд байна уу? Асуулттай гишүүд алга байна. Саналтай гишүүд байна уу? Саналтай гишүүд алга байна. Одоо санал хураалт явуулъя. Монгол Улсын  Засгийн газрын гишүүн, Батлан хамгаалахын сайдаар Дашдэмбэрэлийн Бат-Эрдэнийг томилох саналыг дэмжье гэсэн санал хураалт явуулъя. Санал хураалт эхэлж байна. 

Хуралдаанд 40 гишүүн оролцож, зөвшөөрсөн 38 гишүүн, 95,0 хувийн саналаар Дашдэмбэрэлийн Бат-Эрдэнэ Монгол Улсын  Засгийн газрын гишүүн, Батлан хамгаалахын сайдаар томилогдож байна. Д.Бат-Эрдэнэ сайдад Улсын Их Хурлын гишүүдийнхээ өмнөөс болон хувиасаа баяр хүргэж, ажлын амжилт, эрүүл энхийг хүсье. Дараагийн сайд.

Монгол Улсын  Засгийн газрын гишүүн, Боловсрол, шинжлэх ухааны  сайдад нэр дэвшигчийг хэлэлцье. Нэр дэвшигчийн талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Байнгын хорооны дарга З.Баянсэлэнгэ танилцуулна. З.Баянсэлэнгэ гишүүнийг индэрт урьж байна.

З.Баянсэлэнгэ: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Боловсрол, шинжлэх ухааны сайдаар Улсын Их Хурлын гишүүн Лувсаннямын Гантөмөрийг томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Нийгмийн бодлого, боловсрол, соёл, шинжлэх ухааны байнгын хорооны 2012 оны 8 дугаар сарын 17-ны өдрийн хуралдаанаар дээрх саналыг хэлэлцлээ. Боловсрол, шинжлэх ухааны сайдад нэр дэвшигч  Л.Гантөмөр нь 1996 онд  Япон улсын Дэньфа коллежийг, 1999 онд Япон улсын Нагаокагийн Техник, технологийн сургуулийг тус тус төгсгөсөн, харилцаа холбооны болон электроникийн инженер мэргэжилтэй, 2000-2010 онд Ардчилсан  залуучуудын холбооны дэд ерөнхийлөгч болон ерөнхийлөгчөөр, 2004-2012 онд Монгол Улсын Их  Хурлын гишүүн, 2005-2006 онд Ёс зүйн дэд хороон дарга, 2006-2007 онд Эдийн засгийн байнгын хорооны даргаар тус тус ажиллаж байсан байна.

Байнгын хорооны хуралдааны үед Улсын Их Хурлын гишүүн С.Одонтуяа дипломын боловсрол олгохоос гадна амьдрах ухааны боловсрол олгоход анхаарах, Зөв Монгол хүүхэд хөтөлбөрийг хэрэгжүүлэхэд анхаарч ажиллах, Улсын Их Хурлын гишүүн Л.Эрдэнэчимэг сургуулийн өмнөх боловсролын хамрагдалтыг нэмэгдүүлэхийн тулд шинээр цэцэрлэг байгуулах саналыг онцгойлон анхаарах, Улсын Их Хурлын гишүүн Ц.Даваасүрэн мэргэжлийн боловсролын чиглэлээр анхаарч ажиллах зэрэг саналыг хэлж байлаа. 

Засгийн газрын гишүүн, Боловсрол, шинжлэх ухааны сайдад нэр дэвшигч Улсын Их Хурлын гишүүн Л.Гантөмөр нь тухайн салбарын  мэдлэг, чадвартай тул уг ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно. 

Улсын Их Хурлын эрхэм гишүүд ээ,

Засгийн газрын гишүүн, Боловсрол, шинжлэх ухааны сайдад нэр дэвшигч Улсын Их Хурлын гишүүн Л.Гантөмөрийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс  хүсье.

Анхаарал тавьсанд баярлалаа.

З.Энхболд: - З.Баянсэлэнгэ гишүүнд баярлалаа. Ерөнхий сайд болон нэр дэвшигчээс асуулттай гишүүд байна уу? Асуулттай гишүүд алга байна. Н.Батцэрэг гишүүнээр асуултаа тасалъя. Н.Батцэрэг гишүүн асууя.

Н.Батцэрэг: - Манай нэг сонгогч харин энэ мессэж явуулаад асуулт асууна уу гээд байна л даа. Дамжуулах ёстой байхаа. Боловсролын бүх шатны сургалтанд мөрдөх үндэсний стандарт гэж байна уу? Та сайдад нэр дэвшигчээс  асууж өгөөчээ гэж байна. Дээрээс нь би ийм юм асуумаар санагдаад явчихлаа. Ер нь үндэсний дээд боловсролын үнэ цэнийг яаж өсгөх вэ? Таны намтарыг уншиж байхад Японд сурч, мэргэжил эзэмшсэн юм байна. Миний сонссоноор жишээлэхийн бол Японы төрийн өндөр албан тушаалд Токиогийн их сургууль төгссөн хүн томилогддог, сонгогддог тийм бичигдээгүй хуультай юм байна лээ. Тэр битгий хэл гадаад хариуцлагатай албанд томилогдож байгаа  хүмүүсийг ч гэсэн Токиогийн их сургууль төгссөн хүмүүс томилогдож байх жишээтэй. Бид нар тэгээд яаж үндэснийхээ дээд боловсролын үнэ цэнийг өсгөх вэ гэдэг дээр та яаж харж байна вэ? Тэр талаар танаас сонсъё гэж бодож байна.

З.Энхболд: - Л.Гантөмөр гишүүн асуултад хариулъя. 

Л.Гантөмөр: - За баярлалаа. Үндэсний стандарт гэдэг нь бол өнөөдөр Монгол Улсын Засгийн газраас олгож байгаа Боловсрол, шинжлэх ухааны яамнаас олгож байгаа сертификат олгогдож байгаа шүү дээ. Бага сургууль, дунд сургууль, бүрэн дунд сургууль, их дээд сургууль гэж. Тэгээд энэ олгогдож байгаа сертификатыг олгохдоо баримталдаг стандарт бол байдаг. Энэ стандартыг шинэчлэх ажлууд бол шат дараатай хэрэгжээд явж байгаа юм байна лээ. Стандарт дотор нь бол дэлхийн шинэлэг, сүүлийн үед нэвтрүүлж байгаа, дэлхий дээр хүлээн зөвшөөрөгдсөн, тодорхой стандартуудыг бол Монголын үндэсний стандарт болгож, Монгол хөрсөн дээр буулгаж, хэлбэршүүлэх ажлыг бол зохион байгуулаад явж байгаа. Тэгэхээр энэ ажил бол өнөөдөр хүртэл явж ирсэн хэм хэмжээгээ цаашаагаа өргөжүүлж, дээшлүүлж, чанарын өндөр түвшинд очих ёстой. 

Ялангуяа монголчууд, монголын ард түмэн эцэг эхчүүдийн хүсэн хүлээж байгаа зүйл бол хүүхдүүдийн боловсролын чанарын асуудал байгаа. Хүүхдүүд  зөв хүн болж төлөвшихөд боловсролын агуулга, хөтөлбөрийг бол зөв чиглүүлэх ёстой гэж ингэж ойлгож байгаа. Ийм ч учраас тэр С.Одонтуяа гишүүний Байнгын хорооны хурал дээр хэлж байсан Зөв Монгол хүүхэд хөтөлбөр бол ойрын хугацаанд боловсруулагдаж Их Хуралд танилцуулагдана гэдгийг хэлмээр байна. Ер нь бид бол боловсролын салбараа гол тулгуур салбар болгож, шинэчлэлийн ажлуудыг хийх шаардлагатай гэж хувь гишүүний хувьд үзэж байгаа. Хамгийн гол шинэчлэл бол бага, дунд сургууль мөн их, дээд сургуулийн менежмент удирдлагын түвшинд бол хийгдэнэ гэж харж байгаа. 

Хоёр дахь зорилго бол агуулга, хөтөлбөрийн хувьд бол шинэчлэгдэх ёстой байгаа. Энэ агуулга, хөтөлбөрийн хувьд шинэчлэгдэх зарчим нь бол энэ зуунд хөл нийлүүлж чадах мөн зах зээлийн засаг, ардчилсан нийгэмд өөрийгөө илэрхийлж чадах, өөрийнхөө төлөө явж чаддаг ийм бие даасан бүтэн үеийг гаргаж ирэхэд бол агуулга, стандарт бол агуулгын стандарт, хөтөлбөрүүд чиглэгдэж гарна гэж ингэж харж байгаа юм. Ер нь нэг тулгамдаж байгаа зүйл бол үнэлгээний систем байгаа. Нэг анзаарагдаж байгаа зүйл нь бол хаа сайгүй биеэ хуурах, нэг нэгнийгээ хуурах ийм байдал бол хавтгай байдаг юм байна лээ. Хүүхдүүд дүн авахдаа ч гэсэн, багш нар дүн тавихдаа ч гэсэн Боловсролын яам хяналт тавихдаа ч гэсэн харилцан бие биенээ хуурдаг байдал бол хавтгайрсан байгаа юм. Тийм учраас бол ирэх 4 жилд ямар ч байсан үнэлгээ, хяналтыг бол бодитой гүйцэт тавьдаг болно гэж ингэж ойлгож байгаа юм. 

Ер нь үндэсний дотоодын их дээд сургуулиудын чанар чансааг дээшлүүлэхэд бол тодорхой бодлогуудыг тавина гэж ойлгож байгаа. Ялангуяа Монгол Улсын../минут дуусав/

З.Энхболд: - За хариулт бас 4 минут байх ёстой. Одоо асуулт асууж дууслаа. Үг хэлэх гишүүд байна уу? Үг хэлэх гишүүдийг Н.Батцэрэг гишүүнээр хаалаа. Д.Батцогт гишүүн үг хэлнэ.

Д.Батцогт: - За баярлалаа. Л.Гантөмөр гишүүнд баяр хүргэе. Их чухал салбарыг удирдах ийм үүрэг танд оногдож байх шиг байна. Энэ монголын их, дээд боловсролын тогтолцоо гэдэг юмыг нэг өөрчлөх хэрэгтэй байгаа юм. Ёстой нөгөө зуун ямаанд жаран ухна гэдэг чинь энэ дээр л байгаа байхгүй юу. Арван хэдэн сая хүнтэй Москва хотод хэчнээн дээд сургуульд байдаг билээ, сая хүнтэй Улаанбаатарт хэчнээн дээд сургууль байгаа билээ гэдгийг та надаар хэлүүлэлтгүй мэдэж байгаа. Манай эцэг эхчүүд үр хүүхдээ өндөр боловсролтой, сайн сайхан явуулахыг хүсч энэ дээр бол хамгийн гол өрөнд ордог, амьдралаа алддаг ийм юм байгаа юм. 

Тэгэхээр эцэг эхчүүдийн энэ  хүсэл эрмэлзлийг буруу гэж үзэхгүй. Гагцхүү энэ дээр нь хэсэг бүлэг хүмүүс бизнес хийгээд байгаа байхгүй юу. Энийг одоо шинэ сайд маань залуу боловсролтой, эрч хүчтэй ийм сайхан сайд тавигдаж байна. Энийг бол цэгцлэх байхаа гэж ингэж бодож байна. За баярлалаа амжилт хүсье.

З.Энхболд: - М.Болор гишүүн үг хэлнэ.

М.Болор: - За баярлалаа. Л.Гантөмөр гишүүндээ амжилт  хүсье. Мөн Ардчилсан залуучуудын холбооны ерөнхийлөгч байсных нь хувьд ч гэсэн Ардчилсан залуучуудын холбооны маань мянга мянган гишүүдийн нэрийн өмнөөс баяр хүргэмээр байна. Мөн зөвхөн МоАЗХ гэлтгүй монголын залуучууд таныг бол маш их дэмжиж байгаа. Мөн маш их зүйлийг хүсч байгаа гэдгийг бас хэлмээр байгаа юм. Өнгөрсөн жил МоАЗХ-оос Амьдралын боловсролтой монгол залуу хүн хөтөлбөр хэлэлцүүлгийг улс орон даяар явуулж, энэ хэлэлцүүлэг нь бас Ардчилсан намын мөрийн хөтөлбөрт нэлээн сайн туссан байгааг бас хэрэгжүүлэхэд анхаарч ажиллаарай захимаар байна. Би ч бас хувьдаа дэмжиж ажиллах болно. Мөн хөдөө орон нутгийн сургуулийн боловсролын чанарт онцгой анхаарч ажиллах шаардлагатай байна гэдэг нь харагдаж байгаа. Үүнд бол бага ангийн боловсролд анхаарах хэрэгтэй байгаа. Ер нь уламжлалд суурилсан бага ангийн боловсрол гэж бид ярьж ирсэн. Ер нь уламжлалаа гээсэн улс орон бас хөгждөггүй гэж ярьдаг. Үүн дээр бас та анхаарч ажиллаарай гэж хүсмээр байна. За ингээд эцэст нь бас энэ солонгос кинонууд манай хүүхдүүдийн боловсрол, сэтгэхүйд маш их нөлөөлж байгаа. Үүн дээр бас тодорхой хэмжээгээр нөлөөлж болдог бол энийг бас анхаармаар байна. Танд дахин амжилт хүсье.

З.Энхболд: - Ж.Батзандан гишүүн үг хэлнэ.

Ж.Батзандан: - За Улсын Их Хурлын гишүүн Л.Гантөмөр Боловсролын сайдад тохоон томилогдож байгаа явдлыг талархан хүлээн авч байна. Л.Гантөмөр гишүүн Монгол Улсын боловсролын салбарыг өлхөн удирдаад аваад явж чадна гэдэгт би бүрэн итгэлтэй байгаа. Тэгэхээр 21-р зуун бол ганцхан булчингийн бяраар өрсөлддөг зуун биш, оюуны бяраар дэлхийд өрсөлддөг зуун. 21-р зуун бол зөвхөн монгол хүн  монгол хүнтэйгээ өрсөлддөг зуун биш, монголчууд дэлхийтэй өрсөлдөх зуун гэдэг нь тодорхой харагдаж байгаа. 

Тэгэхээр дэлхийн боловсролыг монголд авчрах манай Ардчилсан намын мөрийн хөтөлбөр. Монголын боловсролыг дэлхийн түвшинд гаргах энэ бас манай Ардчилсан мөрийн хөтөлбөрт тусгагдсан байгаа. Энэ хөтөлбөрийг хэрэгжүүлэхийн төлөө идэвхтэй ажиллаарай гэж танд хэлмээр байна. Манай Ардчилсан намын мөрийн хөтөлбөрт тодорхой заасан байгаа. Жил бүр 300 залууг улсын зардлаар гадаадын, дэлхийн хэмжээний их, дээд сургуулиудад сургана гэж. Оксфорд, Кембридж, Стэнфордын түвшний их, дээд сургуульд сургана гэж. Энэ хөтөлбөрийг нэн даруй хэрэгжүүлж эхэлмээр байна. Монголын боловсрол дэлхийн түвшинд хүрч байж, бид оюуны бяраар дэлхийтэй өрсөлдөж байж монгол хүн дэлхийд үнэлэгддэг болно. Монгол дэлхийд хүндлэгддэг болно гэж би ойлгож байгаа. Энэ ажлыг та хийж чадна гэдэгт би итгэлтэй байна. Тэгээд ирэх 1 дэх өдөр Монгол Улсын Ерөнхийлөгчийн дэргэдэх Иргэний танхимд “Боловсролын шинэтгэл ба хичээлийн шинэ жилийн бэлтгэл” сэдэвт нээлттэй хэлэлцүүлэг болно. Энэ хэлэлцүүлэгт Боловсролын шинэ сайд таныг хүрэлцэн ирэхийг урьж байна. Ажлын өндөр амжилт хүсэн ерөөе.

З.Энхболд: - Х.Болорчулуун гишүүн үг хэлнэ.

Х.Болорчулуун: - За Монгол Улс, монгол хүн боловсролтой байж Монгол Улс хөгжинө. Тэр боловсрол нь тэгээд чанартай байж улам сайн хөгжих нь ойлгомжтой. Өнөөдрийн байдлаар яг 2 сая 700 мянган хүн амтай монголд 101 их, дээд сургууль ажиллаж байна. Яг энэ бол их, дээд сургуулиудаас төгссөн хүмүүс тэр болгон амьдар дээр ажлын шаардлага хангадаггүй. Ямар сайндаа байгууллагууд, аж ахуй нэгж компаниуд хуучин их, дээд сургууль, социализмын үед 7,8 их, дээд сургууль байсан шүү дээ. Тэр сургуулиудыг төгссөн хүмүүсийг ажилд авна гээд зарлал хүртэл гаргаж байдаг. Их, дээд сургууль төгслөө гээд бичиг тоо төлөвлөх нь битгий хэл зөв бичиж чадахгүй хүмүүс маш олноор төрөн гарч байна. Тэгэхээр энэ олон сургуулийг цэгцлэх дээр Боловсролын сайд нэлээн анхаарч ажиллаасай, тооноос чанар руу шилжүүлээсэй гэсэн саналтай, хүсэлтэй байна даа, баярлалаа.

З.Энхболд: - Ц.Даваасүрэн гишүүн үг хэлнэ.

Ц.Даваасүрэн: - Тэгэхээр боловсролын салбарт төсвийн орлогын 20 хувийг зарцуулна гэсэн хуультай. Энэ хуулийг бол жил бүр мөрдүүлж байх чиглэлд анхаарч ажиллаж байх хэрэгтэй байх. Бид нар боловсрол тэргүүлэх салбар гэсэн мөртлөө яг бодит байдал дээр, амьдрал дээр тэрийгээ хэрэгжүүлэх дээр алдаад байдаг юм. Өнөөдөр бас бид нар гадныхны боловсролын системийн зарим нэг юмыг шууд нэвтрүүлэх гээд нэг юм яриад байгаа юм. Тэр бол биш байхаа, би бол 1990-ээд оноос өмнө энэ боловсролын агуулгыг бол муу биш гэж боддог. 

Өнөөдөр харж байхад хуучин системээр математик, физик суурь шинжлэх ухаанаар бол гадны аль ч улс оронд очоод сурахад бол дутдаггүй байсан. Одоо бол тийм хялбаршуулсан агуулгыг оруулж ирэх гээд байгаа юм, гадныхантай. Тэр ажилчдаа бэлтгэдэг олон зуун сая хүн амтай орны стандарт агуулгыг оруулж ирэх гээд байгаа юм. Тэр бол болохгүй зүйл шүү. Тийм учраас би ерээд оны өмнө байсан судалгаатай бий болгосон агуулгаа харин гадны сайн зүйлээр баяжуулаарай, битгий хуулаарай гэж хэлэх байна. Бид нар уламжлалт боловсролын ачаа нэмэгдэж байгаа асуудал бол хуучин бид нар нүүдэлчин соёлоороо бол хүүхдүүдийн амьдрах ухаан, ёс зүйг бол өвөө эмээ нар нь орой үдшийн цагаар ч юм уу, чөлөөт цагаараа зааж сургадаг байсан. Одоо бол тийм юм байхгүй болчихсон шүү дээ. Бүгдээрээ солонгос киноны ард суудаг болсон учраас бол энэ маань байхгүй болсон. Тэгэхээр боловсролд л энэ ачаа ирчихсэн байгаа юм.

Тэр амьдрах ухаан, зөв ёс зүйтэй болох асуудал бол тэр бага 6 настай байхаас  нь эхлэх тухай асуудал. Гэтэл манай боловсролын систем 6 настайгаас нь нүдээд унаж байгаа юм. Нөгөө л хичээлээр, энэ зүйлийг бас анхаараарай гэж. Ер нь тэр зөв хүн болох чиглэлийн 6 настай байх боловсролын хөтөлбөрийн агуулгын асуудалд бас өөрчлөлт оруулахыг анхаараач гэж.

Өөр нэг дутагдалтай асуудал бол хуучин нэгдүгээр эгнээний 10 төгсч байгаа хүүхдүүд бол багш болохын төлөө явдаг байсан. Одоо бол үгүй болчихсон. Одоо бол хоёрдугаар эгнээний хүүхдүүд багш болох тухай боддог болсон болохоос биш нөгөө сайн хүүхдүүд бол өөр чиглэл рүү явдаг болсон. Тийм учраас сайн багшаас сайн шавь гардаг гэдэг агуулгаар багшийг сургах, ялангуяа  мэргэжил дээшлүүлэх зардлыг бол өсгөх хэрэгтэй. Маш бага зардалтай байгаа. Тэгэхээр энэ чиглэл дээр бол анхаараарай гэж хэлэх байна. 

Хоёрт танай салбар дээр нэг хүнд хэцүү салбар байна. Шинжлэх ухаан. Шинжлэх ухааны салбарын тэр санхүүжилтийн тогтолцоог бүр оновчтой, үр ашигтай тогтолцоотой болгох ёстой. Тэрэн дээр бодитой өөрчлөлт хийх талаас нь бас анхаараач гэж. Нөгөө нэг талаасаа шинжлэх ухааны салбарт одоо гадаадад сураад нэлээн өндөр технологи эзэмшээд ирж байгаа хүнийг нэвтрүүлдэггүй. Нөгөө хуучин бурхинууд нь халгаадаггүй. Нөгөө юм сурсан залуу маань нэг бол бизнесийн салбарт, нэг бол гадагшаагаа буцаад явдаг. Энийг өөрчлөх хэрэгтэй, нэвтэрдэг болгох хэрэгтэй, салхи оруулдаг болгох хэрэгтэй. Тэдний тавьдаг асуудал юу гэхээр цалинг нь нэмнэ гээд л байнга оруулж ирдэг. Академичдын цалинг нэм гээд л, тийм бишээ одоо бол энэ залуу шинэ, орчин үеийн шинжлэх ухааны хандлагатай болж байгаа энэ залуу үеийг шинжлэх ухааны салбарт оруулж ирэх шаардлага байгаа юм. Би бол энэ салбарт ажиллаж байсан хүний хувьд энийг  мэднэ. Залуучууд тэмцээд ч нэмэр байдаггүй, тэмцдэг, янз бүрийн аргаар үздэг. Сүүлдээ аргаа бараад буцаад сургууль руугаа буцдаг. Эрдэм шинжилгээний ажил хийх гээд. Тэгэхээр энэ нэг зүйлийг анхаараарай. Өөрөө бол 1970-аад оны төлөөлөл болж байна шүү дээ, бидний дараа үеийн. Тийм учраас та нар л энийг залуу үед хийж өгөх үүрэг та нарт ногдож байна гэж бодож байна. 

З.Энхболд: - Н.Батцэрэг гишүүн үг хэлнэ.

Н.Батцэрэг: - За баярлалаа. Би бас л сонгогчдынхоо үгийг л дайж байгаа юм. Бас нэг сонгогч .. үнэхээр энэ Кембриджийн хөтөлбөр .. байгаа юм байна лээ. Сайд энэ дээр би түрүүн үндэсний стандарт гэж зүгээр бас нэг асуугаагүй. Бид нар энэ боловсролын салбараа бол энд тэндээс импортлож оруулж ирсэн янз бүрийн төсөл хөтөлбөрийн хүрээнд л хардаг, жаахан хэл сурч байгаа хүүхдүүдийнхээ түвшинг хараад боловсрол болоод байна гэсэн маягаар төсөөлдөг ийм байдал байгаад байна. Яг үндэсний стандарт гэдгийн ард бол, та түрүүн  хэлсэн. Давын өмнө монгол хүн болж хүмүүжих асуудал, эх орондоо хайртай байх, монгол хүн бие биенийгээ дэмжиж чаддаг байх, мэдээж хэрэг тэрсэлдээд, өрсөлдөөд тэмцээд явж байгаа дэлхий дээр монгол хүн бас тэмцэх чадвартай байх энэ том агуулгыг шингээсэн үндэсний хөтөлбөр, стандартын тухай хэлж байгаа  юм. Өөр нэг дурдах зүйл бол сүүлийн үед судлаачид бас бичээд байгаа юм байна. Монгол хэл мөхөх үзэгдэл бол их хурдацтай явж байна шүү гэж. Үнэхээр нөгөө аялгуу сайхан монгол хэл үгүй бол юу сан билээ. Мэдээж хэрэг энэ асуудлыг бол Боловсрол, шинжлэх ухааны сайд ганцаараа шийдчихгүй байх, гэхдээ бол та шийдэхэд хамгийн гол үүрэг гүйцэтгэх хүн байж таарах байхаа. Энэ хэлээ авч үлдэх, хэлний гадны соёлын түрэлтэнд маш их эрсдэлд орж байгаа энэ байдлыг зогсоох талаар үнэхээр юм бодож хийх хэрэгтэй байгаа юм. 

Одоо наад захын сонин хэвлэл, телевизийн мэдээнүүдийг харахад ёстой өчнөөн алдаа, дандаа гадны үгнүүд тийм л зүйл хөвөрч байгаа. Энэ дээр та бас нэг үнэхээр санал, санаачилга гаргаж ажиллаач гэж хүсч байна. Энэ чиглэл рүү чинь бас таны ажлыг дэмжиж ажиллах болно. Танд амжилт хүсье, баярлалаа.

З.Энхболд: - Гишүүдэд баярлалаа. Саналаа хэлж дууслаа. Одоо санал хураалт явуулна. Монгол Улсын Засгийн газрын гишүүн-Боловсрол, соёл. Соёлгүй болчихсон шүү дээ. Боловсрол, шинжлэх ухааны сайдаар Лувсаннямын Гантөмөрийг томилох саналыг дэмжье гэдгээр санал хураая. Санал явагдаж байна гишүүд ээ, 

Хуралдаанд 39 гишүүн оролцож, зөвшөөрсөн 37  гишүүн, 94,9 хувийн саналаар Лувсаннямын Гантөмөр Монгол Улсын Засгийн газрын гишүүн, Боловсрол, шинжлэх ухааны сайдаар томилогдож байна. Л.Гантөмөр сайдад гишүүдийнхээ нэрийн өмнөөс болон хувиасаа баяр хүргэж, ажлыг амжилт, эрүүл энхийг хүсье.

Одоо Монгол Улсын Засгийн газрын гишүүн-Зам, тээврийн сайдад нэр дэвшигчийг хэлэлцье. Нэр дэвшигчийн талаар гаргасан Эдийн засгийн байнгын хорооны санал, дүгнэлтийг Байнгын хорооны дарга Б.Гарамгайбаатар танилцуулна. Б.Гарамгайбаатар гишүүнийг индэрт урьж байна.

Б.Гарамгайбаатар: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Зам, тээврийн сайдаар Амаржаргалын Гансүхийг томилуулах саналаа 2012 оны 8 дугаар сарын 17-ны өдөр Улсын Их Хуралд өргөн мэдүүлснийг Эдийн засгийн байнгын хороо Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг тус тус үндэслэн 2012 оны 8 дугаар сарын 17-ны өдрийн хуралдаанаар хэлэлцээд Монгол Улсын Засгийн газрын гишүүн, Зам, тээврийн сайдаар Амаржаргалын Гансүхийг томилуулах тухай Ерөнхий сайдын саналыг санал нэгтэй дэмжлээ. 

Монгол Улсын Засгийн газрын гишүүн, Зам, тээврийн сайдад нэр дэвшигч А.Гансүх нь 1997 онд Монгол Улсын Их сургуулийг  эрх зүйч мэргэжлээр дүүргэж, улмаар 2001 онд хууль зүйн ухааны магистрын зэрэг хамгаалжээ. Тэрээр “Манлай” ХХК-д орлогч захирал, Төрийн өмчийн хороонд хуулийн мэргэжилтэн, газрын дарга, Худалдаа Хөгжлийн Банкинд Тамгын газрын захирал, Америк-Монголын хамтарсан хуулийн компанид өмгөөлөгч, Зам, тээвэр, барилга, хот байгуулалтын дэд сайдаар тус тус ажиллаж иржээ.  

Эдийн засгийн байнгын хороо нь  А.Гансүхийг Засгийн газрын гишүүн, Зам, тээврийн  сайдаар  томилуулах тухай  Ерөнхий сайдын саналыг дэмжихдээ түүний хууль эрх зүй, улс төрийн өндөр боловсрол, мэдлэг  чадвар, зам, тээврийн салбарт дээд түвшний удирдах албан тушаалд ажиллаж ирсэн дадлага, туршлагыг нь харгалзан үзсэн болно.


Улсын Их Хурлын эрхэм гишүүд ээ,

Монгол Улсын Засгийн газрын гишүүн, Зам, тээврийн сайдаар Амаржаргалын Гансүхийг томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Б.Гарамгайбаатар гишүүнд баярлалаа. Нэр дэвшигчээс асуулттай гишүүд байна уу? Асуулттай гишүүд алга байна. Саналтай гишүүд байна уу? Ц.Даваасүрэн гишүүнээр саналаа тасалъя. Ц.Даваасүрэн гишүүн саналаа хэлье.

Ц.Даваасүрэн: - Энэ замын асуудал дээр би ганцхан зүйл хэлье гэж бодоод байгаа юм. Энэ одоо үнийн өсөлтөд нөлөөлөөд байгаа нэг зүйл бол тээврийн хүчин чадал. Тийм учраас энэ төмөр замын Эрээнтэй холбож байгаа төмөр замын зэрэгцүүлээд бид нар өндөр хурдны хар замын асуудлыг бид нар яаралтай шийдэх ёстой. Тэгэхгүй бол бид нар энэ нийлүүлэлт нь хоцроод, энэ нь үнийн өсөлтийн 30 хувь болж байгаа гэж би ингэж бодоод байгаа  юм. Тийм учраас ялангуяа энэ замын асуудал, стратегийн замуудын ажил дээр эхлүүлэх чиглэл дээр анхаараарай гэдгийг хэлэх байна.

З.Энхболд: - За энэ бол санал байлаа. Гишүүд саналаа хэлж дууслаа. Одоо санал хураалт явуулъя. Монгол Улсын Засгийн газрын гишүүн-Зам, тээврийн сайдаар Амаржаргалын Гансүхийг томилох саналыг дэмжье гэдэг санал хураалт явуулъя. Санал хураалт эхэлж байна. 

Хуралдаанд 39 гишүүн оролцож, зөвшөөрсөн 36 гишүүн, 92,3 хувийн саналаар Амаржаргалын Гансүх Монгол Улсын Засгийн газрын гишүүн-Зам, тээврийн сайдаар томилогдож байна. А.Гансүх сайдад гишүүдээ төлөөлөөд болон хувиасаа баяр хүргэж, ажлын амжилт, эрүүл энхийг хүсье.

Дараагийн асуудал Монгол Улсын Засгийн газрын гишүүн-Соёл, спорт, аялал жуулчлалын сайдад нэр дэвшигчийг хэлэлцье. Нэр дэвшигчийн талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Байнгын хорооны дарга З.Баянсэлэнгэ танилцуулна.

З.Баянсэлэнгэ: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуягаас Монгол Улсын Засгийн газрын гишүүн, Соёл, спорт, аялал жуулчлалын сайдаар Цэдэвдамбын Оюунгэрэл томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. Монгол Улсын Их Хурлын чуулганы хуралдааны дэгийн тухай хуулийн  37 дугаар зүйлийн 37.5, 37,6 дахь хэсэгт заасныг баримтлан Нийгмийн бодлого, боловсрол, соёл, шинжлэх ухааны байнгын хорооны 2012 оны 8 дугаарын сарын 17-ны өдрийн хуралдаанаар дээрх саналыг хэлэлцлээ. 

Соёл, спорт, аялал жуулчлалын сайдад нэр дэвшигч Ц.Оюунгэрэл нь 1988 онд Свердловскийн Улс Ардын Аж Ахуйн дээд сургуулийг, 1993 онд Москвагийн Олон улсын бизнесийн дээд сургуулийг, 2004 онд Стэнфордын Их Сургуулийг тус тус төгсгөсөн, эдийн засагч мэргэжилтэй. Бизнесийн удирдлагын болон олон улсын бодлого судлалын чиглэлээр магистр зэрэгтэй. 1991-1992 онд Хөвсгөл аймгийн Хөдөлмөр, нийгэм хангамжийн хэлтсийн дарга, 1993-1995 онд Улсын нийгмийн даатгалын ерөнхий газарт мэргэжилтэн, 1998 онд Засгийн засгийн Хэрэг эрхлэх газарт Ерөнхий сайдын шадар туслах, 2004-2006 онд Монгол Улсын Ерөнхий сайдын зөвлөх, 2009-2010 онд Монгол Улсын Ерөнхийлөгчийн зөвлөхөөр тус тус ажиллаж байсан. 

Байнгын хорооны хуралдааны үед Улсын Их Хурлын гишүүн С.Дэмбэрэл нутгийн ард иргэдийн амьдрал дээр суурилсан аялал жуулчлалыг хөгжүүлэх, Улсын Их Хурлын гишүүн Г.Баярсайхан Монгол Улсын нүүдэлчдийн соёлд анхаарах, Улсын Их Хурлын  гишүүн Л.Эрдэнэчимэг аялал жуулчлалыг хөгжүүлэхэд дэд бүтэц болон үйлчилгээг сайжруулах нь зүйтэй зэрэг саналыг хэлж байлаа. 

Монгол Улсын Засгийн газрын гишүүн, Соёл, спорт, аялал жуулчлалын сайдад нэр дэвшигч, Улсын Их Хурлын гишүүн Ц.Оюунгэрэл нь тухайн салбарын мэдлэг, чадвартай тул уг ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно.

Улсын Их Хурлын эрхэм гишүүд ээ,

Монгол Улсын Засгийн газрын гишүүн, Соёл, спорт, аялал жуулчлалын сайдад нэр дэвшигч, Улсын Их Хурлын гишүүн Ц.Оюунгэрэлийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - З.Баянсэлэнгэ гишүүнд баярлалаа. Нэр дэвшигчээс асуулттай гишүүд байна уу? Асуулттай гишүүд алга байна. Нэр дэвшигчийн талаар үг хэлэх гишүүд байна уу? Ц.Даваасүрэн гишүүнээр үг хэлэх гишүүдийг тасаллаа. Ц.Даваасүрэн гишүүн үг хэлье.

Ц.Даваасүрэн: - Ц.Оюунгэрэл маань энэ ажлыг аваад явах ийм чадвартай, дайчин бүсгүй гэдгийг би мэдэх хүний хувьд бол авч явж чадна гэдэгт эргэлзэхгүй байна. Жуулчны асуудал бол манай Хөвсгөл нутагтай их холбоотой асуудал. Би газар нутгаа ухаж төнхөх, баялгийг ашиглах тал дээр биш байдаг. Тийм учраас тэнд аялал жуулчлал илүү хөгжөөсэй гэсэн ийм бодлогыг барьж, мөрийн хөтөлбөрөө ч тэгж дэвшүүлсэн. Тийм учраас бас энэ нутагт төрж өссөн, сайн мэдэх хүн энэ салбарыг толгойлох болж байгаад би бол баяртай байна. Тийм учраас аялал жуулчлалын цогцолбор бүс нутаг болгох ажлыг бас эрчимжүүлээрэй гэж хүсье. Нутгийнхныхаа өмнөөс амжилт хүсье.

З.Энхболд: - Гишүүдэд баярлалаа. Саналаа хэлж дууслаа. Одоо санал хураалт явуулна. Монгол Улсын Засгийн газрын гишүүн-Соёл, спорт, аялал жуулчлалын сайдаар Цэдэвдамбын Оюунгэрэл томилох саналыг дэмжье гэсэн санал хураалт явуулъя. Санал хураалт явагдаж байна. 

Хуралдаанд 40 гишүүн оролцож, зөвшөөрсөн 38 гишүүн, 95,0 хувийн саналаар Цэдэвдамбын Оюунгэрэл Монгол Улсын Засгийн газрын гишүүн-Соёл, спорт, аялал жуулчлалын сайдаар томилогдож байна. Ц.Оюунгэрэл сайдад гишүүдийнхээ нэрийн өмнөөс болон хувиасаа баяр хүргэж, амжилт хүсч байна. 


Одоо Монгол Улсын Засгийн газрын гишүүн-Уул уурхайн сайдад нэр дэвшигчийг хэлэлцье. Нэр дэвшигчийн талаар гаргасан Эдийн засгийн байнгын хорооны санал, дүгнэлтийг Байнгын хорооны дарга Б.Гарамгайбаатар танилцуулна. Б.Гарамгайбаатар гишүүнийг индэрт урьж байна. 

Б.Гарамгайбаатар: - Улсын Их Хурлын дарга, эрхэм гишүүд ээ,


Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Уул уурхайн сайдаар Улсын Их Хурлын гишүүн Даваажавын Ганхуягийг томилуулах саналаа 2012 оны 8 дугаар сарын 17-ны өдөр Улсын Их Хуралд өргөн мэдүүлснийг Эдийн засгийн байнгын хороо Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг тус тус үндэслэн 2012 оны 8 дугаар сарын 17-ны өдрийн хуралдаанаар хэлэлцээд Монгол Улсын Засгийн газрын гишүүн, Уул уурхайн сайдаар Д.Ганхуягийг томилуулах тухай Ерөнхий сайдын саналыг санал нэгтэй дэмжлээ. 

Монгол Улсын Засгийн газрын гишүүн, Уул уурхайн сайдад нэр дэвшигч Д.Ганхуяг нь 1985 онд Япон улсын Токио хотын Гадаад хэлний дээд сургууль, 1989 онд Япон улсын Киото хотын Политехникийн дээд сургууль, 1996 онд АНУ-ын Колорадо мужийн Денверийн Их сургуулийн Эдийн засаг менежментийн институтыг тус тус төгсчээ. Тэрээр “Говь” хувьцаат компанид технологич инженер, “Бридж” ХХК-д дэд захирал, “Бридж” группд  ерөнхийлөгч, 2004-2008, 2008-2012 онуудад Улсын Их Хурлын гишүүн, 2007-2008 онд Эдийн засгийн байнгын хорооны даргаар тус тус ажиллаж иржээ. 

Эдийн засгийн байнгын хороо нь  Улсын Их Хурлын гишүүн  Д.Ганхуягийг Засгийн газрын гишүүн, Уул уурхайн сайдаар  томилуулах тухай Ерөнхий сайдын саналыг дэмжихдээ түүний инженер, эдийн засаг, удирдлагын өндөр боловсрол, мэдлэг чадвар, удирдах ажлын дадлага, туршлагыг нь харгалзан үзсэн болно.

Улсын Их Хурлын эрхэм гишүүд ээ,

Монгол Улсын Засгийн газрын гишүүн, Уул уурхайн сайдаар Даваажавын Ганхуягийг томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Б.Гарамгайбаатар гишүүнд баярлалаа. Нэр дэвшигчээс асуулттай гишүүд байна уу? За асуулттай гишүүд алга байна. Нэр дэвшигчийн талаар саналтай, үг хэлэх гишүүд байна уу? Ж.Батзандан, М.Батчимэг, Ц.Даваасүрэн, Х.Болорчулуун, Д.Батцогт, Г.Баярсайхан гишүүнээр тасаллаа. Ж.Батзандан гишүүн. Микрофон нээгдсэн байна. Гэрэл асаагүй л болохоос. Одоо болно. 

Ж.Батзандан: -  За тэгэхээр бид 20 жил, сүүлийн олон жил хариуцлагагүй уул уурхайгаар яваад ирсэн гэдгийг хүн болгон мэдэж байгаа. Тэгэхээр би Д.Ганхуяг сайдыг хариуцлагатай Уул уурхайн сайд гэж нэрлэмээр байна. Монголын хариуцлагагүй уул уурхайн хөгжилд цэг тавих, хариуцлагагүй уул уурхайн бодлогыг зогсоох, хариуцлагатай Уул уурхайн сайд мэндэлж байна гэж  би ойлгож байгаа. Хууль бусаар олгогдсон олон арван лицензүүдийг цуцлах байхаа гэж би найдаж байна. Уул уурхайн салбарт хийгдсэн, ялангуяа гадаадын улс орнуудтай, гадаадын хөрөнгө оруулалттай компаниудтай хийгдсэн тогтвортой байдлын гэрээ, хөрөнгө оруулалтын гэрээ, бүтээгдэхүүн хуваах гэрээнүүдийг тэдгээр гэрээний хэрэгжилт дээр хяналт тавьж ажиллаасай билээ гэдэг саналыг өөрт чинь хэлмээр байна. Уул уурхай дээр байгаа энэ лицензийн наймааг таслан зогсоох цаг болсон гэж ойлгож байна. 

Газрын хэвлийн баялаг бол Монгол ард түмний өмч, түүнээс бус хэдхэн хүн гараас гар  дамжуулж зардаг өмч хөрөнгө биш гэдгийг бид мэдэж байгаа. Тэгэхээр энэ лицензийн наймаа Монгол Улсын, ард түмний баялаг өмчийг хэдхэн хүн дамлан зарж баяждаг, хувьдаа завшдаг байдлыг таслан зогсоогоосой билээ гэж хүсч байна. Дээрээс нь уул уурхайн салбар бол байгаль ээлтэй, хариуцлагатай уул уурхай байх ёстой. Дэлхий нийтээрээ усны хомсдолд орчихоод байна. Ялангуяа сүүлийн жилүүдэд уул уурхайгаас болоод монгол орон цөлжих процесс хүчтэй явж байгаа. Тэгэхээр байгаль орчинд ээлтэй уул уурхайн технологийг нэвтрүүлэх, ноу-хау-ыг /know-how/ нэвтрүүлэх, энэ байгаль орчин усны хомсдолд орж байгаа энэ улс эх орноо технологийн шинэ дэвшлээр байгаль орчныг хамгаалах бодлогыг эрчимтэй дэмжиж явуулах энэ чиглэлд ажиллаасай гэж би хүсч байна. Тэгээд хариуцлагатай Уул уурхайн сайддаа амжилт хүсье. 

З.Энхболд: - Ц.Даваасүрэн гишүүн үг хэлнэ.

Ц.Даваасүрэн: - Тэгэхээр та бид хэдхэн жилийн өмнө Оюу толгойн гэрээг сайжруулах ёстой гээд 8-уулхнаа суугаад үзэлцэж байсан юм, энэ 76 дотор. Тэгээд энэ удаа бол бид нар олуулаа болоод ороод ирсэн байна. Тэгэхээр  ард түмэн бол биднийг зөв гэж үзсэн байна шүү дээ. Тэр тусмаа та бол тэр салбарын сайдаар томилогдох гэж байна. Тэгээд ард түмэн бол маш их итгэлийг тээж байгаа. Би ч гэсэн тэгж бодож байна. Би Оюу толгойн гэрээний алдаатай заалтууд засрах ийм бололцоо нээгдлээ гэж бодож байна. Та энэ өмнөх гарсан шийдвэртээ хатуу зогсож, тууштай байгаарай гэж хэлэх байна. Хоёрдугаарт ер нь сая Ж.Батзандан гишүүн ч хэллээ. Лицензүүдийн асуудлыг нэг цэгцтэй болгоорой. Харийнхны гарт очиж байна. Энийг дагаад харийн тосгод уул уурхайг дагаж бий болох ийм нөхцөл байдал үүсч болзошгүй. 

З.Энхболд: -   М.Батчимэг гишүүн үг хэлье.

М.Батчимэг: - За баярлалаа. Д.Ганхуяг гишүүнд баяр хүргэж, амжилт хүсмээр байна. Тэгэхээр өнөөдөр Монгол Улс хөгжлийнхөө шинэ гараан дээр бас нэлээд эгзэгтэй байгаа энэ үед уул уурхайн салбар бол манай орны хөгжлийн яах аргагүй хамгийн чухал салбар. Та бол монгол орны байгалийн баялаг иргэддээ үр өгөөжтэй байх ёстой, гадагшаа урсдаг биш, цөөн хүний халаасыг түнтийлгэдэг биш, аль болохоор монголчуудын амьдралыг өөд татахад чиглэгдэх ёстой гэдэг дээр хатуу байр сууриа илэрхийлдэг. Тэгэхээр энийг бол бас ийм байр суурийг дэмжиж байдгаа хэлмээр байна. Нөгөө талаас монголчууд бид нар зөвхөн уул уурхайгаар манаж сууснаар эрхбиш, эсвэл зөвхөн уул  уурхайг хөгжүүлснээр Монгол Улсын үндэсний эрх ашиг, аюулгүй байдал баталгаажихгүй юм. Ялангуяа өнөөдөр Монгол Улсын үндэсний аюулгүй байдалд эдийн засгийн аюулгүй байдлыг хангах асуудал бол туйлын эгзэгтэй асуудал байгаа. Эдийн засгийн аюулгүй байдал дээр 2010 онд Улсын Их Хурлаас баталсан Үндэсний аюулгүй байдлын үзэл баримтлалд их чухал асуудлуудыг тусгасан. Тэр дотроос 2-хон зүйлийг онцолж хэлмээр байна. Монгол Улсын эдийн засаг аюулгүй байхын тулд олон тулгууртай болж хөгжих ёстой. 

Зөвхөн уул уурхайгаас хамааралтай эдийн засаг байхын бол Монгол Улс бүхэлдээ нэг зах зээлээс хэдхэн уул уурхайн бүтээгдэхүүний экспортоос хамааралтай, ингэснээрээ эдийн засаг маань бүхэлдээ гадны цөөхөн улс орноос хамааралтай болох аюул оршиж байгаа. Тийм учраас олон тулгуурт эдийн засгийн хөгжүүлэхийн тулд уул уурхайн баялгаас, Ж.Батзандан гишүүнээ түр байж байхгүй юу! уул уурхайн баялгаас олох орлогоо бид нар хангалттай хэмжээнд олж чаддаг байх, энүүгээрээ эдийн засгийнхаа бусад салбарыг хөгжүүлэхэд их анхаарал тавих шаардлагатай ийм цаг ирсэн гэдгийг онцолмоор байгаа юм. Нөгөө талаас өрсөлдөх чадвартай салбаруудыг дэмжих, өнөөдөр ярьж байгаа засаглалын болон бусад олон төрлийн реформыг санхүүжүүлэхэд уул уурхайн салбарын орлого бас чухал. Тэгэхээр таныг бас сайдын хувьд энэ тал дээр их анхаарч ажиллах байх гэж бодож байна. Үндэсний аюулгүй байдлын үзэл баримтлалд тусгагдсан хоёр дахь  маш их чухал асуудал бол уул уурхайн салбарт гадаадаас орж ирэх хөрөнгө оруулалтыг тэнцвэртэй байдлыг хангах гэсэн ийм заалт орсон байгаа. Гуравны нэгийн бодлого гэж бид нар товчоор хэлээд байгаа. Хөрш орнууд болон өндөр хөгжилтэй орнуудаас оруулах хөрөнгө оруулалтыг аль болохоор тэнцвэртэй хангаж байж манай эдийн засгийн аюулгүй байдал хангагдана. Улс төрийн бүрэн эрхт байдал баталгаажна. Тийм учраас таныг энэ Үндэсний аюулгүй байдлын үзэл баримтлалд тусгагдсан энэ уул уурхайн энэ том бодлогыг бас тууштай хэрэгжүүлэхийн төлөө зогсох байх, цаашдаа уул уурхайн том төслүүд дээр энийг анхаарах байх гэдэгт итгэж байгаагаа илэрхийлье. За тэгээд  мэдээж Ж.Батзандан гишүүн, бусад хүмүүс хэллээ. Авлигаас ангид байхад уул уурхай хариуцлагатай байх их чухал. Монгол Улс бол уул уурхайн олборлох салбарын ил тод байдлын санаачлагад нэгдсэн. Энийгээ бол өнөөдрийг хүртэл бас өөдтэй хэрэгжүүлж, үр дүнг нь сайн гаргаж чадахгүй байгаа гэж боддог. Энэ чухал механизмыг ашиглахад бас  манай улс манлайлагч байж чадах юм бол олон асуудал бас нааштай шийдэгдэнэ. Тэгээд Ногоон хөгжлийг бол манай Засгийн газраас тэргүүлэх асуудал болгож тавьж Байгаль орчны яамаа үндсэн чиг үүргийн яам болгож тавьж байгаа. Тийм учраас таныг байгальд ээлтэй уул уурхайг хөгжүүлэхийн төлөө, хариуцлагатай уул уурхайг хөгжүүлэхийн төлөө энэ салбарын сайдуудтай хамтарч ажиллах байх гэж бодож байгаагаа хэлье, ингээд амжилт хүсье.

З.Энхболд: - Х.Болорчулуун гишүүн үг хэлнэ.

Х.Болорчулуун: - Д.Ганхуяг гишүүнийг энэ хамгийн чухал салбарын сайд болж байгаа явдалд баяр хүргээд, амжилт хүсье. Яагаад хамгийн чухал гэж байгаа гэвэл аливаа улс орны хөгжлийн онцлог, давуу тал гэж байдаг. Монгол Улсын хувьд бол яах аргагүй уул уурхай хөгжлийн давуу тал онцлог. Саяхан хэд хоногийн өмнө олон улсын судалгаагаар 10 гаран стратегийн орд Монгол Улсын ордын үнэ цэнэ гэхэд л 2,8 триллион америк доллар гэж бичсэн байсан. Ийм баялаг нөөцтэй Монгол Улс баян орон. 2,8 сая хүнд нь хуваахаар хүн болгон долларын саятан юм гэж бичсэн байсан. Тэгэхээр энэ их баялгийг зөв зохистой ашиглах, олборлох, гэрээ хийх нь юу юунаас  чухал. Тэгэхдээ бид урд өмнө нь гэрээ хийж байгаа байдлаас харахад Үндсэн хуулиа зөрчөөд л гэрээ хийчихдэг. 

Монгол Улсын Үндсэн хуульд газрын доод хэвлийн баялаг, ашигт малтмал монголын ард түмний өмч, төрийн мэдэлд байна гээд заачихсан байдаг. Гэтэл Ашигт малтмалынхаа хуульд болохоор “А” лиценз эзэмшигчийн өмч хөрөнгө гээд, тэгээд манай баялаг, ашигт малтмал маань монголын ард түмний өмч биш үндсэндээ тэр лиценз эзэмшигч гадны хөрөнгө оруулагчийн өмч болоод гадна барьцаалагдаад, дэнчин тавигдаад, мөнгө босгох эх үүсвэр болгоод ингээд тэдний өмч болоод явж байна шүү дээ. Түүнээс гадна энэ Оюу толгойн гэрээний талаар нэлээн хэдэн гишүүн хэллээ. Энэ хэлэхээс өөр аргагүй. Энэ бол маш муу гэрээ болсон гэж монголын ард түмэн бас боддог юм. Бид ч тухайн үед гэрээ байгуулах үед бодож байсан. Энэ дотор яахав хуучин Их Хуралд байсан стандарт бус Засгийн газарт байсан зарим хүмүүсийн хувьд бол гайгүй гэрээ гэж боддог байх. Тийм биш, үнэхээр Оюу толгойн гэрээг байгуулах үед Их Хурлаас 57 дугаар тогтоол гаргаж, анхны хөрөнгө оруулалтаа нөхсөний дараа 50-аас доошгүй хувьд хүрэх хэрэгтэй гэж заасан байсан. Гэтэл энэ хэрэгжээгүй. 30 жилээр гэрээ хийгдсэн. Оюу толгойн орд бол 10 жил хүрэхгүй хугацаанд өртгөө нөхнө, цаана нь 20-иод жилийн 16 хувийн ашгийг алдана гэхэд олон зуун сая доллараар тооцогдохгүй, олон арван миллиард доллараар тооцогдоно, ийм үнэ цэнэтэй. Тэгэхээр энэ төрийн залгамж халаа гэдгээрээ бас өнөөдөр ч монгол төр энэ хуучин тааруу хийгдсэн гэрээг засах, залруулах ёстой, тэрний тэргүүн эгнээнд салбарын сайд, бодлогын сайд бол туг болж, үзгээ барьж ажиллах ёстой шүү гэдгийг бас хэлмээр байна. Ингээд 2006 оны Ашигт малтмалын хуулийг бас яаралтай өөрчилчихөөд цааш цаашдын гэрээг хийгдээрэй, бусад гэрээнүүдийг. Мөн газрын тосны гэрээг шинэчилж байж, одоо 1993 оны Дачин тамсагтай хийсэн гэрээнээс авхуулаад өөрчлөн шинэчлээсэй гэж бодож байна. Ингээд танд ажлын амжилт хүсье, баярлалаа.

З.Энхболд: - Д.Батцогт гишүүн үг хэлнэ.

Д.Батцогт: - За баярлалаа. Д.Ганхуяг гишүүнийг би энэ уул уурхайн сайдад нэр дэвшиж байгаад их олзуурхаж байгаа юм. Яагаад олзуурхаж байна вэ гэхээр өнгөрсөн 4 жилд бид гудамжинд энэ Оюу толгойн гэрээгээ засаачээ, Тавантолгойгоо ард түмэндээ өгөөчээ гэж орилдог байсан. Их Хурал дотроос энийг дэмжиж бас тэмцэж байсан цөөн гишүүний нэг. Тэгэхээр Д.Ганхуяг гишүүнийг сайд болно гэж итгэж байна. Маш олон зүйлийг энэ Эрдэс баялгийн салбарт шинэчлэл хийх байхаа гэж бодож байгаа юм. Мэдээж лиценз тойрсон асуудал бол монголчуудын санаа сэтгэлийг зовоосон асуудал. Манай ард түмэн бол эргэн тойрондоо байгаа уул усаа үл хөдлөх хөрөнгө гэж үздэг ийм ард түмэн. Тэрүүндээ бол амь шигээ хайртай, хоногийн хоолгүй хонож байгаа мөртлөө газар шорооныхоо төлөө санаа зовж байдаг ийм ард түмэн байгаа. Тэгэхээр энэ олон лицензийг цэгцэлж, энэ ард түмнээ амар тайван байлгах тал дээр бол манай Д.Ганхуяг сайд өөрчлөлт хийх байх гэж найдаж байна. За мэдээж Оюу толгойн хөрөнгө оруулалтын гэрээг засч, монголын эрх ашигт нийцүүлэх шаардлага байгаа. Улсын Их Хурлын 57 дугаар тогтоолын хэрэгжилтийг хангуулах чиглэлээр бол та бид хамтарч ажиллаж чадна байх гэж ингэж найдаж байна. 

Тавантолгойн асуудал бол их хурцаар тавигддаг асуудал. Одоо яригдаж байгаа юм нь бол хэдэн улсад хэдэн тийш нь хувааж өгөх асуудал яригддаг юм байна лээ. Тэгэхээр энийг бол би хувьдаа бол дэмждэггүй. Ер нь геологийнхоо тогтоцоор нь ч тэр Тавантолгойн орд бол нэг том бассейн, энэ бассейнаар нь цулаар нь монголчууд бид нар ашиглах ёстой. Энэ алийн болгон гадныхныг баяжуулдаг, өөрсдөө модоо барьдаг энэ тогтолцоогоо бүгдээрээ халах хэрэгтэй. Экскаваторын шанагаар хутгаад ашиглаж болдог нүүрсээ бид ашиглаж чадахгүй бол өнөөдөр тэр нарийн нандин ховор металл бусад зүйл рүү ороод байх шаардлага байхгүй шүү дээ. Ховдод Халзан бүргэдэйн асуудал бас яригддаг, энэ асуудлыг ч гэсэн бид ашиглах цаг нь болоогүй юм уу даа гэж би бол хувьдаа хардаг юм. За дээрээс нь манай сонгогчид надад нэг хатуу захиас хэлж явуулсан. Энэ Хөшөөтийн орд гэж нэг 100 хувь Хятадуудын мэдэлд оччихсон, хөрөнгө зоорь нөөц нь дарагдмал, нэг хэсэг хариуцлагагүй нөхдүүд гадныханд зарчихсан, 100 хувь Хятадуудын мэдэлд байж байгаа монгол төр нэг ч хувь эзэмшихгүй, монголчуудад нэг ч хувь байхгүй. Тэгэхээр бид энийг засч янзлах хэрэгтэй байгаа. Стратегийн ордны жагсаалтад оруулах ийм шаардлага байгаа. Өдөр би байнгын хороон дээр гишүүнээс асуучихсан. Гишүүн бол дэмжинэ гэдгээ илэрхийлсэн. Нэхэл хатуутай байна шүү гэдгээ анхааруулаад, танд амжилт хүсч байна, баярлалаа.

З.Энхболд: - Гарьдхүүгийн Баярсайхан гишүүн үг хэлнэ.

Г.Баярсайхан:  - Д.Ганхуяг гишүүндээ ажилд нь амжилт хүсье. Би ажлаа явуулахдаа бас дараах хэдэн зүйлийг санамж болгож ажиллаарай гэдгийг хэлмээр байна. Яах аргагүй уул уурхай бол Монгол Улсын үндэсний аюулгүй байдалтай нягт холбоотой ийм асуудал. Өнгөрсөн 4 жилийн хугацаанд энэ 2012 оны хаврын чуулганаар та бүхэн мэдэж байгаа, Монгол Улсын уул уурхайн салбарт гадаадын Засгийн газрын хөрөнгө оруулалттай ийм хөрөнгө оруулалтыг хянах хуулийг Их Хурлаар батлуулаад гарсан байгаа. Тэгэхээр энэ хуулийг хэрэгжүүлэхийн төлөө та бас онцгой анхаарч ажиллаарай. Өнөөдөр Монгол Улс Оросын Холбооны Улсаас, Өмнөд хөршөөс түлш эрчим хүчээр бол үнэхээр хараат байгаа нефть, шахах туслах материал. Дэлхий нийт, ялангуяа Америкийн Нэгдсэн Улс өөрөө хий болон нефтиэс хараат байдлаасаа гарч байгаа. Шахдаг занарыг ашиглаад, шахдаг занарын хайгуул судалгааг бол маш эрчимтэй хийж байна. Монгол Улсын нөөц бол гадаадын судлаачдынхаар бол дэлхийд бас дээгүүр орж байгаа юм байна лээ. Тэгэхээр сүүлийн үед гарч байгаа энэ шинэ технологийг нэвтрүүлэх тал дээр бас яамныхаа бодлогод тусгаж ажиллаарай гэдгийг хэлмээр байна. За нэг чухал захих зүйл маань Гол, усны хууль байгаа шүү. Манай Ардчилсан Намын мөрийн хөтөлбөрт бид бас нэмж байгаль хамгаалах асуудлаар, уул уурхайтай холбоотой асуудлаар усны сав газар, нийт гол усны нийт уртад нь бол төрийн хамгаалалтад авах асуудал байгаа. Энэ бол яах аргагүй шууд уул уурхайн энэ үйл ажиллагаатай холбоотойгоор бидний мөрийн хөтөлбөрт тусгасан байгаа. Үүнийг та бас анхаарч ажиллаарай амжилт хүсье.

З.Энхболд: - Гишүүд үг хэлж дууслаа. Одоо санал хураая. Монгол Улсын Засгийн газрын гишүүн, Уул уурхайн сайдаар Даваажавын Ганхуягийг томилох саналыг дэмжье гэсэн санал хураалт явуулъя. Санал хураалт эхэлж байна.

Хуралдаанд 41 гишүүн оролцож, зөвшөөрсөн 40 гишүүн, 97,6 хувийн саналаар Даваажавын Ганхуяг Монгол Улсын Засгийн газрын гишүүн, Уул уурхайн сайдаар томилогдож байна. Д.Ганхуяг сайдад Улсын Их Хурлын гишүүдийн нэрийн өмнөөс болон хувиасаа баяр хүргэж, ажлын амжилт, эрүүл энх, сайн сайхан бүхнийг хүсэн ерөөе.

Дараагийн Монгол Улсын Засгийн газрын гишүүн, Үйлдвэр, хөдөө аж ахуйн сайдад нэр дэвшигчийг хэлэлцье. Нэр дэвшигчийн талаар гаргасан Байгаль орчин, хүнс, хөдөө аж ахуйн болон Эдийн засгийн байнгын хороодын хамтарсан санал, дүгнэлтийг Улсын Их Хурлын гишүүн Д.Ганбат танилцуулна. Д.Ганбат гишүүнийг индэрт урьж байна.

Д.Ганбат: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Ерөнхий сайд Н.Алтанхуягаас Засгийн газрын гишүүн, Үйлдвэр, хөдөө аж ахуйн сайдаар Халтмаагийн Баттулгыг томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Байгаль орчин, хүнс, хөдөө аж ахуйн болон Эдийн засгийн байнгын хорооны 2012 оны 8 дугаар сарын 17-ны өдрийн хамтарсан хуралдаанаар дээрх саналыг хэлэлцлээ. Үйлдвэр, хөдөө аж ахуйн сайдад нэр дэвшигч Халтмаагийн Баттулга нь 49 настай, 1978 онд Нийслэлийн 34 дүгээр дунд сургууль, 1982 онд Дүрслэх урлагийн дунд сургуулийг тус тус төгсгөсөн. Зураач мэргэжилтэй. Орос, англи хэлний мэдлэгтэй, 1982-1986 онд Урчуудын Эвлэлийн хороонд зураач, 1986-1990 онд самбо, жүдо бөхийн Улсын шигшээ багийн тамирчин, 1992-1997 онд “Женко” компанийн ерөнхий захирал, 1997-1998 онд Баянгол зочид буудлын гүйцэтгэх захирал, 2000-2004 он “Мах импекс” компанийн гүйцэтгэх захирал, 2004-2008 онд Улсын Их Хурлын гишүүн, Хүний эрхийн дэд хорооны дарга, 2008-2012 онд Засгийн газрын гишүүн-Зам, тээвэр, барилга, хот байгуулалтын сайд, 2012 оноос Улсын Их Хурлын гишүүнээр сонгогдон ажиллаж байна. 

Байнгын хорооны хуралдааны үед Улсын Их Хурлын гишүүдээс санал гаргаагүй бөгөөд Засгийн газрын гишүүн, Үйлдвэр, хөдөө аж ахуйн сайдад нэр дэвшигч Халтмаагийн Баттулга нь тухайн салбарын мэдлэг, чадвар, туршлагатай тул уг ажил үүргийг гүйцэтгэж чадна гэж тус Байнгын хорооны гишүүд санал нэгтэй үзсэн болно.

Улсын Их Хурлын эрхэм гишүүд ээ,

Засгийн газрын гишүүн, Үйлдвэр, хөдөө аж ахуйн сайдад нэр дэвшигчийн талаар Байгаль орчин, хүнс, хөдөө аж ахуйн болон Эдийн засгийн байнгын хорооны хамтарсан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

З.Энхболд: - Ерөнхий сайд болон нэр дэвшигчээс асуулттай гишүүд байна уу? Асуулттай гишүүд алга байна. Яахав ирц санал хураах үед хэрэгтэй. Саналтай гишүүд байна уу? С.Одонтуяа, Ц.Даваасүрэн, Н.Батцэрэг гишүүнээр саналаа тасалъя. С.Одонтуяа гишүүн саналаа хэлье. 

С.Одонтуяа: - Х.Баттулга сайдыг дэмжиж байна. Тэгээд үйлдвэр байгуулахдаа бид мэдээж үйлдвэрийн ашиг, орлого энэ бүх зүйлийг харж хийх нь ойлгомжтой. Нэг зүйлийг онцгойлон анхаарахыг танаас хүсч байна. Энэ үйлдвэрт ямар хүн ажиллах юм бэ? Энэ хүмүүс нь хаана амьдрахын бэ? Одоогийн энэ олон уул уурхайн компаниудын дэргэд байгаа шиг бүгдээрээ нэг гэр хуаранд амьдраад байх юм уу, эсвэл гэр бүлтэйгээ амьдрах юм уу, үр хүүхэдтэйгээ амьдрах юм уу гэдэг энэ гэр бүлийн нөхцөлийг нь сайн бүрдүүлж ажиллахыг танаас хүсч байна.

Өнөөдөр монголын хамаг эрчүүд нь Солонгос руу яваад байна, Өмнөговьд очоод байна. Монголд гэр бүлээрээ ажиллаж, амьдрах нөхцөл их багасч байгаа учраас энэ гэр бүлийн  задрал бол их явагдаж байна. Тийм учраас энэ дээр таныг онцгойлон анхаарч, хүний хөгжлийнх нь асуудлыг нь бас тусгаж ажиллаасай гэж хүсч байна. Урд нь бол ГОК-д уул уурхайн компанид эрчүүд нь ажиллана гээд, эмэгтэйчүүд нь Эрдэнэ хивсний үйлдвэр байгуулж байсан шиг, ер  нь энэ цогц бодлогыг явуулаасай гэдгийг бас анхааруулж хэлмээр байна.

З.Энхболд: - Ц.Даваасүрэн гишүүн саналаа хэлье.

Ц.Даваасүрэн: - Ганц зүйл захья. Тэгэхээр үйлдвэр чухал аа. Мал аж ахуй бас чухал, тийм учраас би үйлдвэрийн том паркийн төслүүд гээд Монгол мал хөтөлбөрийн асуудал бас бүдгэрчих вий ингэж санаа зовж байгаа учраас би танд энэ Монгол мал хөтөлбөрийн асуудал, ялангуяа жилийн төсвийн орлогын нэгээс доошгүй хувийг зарцуулж байх ёстой гэсэн хуулийн заалтыг байнга мөрдөж ажиллаарай, энэ ажлыг ялангуяа Монгол мал хөтөлбөрийн хувь заяаг үргэлжлүүлээд яваарай гэж хэлэх байна. Н.Батцэрэг гишүүн санал хэлье.

Н.Батцэрэг: - За баярлалаа,  нэр дэвшиж байгаа явдалд чинь баяр хүргэе. Таны эрхлэх асуудлын хүрээнд төрийн өмчийн бодлого гэсэн ийм том асуудал орж ирж байгаа. Хуучин Ерөнхий сайдын эрхлэх асуудлын хүрээнд байсан. Ер нь бол Төрийн өмчийн хороо байгуулагдаад өнгөрсөн жилүүдэд хийсэн ажил бол хамгийн гол чиг үүрэг нь бол өмч хувьчлалын асуудал байсан. Эдийн засаг дахь хувийн өмч дээр тулгуурласан салбарыг илүү хөгжүүлэх чиглэлээр явж байсан. Одоо бол яг хувьчлаад байх өмч бол тун цөөхөн байгаа байх. Харин хандлага харахын бол дахиад төрийн өмчийн аж ахуйнуудыг байгуулах асуудал, ялангуяа уул уурхайн салбарт гарч ирж байгаа. Тийм учраас энэ төрийн өмчийн одоо хүртэл явж ирсэн энэ бодлого гэдэг дотор томоохон концепцийн шинэчлэл, өөрчлөлт хийх шаардлагатай байгаа гэж бодож байгаа юм. 

Өөр нэг зүйл бол олон түмний дунд ч их байдаг төрийн өмчийн аж ахуйнууд хэр үр ашигтай ажиллаж чадаж байна. Төсвийн орлогыг нэмэгдүүлэхэд хэр томоохон үүрэг рольтой байж чадаж байна, төрийн өмч шамшигдаж байгаа, үрэгдэж байгаа зүйл их байдаг гэж ярьдаг. Энэ дээр яг хариуцлага тооцож байгаа юм байна уу? Төрийн өмчийн бүртгэл, хяналтын үйл ажиллагаа бол их дутуу байгаа юм биш үү гэдэг ийм шүүмжлэл бол олон түмний дунд бол их байдаг. Тэгээд энэ чиглэл рүү таныг бас томоохон шинэчлэл хийж ажиллана байх гэсэн хүлээлттэй байгаа. Энэ бол нийгмийн хүлээлт, ингээд танд амжилт хүсье.

З.Энхболд: - Гишүүд саналаа хэлж дууслаа. Одоо санал хураалт явуулъя. Монгол Улсын Засгийн газрын гишүүн, Үйлдвэр, хөдөө аж ахуйн сайдаар Халтмаагийн Баттулгыг томилох саналыг дэмжье гэсэн санал хураалт явуулъя. Санал хураалт явагдаж байна.

Хуралдаанд 39 гишүүн оролцож, зөвшөөрсөн 36 гишүүн, 92,3 хувийн саналаар Халтмаагийн Баттулга Монгол Улсын Засгийн газрын гишүүн, Үйлдвэр, хөдөө аж ахуйн сайдаар томилогдож байна. Х.Баттулга сайдад Улсын Их Хурлын гишүүдийн өмнөөс болон хувиасаа баяр хүргэж, ажлын амжилт хүсье.

Дараагийн томилгоо Монгол Улсын Засгийн газрын гишүүн, Хөдөлмөрийн  сайдад  нэр дэвшигчийг хэлэлцье. Нэр дэвшигчийн талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Байнгын хорооны гишүүн хэн унших уу? Нийгмийн бодлогын байнгын хорооны гишүүдээс байна уу? С.Одонтуяа гишүүн уншъя. С.Одонтуяа гишүүнийг индэрт урьж байна.

С.Одонтуяа: - Засгийн газрын гишүүн, Хөдөлмөрийн сайдаар томилуулах саналын талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлт.

Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Ерөнхий сайд Н.Алтанхуягаас Засгийн газрын гишүүн, Хөдөлмөрийн  сайдаар Улсын Их Хурлын гишүүн Ядамсүрэнгийн Санжмятавыг томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Нийгмийн бодлого, боловсрол, соёл, шинжлэх ухааны байнгын хорооны 2012 оны 8 дугаар сарын 17-ны өдрийн хуралдаанаар дээрх саналыг хэлэлцлээ. Хөдөлмөрийн сайдад нэр дэвшигч, Улсын Их Хурлын гишүүн  Я.Санжмятав нь 1981 онд  Дархан хотын Политехникум, 1989 онд Хөдөө аж ахуйн дээд сургуулийг, 2003 онд Санхүү, эдийн засгийн дээд сургуулийг тус тус төгсгөсөн. 1997 онд Хөдөө аж ахуйн их сургуульд магистрын зэрэг хамгаалсан, мал зүйч, эдийн засагч мэргэжилтэй. 1993-1997 онд Монголын Залуучуудын холбооны Ерөнхий нарийн бичгийн дарга, “Залуу Удирдагч  сан”-ийн ерөнхийлөгч, 1997-1998 онд Монгол Улсын Ерөнхий сайдын Нийгмийн бодлогын зөвлөх,1999-2000 онд Засгийн газрын хэрэгжүүлэгч агентлаг Улсын Нөөцийн газрын дарга, 2004-2008 онд Улсын Их Хурлын гишүүн, 2007-2008 онд Байгаль орчин, хүнс, хөдөө аж ахуйн байнгын хорооны дарга, 2008-2012 онд Завхан аймгийн Засаг даргаар тус тус ажиллаж байсан.

 Байнгын хорооны хуралдааны үед Улсын Их Хурлын гишүүн С.Ганбаатар инфляци, үнийн өсөлттэй тохируулж хөдөлмөрийн хөлсний доод хэмжээг шинэчилж тогтоох, Оюу Толгой ХХК-нд ажиллаж байгаа монгол ажилчдын тоог нийт 90 хувьд хүргэх асуудлыг анхаарах, Улсын Их Хурлын гишүүн С.Дэмбэрэл жижиг дунд үйлдвэрлэлийг дэмжих зээлийн асуудлыг ил тод, үр ашигтай болгоход анхаарч ажиллах зэрэг саналыг хэлж байлаа.

Засгийн газрын гишүүн, Хөдөлмөрийн сайдад нэр дэвшигч Улсын Их Хурлын гишүүн Я.Санжмятав нь тухайн салбарын  мэдлэг, чадвартай тул уг ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно. 

Улсын Их Хурлын эрхэм гишүүд ээ,

Засгийн газрын гишүүн, Хөдөлмөрийн сайдад нэр дэвшигч Улсын Их Хурлын гишүүн Я.Санжмятавын талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс  хүсье.

Анхаарал тавьсанд баярлалаа.

З.Энхболд: - С.Одонтуяа гишүүнд баярлалаа. Одоо нэр дэвшигчээс болон Ерөнхий сайдаас асуулттай гишүүд байна уу? Алга байна. Саналтай гишүүд байна уу? Саналтай гишүүд алга байна. Одоо санал хураалт явуулна. Монгол Улсын Засгийн газрын гишүүн, Хөдөлмөрийн  сайдаар Ядамсүрэнгийн Санжмятавыг томилох саналыг дэмжье гэсэн санал хураалт явуулъя. Санал хураалт эхэлж байна.

Хуралдаанд 40 гишүүн оролцож, зөвшөөрсөн 37 гишүүн, 92,5 хувийн саналаар Ядамсүрэнгийн Санжмятав Монгол Улсын Засгийн газрын гишүүн, Хөдөлмөрийн  сайдаар томилогдож байна. Я.Санжмятав сайдад Их Хурлын гишүүдийнхээ нэрийн өмнөөс болон хувиасаа баяр хүргэж, амжилт хүсээд эрүүл энхийг хүсье.

Дараагийн сайд Монгол Улсын Засгийн газрын гишүүн, Хүн амын хөгжил, нийгмийн хамгааллын  сайдад нэр дэвшигчийг хэлэлцэж эхэлье. Нэр дэвшигчийн талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Байнгын хорооны гишүүн С.Одонтуяа уншина. С.Одонтуяа гишүүнийг индэрт урьж байна.

С.Одонтуяа: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Ерөнхий сайд Н.Алтанхуягаас Засгийн газрын гишүүн, Хүн амын хөгжил, нийгмийн хамгааллын  сайдаар Улсын Их Хурлын гишүүн Содномзундуйн Эрдэнийг томилуулах саналыг 2012 оны 8 дугаар сарын 17-ны өдөр Улсын Их Хуралд өргөн мэдүүлсэн билээ. Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Нийгмийн бодлого, боловсрол, соёл, шинжлэх ухааны байнгын хорооны 2012 оны 8 дугаар сарын 17-ны өдрийн хуралдаанаар дээрх саналыг хэлэлцлээ.

Хүн амын хөгжил, нийгмийн хамгааллын сайдад нэр дэвшигч С.Эрдэнэ нь 1984 онд Цэргийн нэгдсэн дээд сургуулийг, 1997 онд Отгонтэнгэр их сургуулийг, 2000 онд Удирдлагын академийг тус тус төгсгөсөн, эрх зүйч, өмгөөлөгч мэргэжилтэй, хууль зүйн ухааны магистр зэрэгтэй, 1990-1991 онд Монголын ардчилсан намын Нийслэлийн зөвлөлд улс төрийн ажилтан, 1996-2000 онд Баянгол дүүргийн Засаг дарга, 2004-2008 онд Улсын Нийгмийн даатгалын ерөнхий газрын дарга, Нийгмийн даатгалын үндэсний зөвлөлийн гишүүн, Нийгмийн даатгалын Улсын ерөнхий байцаагч, 2008-2012 онд Улсын Их  Хурлын гишүүнээр тус тус ажиллаж байсан.

Байнгын хорооны хуралдааны үед Улсын Их Хурлын гишүүн Г.Баярсайхан иргэдийг Иргэний эрүүл мэндийн даатгалын цахим карттай болгох асуудлыг анхаарах, Улсын Их Хурлын гишүүн С.Дэмбэрэл хувийн тэтгэврийн сангийн эрх зүйн  орчны бодлого боловсруулах, хөгжлийн бэрхшээлтэй иргэдийн асуудалд онцгой анхаарч, өөрсдөө оролцдог сан байгуулж ажиллуулах нь зүйтэй зэрэг саналыг хэлж байлаа.

Засгийн газрын гишүүн, Хүн амын хөгжил, нийгмийн хамгааллын сайдад нэр дэвшигч Улсын Их Хурлын гишүүн С.Эрдэнэ нь тухайн салбарын мэдлэг, чадвартай тул уг ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно. 

Улсын Их Хурлын эрхэм гишүүд ээ,

Засгийн газрын гишүүн, Хүн амын хөгжил, нийгмийн хамгааллын сайдад нэр дэвшигч Улсын Их Хурлын гишүүн С.Эрдэнийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс  хүсье.

Анхаарал тавьсанд баярлалаа.

З.Энхболд: - С.Одонтуяа гишүүнд баярлалаа. Одоо нэр дэвшигчээс болон Ерөнхий сайдаас асуулттай гишүүд байна уу? Асуулттай гишүүд алга байна. Саналтай гишүүд байна уу? Үг хэлэх гишүүд? Бас алга байна. Одоо санал хураалт явуулна. Монгол Улсын Засгийн газрын гишүүн, Хүн амын хөгжил, нийгмийн хамгааллын сайдаар  Содномзундуйн Эрдэнийг томилох саналыг дэмжье гэсэн санал хураалт явуулъя. Санал хураалт явагдаж байна. 

Хуралдаанд 39 гишүүн оролцож, зөвшөөрсөн 36 гишүүн, 92,3 хувийн саналаар Содномзундуйн Эрдэнэ  Монгол Улсын Засгийн газрын гишүүн-Хүн амын хөгжил, нийгмийн хамгааллын сайдаар  томилогдож байна. С.Эрдэнэ гишүүнд гишүүдийнхээ өмнөөс болоод хувиасаа баяр хүргэж, ажлын амжилт, эрүүл энхийг хүсье. Сайдад гэх байсан байна шүү, гишүүн гэсээр байгаад хэвшчихсэн байна.

Дараагийн сайд Монгол Улсын Засгийн газрын гишүүн, Эдийн засгийн хөгжлийн сайдад нэр дэвшигчийг хэлэлцье. Нэр дэвшигчийн талаар гаргасан Эдийн засгийн байнгын хорооны санал, дүгнэлтийг Байнгын хорооны дарга Б.Гарамгайбаатар танилцуулна. Б.Гарамгайбаатар гишүүнийг индэрт урьж байна.

Б.Гарамгайбаатар: - Улсын Их Хурлын дарга, эрхэм гишүүд ээ,

Монгол Улсын Үндсэн хуулийн Гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Эдийн засгийн хөгжлийн  сайдаар Улсын Их Хурлын гишүүн Нямжавын Батбаярыг томилуулах саналаа 2012 оны 8 дугаар сарын 17-ны өдөр Улсын Их Хуралд өргөн мэдүүлснийг Эдийн засгийн байнгын хороо Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг тус тус үндэслэн 2012 оны 8 дугаар сарын 17-ны өдрийн хуралдаанаар хэлэлцээд Монгол Улсын Засгийн газрын гишүүн, Эдийн засгийн хөгжлийн сайдаар Н.Батбаярыг томилуулах тухай Ерөнхий сайдын саналыг санал нэгтэй дэмжлээ. 

Монгол Улсын Засгийн газрын гишүүн, Эдийн засгийн хөгжлийн  сайдад нэр дэвшигч Н.Батбаяр нь ОХУ-ын Москва хотын Эдийн засаг-статистикийн дээд сургууль, Москва хотын Улсын Их сургуулийн дэргэдэх Улс төрийн дээд сургуулийг эдийн засагч, улс төрч мэргэжлээр тус тус дүүргэжээ. Тэрээр Гадаадтай эдийн засгийн талаар харилцах улсын хорооны Комплекс Импорт хангамжийн нэгдэлд мэргэжилтэн, хэлтсийн дарга, орлогч дарга, “Монгол түлхүүр” ХХК-д захирал, Фортуна группд ерөнхийлөгч,   1999-2000 онд  Засгийн газрын Хэрэг эрхлэх газрын дарга, 1990-1992 онд Ардын Их Хурлын депутат, орлогч дарга, 2004-2008 он, 2008-2012 онуудад Улсын Их Хурлын гишүүн, 2004-2006 онд Засгийн газрын гишүүн, Барилга, хот байгуулалтын сайдаар тус тус  ажиллаж иржээ.

Эдийн засгийн байнгын хороо Улсын Их Хурлын гишүүн Н.Батбаярыг Засгийн газрын гишүүн, Эдийн засгийн хөгжлийн сайдаар  томилуулах тухай Ерөнхий сайдын саналыг дэмжихдээ түүний эдийн засаг, удирдлагын өндөр боловсрол, мэдлэг чадвар, төрийн өндөр албан тушаал удаа дараа хашиж ирсэн дадлага, туршлагыг нь харгалзан үзсэн болно.

Улсын Их Хурлын эрхэм гишүүд ээ,

Монгол Улсын Засгийн газрын гишүүн, Эдийн засгийн хөгжлийн сайдаар Нямжавын Батбаярыг  томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Б.Гарамгайбаатар гишүүнд баярлалаа. Нэр дэвшигчээс болон Ерөнхий сайдаас асуулттай гишүүд байна уу? Асуулттай гишүүд алга байна. Саналтай гишүүд байна уу? Саналтай гишүүд бас алга байна. Гарахгүй байна энд. Энд алга гарч ирсэнгүй. Одоо Монгол Улсын Засгийн газрын гишүүн-Эдийн засгийн хөгжлийн сайдаар Нямжавын Батбаярыг томилох саналыг дэмжье гэсэн санал хураалт явуулъя. Санал хураалт явагдаж байна.

Хуралдаанд 39 гишүүн оролцож, зөвшөөрсөн 35 гишүүн, 89,7 хувийн саналаар Нямжавын Батбаяр Монгол Улсын Засгийн газрын гишүүн-Эдийн засгийн хөгжлийн сайдаар томилогдож байна. Н.Батбаяр сайдад Их Хурлын гишүүдийнхээ нэрийн өмнөөс болон хувиасаа баяр  хүргэж, эрүүл энх, аз жаргал ажлын амжилт хүсье. 

За одоо  Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.7-д заасны дагуу Засгийн газрын гишүүдийг томилох тухай Улсын Их Хурлын нэг тогтоолыг санал хураалт явуулахгүйгээр батлагдсанд тооцно. Яагаад гэвэл бид оройжингоо санал хураасан. Тогтоолынхоо төслийг уншиж танилцуулъя. 

Монгол Улсын Их Хурлын тогтоол, Монгол Улсын Засгийн газрын зарим гишүүнийг томилох тухай, Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт, Монгол Улсын Их Хурлын тухай  хуулийн 14 дүгээр зүйлийн 14.3.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.7 дахь хэсэг, Монгол Улсын Засгийн газрын тухай хуулийн 21 дүгээр зүйлийн 21.1 дэх хэсэг, Засгийн газрын бүрэлдэхүүний тухай хууль, санал хураалтын дүнг үндэслэн Монгол Улсын Их Хурлаас тогтоох нь:

Засгийн газрын гишүүн, сайдаар дорд дурдсан хүмүүсийг томилсугай.

14. Монгол Улсын сайд, Засгийн газрын Хэрэг эрхлэх газрын даргаар Чимэдийн Сайханбилэгийг
15. Монгол Улсын Засгийн газрын гишүүн, Гадаад харилцааны сайдаар Лувсанвандангийн Болдыг
16. Монгол Улсын Засгийн газрын гишүүн, Хууль зүйн сайдаар Хишигдэмбэрэлийн Тэмүүжинг
17. Монгол Улсын Засгийн газрын гишүүн, Барилга, хот байгуулалтын сайдаар Цэвэлмаагийн Баярсайханыг
18. Монгол Улсын Засгийн газрын гишүүн, Батлан хамгаалахын сайдаар Дашдэмбэрэлийн Бат-Эрдэнийг
19. Монгол Улсын Засгийн газрын гишүүн, Боловсрол, шинжлэх ухааны сайдаар Лувсаннямын Гантөмөрийг
20. Монгол Улсын Засгийн газрын гишүүн, Зам, тээврийн сайдаар Амаржаргалын Гансүхийг
21. Монгол Улсын Засгийн газрын гишүүн, Соёл, спорт, аялал жуулчлалын сайдаар Цэдэвдамбын Оюунгэрэлийг
22. Монгол Улсын Засгийн газрын гишүүн, Уул уурхайн сайдаар Даваажавын Ганхуягийг
23. Монгол Улсын Засгийн газрын гишүүн, Үйлдвэр, хөдөө аж ахуйн сайдаар Халтмаагийн Баттулгыг
24. Монгол Улсын Засгийн газрын гишүүн, Хөдөлмөрийн сайдаар Ядамсүрэнгийн Санжмятавыг
25. Монгол Улсын Засгийн газрын гишүүн, Хүн амын хөгжил, нийгмийн хамгааллын сайдаар Содномзундуйн Эрдэнийг
26. Монгол Улсын Засгийн газрын гишүүн, Эдийн засгийн хөгжлийн сайдаар Нямжавын Батбаярыг 
Тогтоолын 2 дугаар заалт. Энэ тогтоолыг 2012 оны 8 дугаар сарын 17-ны өдрөөс эхлэн дагаж мөрдсүгэй.

Тогтоолыг уншиж, танилцуулснаар батлагдсанд тооцож байгаа. Редакци гэж байдаггүй юм байна тийм ээ? Редакци гэж байхгүй байна. За шинээр томилогдсон сайд нарт нийтэд нь баяр хүргээд, ажлын амжилт хүсээд, эрүүл энхийг хүсье. Хариуцлагатай албанд, хариуцлагатай цаг үед та бүхэн томилогдож байгаа. Тэгээд та бүхнээс ажлын өндөр амжилтыг энэ танхим төдийгүй Монгол Улс тэр чигээрээ хүлээж байгаа. Одоо эцсийн найруулга байгаа гэж байна. Эцсийн найруулга дээр саналтай гишүүд байна уу? Алга байна. Эцсийн найруулга сонссонд тооцлоо. 

Одоо өмнөх Засгийн газрын гишүүн, сайд нарыг үүрэгт ажлаас нь чөлөөлөх тухай тогтоолын төслийг батлах санал хураалт явуулна. Батлах санал хураалт явуулахын өмнө тогтоолын төслийг уншина. 

Монгол Улсын Их  Хурлын тогтоол, Монгол Улсын Засгийн газрын гишүүдийг үүрэгт ажлаас нь чөлөөлөх тухай, Монгол Улсын Засгийн газрын гишүүд, сайд нарыг шинээр томилсонтой холбогдуулан Монгол Улсын Үндсэн хуулийн 25 дугаар зүйлийн 1.6 дахь заалт, Монгол Улсын Засгийн газрын тухай хуулийн 21.1 дэх хэсгийг үндэслэн Монгол Улсын Их Хурлаас тогтоох нь:

2. Дорд дурдсан хүмүүсийг Засгийн газрын гишүүн, сайдын үүрэгт ажлаас нь чөлөөлсүгэй.

2.1 Миеэгомбын Энхболдыг Монгол Улсын Засгийн газрын гишүүн, Шадар сайдын 

2.2 Гомбожавын Занданшатарыг Монгол Улсын Засгийн газрын гишүүн, Гадаад харилцааны сайдын
2.3 Дамдингийн Хаянхярвааг Монгол Улсын Засгийн газрын гишүүн, Сангийн сайдын 

2.4 Цэндийн Нямдоржийг Монгол Улсын Засгийн газрын гишүүн, Хууль зүй, дотоод хэргийн сайдын
2.5 Дамдингийн Цогтбаатарыг Монгол Улсын Засгийн газрын гишүүн, Байгаль орчин, аялал жуулчлалын сайдын
2.6 Жадамбын Энхбаярыг Монгол Улсын Засгийн газрын гишүүн, Батлан хамгаалахын сайдын
2.7 Ёндонгийн Отгонбаярыг Монгол Улсын Засгийн газрын гишүүн, Боловсрол, соёл, шинжлэх ухааны сайдын
2.8 Цэдэвийн Дашдоржийг Монгол Улсын Засгийн газрын гишүүн, Зам, тээвэр, барилга, хот байгуулалтын сайдын
2.9 Төгсжаргалын Гандийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайдын
2.10  Түнжингийн Бадамжунайг Монгол Улсын Засгийн газрын гишүүн, Хүнс, хөдөө аж ахуй, хөнгөн үйлдвэрийн сайдын
2.11  Дашдоржийн Зоригтыг Монгол Улсын Засгийн газрын гишүүн, Эрдэс баялаг, эрчим хүчний сайдын
2.12  Нямдаваагийн Хүрэлбаатарыг Монгол Улсын Засгийн газрын гишүүн, Эрүүл мэндийн сайдын
2.13  Чимэдийн Хүрэлбаатарыг Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргын 

2 дугаар заалт. Энэ тогтоолыг 2012 оны 8 дугаар сарын 17-ны өдрөөс эхлэн дагаж мөрдсүгэй. За энэ тогтоолын төслийг батлах санал хураалт явуулъя. Санал хураалт явагдаж байна гишүүд ээ, 

Хуралдаанд 39 гишүүн оролцож, зөвшөөрсөн 37 гишүүн, 94,9 хувийн саналаар тогтоолын төсөл батлагдлаа. 

Тогтоолын төслийн эцсийн найруулга дээр саналтай гишүүд байна уу? Саналтай гишүүд байхгүй байна. Эцсийн найруулгыг сонссонд тооцлоо. 

Өнөөдрийн хуралдаан үүгээр өндөрлөж байна. Ирэх 7 хоногийн хуралдаануудыг жич цагийг зарлаад явна. Зарим намууд зохих шатныхаа хурлыг хийж, сайдуудынхаа нэрийг оруулж ирэх ажил хүлээгдэж байгаа. Цаг орой болтол суусан гишүүдэд баярлалаа.

Хуралдаан 23 цаг 25 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

